
FOREWORD
Ghana’s new Senior High School Curriculum aims to ensure that all learners achieve 
their potential by equipping them with 21st Century skills, knowledge, character 
qualities and shared Ghanaian values. This will prepare learners to live a responsible 
adult life, progress to further studies and enter the world of work. This is the first time 
that Ghana has developed a Senior High School Curriculum which focuses on national 
values, attempting to educate a generation of Ghanaian youth who are proud of our 
country and can contribute effectively to its development.

The Ministry of Education is proud to have overseen the production of these Learner 
Materials which can be used in class and for self-study and revision. These materials 
have been developed through a partnership between the Ghana Education Service, 
teacher unions (Ghana National Association of Teachers- GNAT, National Association 
of Graduate Teacher -NAGRAT and the Pre-Tertiary Teachers Association of Ghana- 
PRETAG) and National Subject Associations. These materials are informative and of 
high quality because they have been written by teachers for teachers with the expert 
backing of each subject association.

I believe that, if used appropriately, these materials will go a long way to transforming 
our Senior High Schools and developing Ghana so that we become a proud, prosperous 
and values-driven nation where our people are our greatest national asset.

Haruna Iddrisu MP
Minister for Education

ASƐNSINI NHYEHYƐEƐ NE TOONUGyinapɛn 2 Ɔfa  1

NKƆMMƆDIE
Asɛnsini Nhyehyɛeɛ ne Toonu

NNIANIMU
Saa ɔfa yi kasa fa asɛnsini, asɛnsini nhyehyɛeɛ ne toonu ho. Saa ɔfa yi mu adesua 
bɛkɔ awieeɛ no, na woahunu nsonsonoeɛ a ɛda asɛnsini a ɛnne nnyegyeeɛ twa ɛtoɔ 
ne asɛnsini a anom nnyegyeeɛ twa ɛtoɔ ntam wɔ Asante Twi kasa mu na afei nso, 
wotumi kyerɛ ɛkwan a asɛnsini nhyehyɛeɛ fa so boa ma yɛyɛ nsɛmfua foforɔ. Afei 
nso, wobɛsua biribi afa toonu ho na woatumi akyerɛ toonu ahodoɔ a ɛyɛ ɛfam, ɛsoro, 
adantam, sorokɔ, famba ne deɛ ɛkeka ho no mu. Adesua a ɛwɔ ɔfa yi mu no bɛsan aboa 
wo ama woanya nimdeɛ ɛwɔ ɛkwan a yɛfa so gyina toonu ho nimdeɛ so yɛ nsɛmfua 
foforɔ wɔ Asante Twi kasa mu. Awieeɛ no, ɔfa yi mu adesua no bɛkasa afa toonu 
dwumadie ahodoɔ a ɛwɔ Asante Twi kasa mu a ɛnonom ne; deɛ ɛde nsonsonoeɛ ba 
nsɛmfua nteaseɛ mu, deɛ ɛde nsonsonoeɛ ba ɔkasa mmara mu ɛne deɛ ɛde nsonsonoeɛ 
ba Akan kasa nkorabata ahodoɔ mu no ho.

ADWEMPƆ AHODOƆ

•	 Asɛnsini yɛ asɛmfua fa bi a yɛte wɔ ɔkasa mu.
•	 Anom nnyegyeeɛ asɛnsini yɛ anom nnyegyeeɛ a ɛtumi gyina sɛ asɛnsini.
•	 Toonu yɛ ɛnne mu nsakraeɛ a ɛtumi de nsakraeɛ ba asɛmfua bi nteaseɛ mu.

ASƐNSINI, N’AHODOƆ NE NE NHYEHYƐEƐ

Asɛnsini Asekyerɛ
Asɛnsini yɛ mframakuo baako wɔ ɔkasa mu a ɛtaa kura ɛnne nnyegyeeɛ sɛ ne fa bi 
anaa asɛnsini no ankasa. Yɛbɛsan atumi akyerɛ asɛnsini ase sɛ, ɛyɛ mframakuo baako 
a yɛgyina so wɔ berɛ a yɛrekenkan asɛmfua anaa yɛrebɔ asɛmfua bi din. Nhwɛsoɔ, 
wobɛgyina mprenu wɔ berɛ a worekenkan anaasɛ worebɔ asɛmfua bi te sɛ, Kofi [ko: 
fi]. Yei kyerɛ sɛ, asɛmfua Kofi wɔ asɛnsini mmienu (2) nanso sɛ yɛrekenkan asɛmfua 
tu a, yɛte mframakuo koro pɛ [tu] na yei ma yɛhunu sɛ, tu wɔ asɛnsini koro pɛ. Enti, 
wosusu sɛ, asɛnsini dodoɔ sɛn na ɛwɔ asɛmfua Bagabaga mu?

Sɛ yɛde ɛnne nnyegyeeɛ to nkyɛn a, anom nnyegyeeɛ bi te sɛ /m, n, w, r, l/ tumi gyina 
sɛ asɛnsini. Yɛnya saa anom nnyegyeeɛ asɛnsini yi wɔ berɛ a ɛnne nnyegyeeɛ biara nni 
saa anom nnyegyeeɛ yeinom mu biara akyi. Nhwɛsoɔ [pa:m], [na:m], [ka:m], [m:pa] 
ne deɛ ɛkeka ho. Ɛsɛ sɛ asɛnsini kura ɛnne nnyegyeeɛ baako a ɛbɛtumi aba sɛ anom 
nnyegyeeɛ di n’anim, n’akyi anaa twa ɛho hyia. Ɛtumi ba sɛ, asɛmfua bi nya asɛnsini 

koro pɛ, na sɛ ɛba no saa a, yɛfrɛ saa asɛmfua no sɛ, asɛnsini koro pɛ asɛmfua. Bio, 
ɛtumi ba sɛ, asɛmfua bi nya nsɛnsini mmienu, na sɛ ɛba no saa a, yɛfrɛ saa asɛmfua no 
sɛ, nsɛnsini mmienu asɛmfua ɛnna ɛduru berɛ bi nso a, asɛmfua bi tumi nya nsɛnsini 
bebree na sɛ ɛba no saa a, yɛfrɛ saa asɛmfua no sɛ, nsɛnsini bebree asɛmfua. Ne nyinaa 
ho nhwɛsoɔ bi na ɛdidi soɔ yi:

1.	 Asɛnsini koro pɛ asɛmfua:	 Ho [ho], fa [fa]

2.	 Asɛnsini mmienu asɛmfua:	 Tafo [ta:fo], Osu [o:su]

3.	 Nsɛnsini bebree asɛmfua :	 Sakora [sa:ko:ra], Takoradi [ta:ko:ra:di], kakapɛ 
[ka:ka:pɛ],

Asɛnsini nhyehyɛeɛ ho nimdeɛ ho hia ɛfiri sɛ;

•	 ɛboa adesuafoɔ ma wɔtumi yɛ nsɛmfua foforɔ.

•	 ɛboa adesuafoɔ ma wɔtumi hunu nsɛmfua a ɛwɔ ɔkasa bi mu.

•	 ɛboa adesuafoɔ ma wɔtumi te ɔkasa bi mu nsɛmfua ase.
Deɛ ɛdidi soɔ yi yɛ Asante Twi nsɛmfua a wɔakyekyɛ mu kɔ nsɛnsini ahodoɔ mu no ho 
nhwɛsoɔ: kɔ: m, e: tu: o, ɛ: tɔ
Nhwɛsoɔ a ɛwɔ soro hɔ no mu no, mframakuo baako biara a yɛteɛ no gyina hɔ sɛ 
asɛnsini baako. Wɔakyekyɛ asɛmfua biara mu kɔ nsɛnsini ahodoɔ a ɛwɔ mu mu.

Asɛnsini Ahodoɔ
 Ghana ha kasa ahodoɔ no mu biara wɔ nsɛnsini ahodoɔ nanso ne nyinaa mu no, 
nsɛnsini a ɛdi akoten wom ne asɛnsini a emu abue ne asɛnsinia emu ato.

Asɛnsini a emu abue
Asɛnsini a emu abue yɛ asɛnsini a ɛnne nnyegyeeɛ twa toɔ. Deɛ ɛdidi soɔ yi yɛ Ghana 
ha kasa ahodoɔ no mu bi nsɛnsini a emu bue no ho nhwɛsoɔ.
Ewe:		  kpe, tɔ, va, dzo
Ga:		  ka, ka: ti, ka: la: de
Mfantse: 	 su, ku: ko, pa
Twi: 		  ko: fi, bu: tu, bɔ: tɔ

Asɛnsini a emu to
Asɛnsini a emu to yɛ asɛnsini a anom nnyegyeeɛ twa toɔ. Ɛsɛ sɛ yɛhyɛ no nso sɛ, 
Ghana ha kasa ahodoɔ no mu bebree na ɛnni saa asɛnsini a anom nnyegyeeɛ na ɛtwa 
toɔ yi bi. Ghana ha kasa ahodoɔ no mu kakra bi a wɔwɔ saa asɛnsini yi bi nonom ne 
Dagbani, Gurune, Likpankpaanl, Dagaare. Ɛho nhwɛsoɔ no bi na ɛdidi soɔ yi:
Dagbani:	 zab: li, dab: li
Gurune:	 nabt

Dwumadie 1.1 Asɛnsini asekyerɛ

1.	 Fa w’ankasa nsɛmfua kyerɛkyerɛ asɛnsini ase. Ka wo mmuaeɛ no kyerɛ 
adesuafoɔ nkaeɛ no nyinaa.

2.	 Kyerɛkyerɛ nsɛnsini ahodoɔ a ɛwɔ Asante Twi kasa mu no mu.

3.	 Kyerɛkyerɛ mfasoɔ a ɛwɔ asɛnsini nhyehyɛeɛ so wɔ nsɛmfuayɛ mu no. Ɛne 
w’afɛfoɔ nkyɛ wo mmuaeɛ no.

Asɛnsini nhyehyɛeɛ
Ɔkasa biara wɔ ne nsɛnsini nhyehyɛeɛ. Yɛgyina anom nnyegyeeɛ (A) ne ɛnne 
nnyegyeeɛ (Ɛ) so na ɛkyerɛkyerɛ asɛnsini nhyehyɛeɛ mu. Asɛnsini fa a ɛho hia pa ara 
yɛ ɛnne nnyegyeeɛ. Kasa ahodoɔ a ɛwɔ Ghana ha nyinaa mu nso no, toonu boa pa ara 
ma yɛhunu asɛnsini bi nhyehyɛeɛ. Yɛtumi de toonu ahyɛnsodeɛ toto ɛnne nnyegyeeɛ 
ne anom nnyegyeeɛ nyinaa so. Ɛnne nnyegyeeɛ ne anom nnyegyeeɛ dodoɔ a ɛwɔ 
asɛmfua bi mu na ɛma yɛhunu nsɛnsini dodoɔ a ɛwɔ saa asɛmfua no mu. Nhwɛsoɔ, 
sɛ ɛnne nnyegyeeɛ a ɛwɔ asɛmfua bi mu yɛ mmienu (2) a, ɛkyerɛ sɛ, saa asɛmfua no 
wɔ nsɛnsini mmienu (2). Ghana kasa ahodoɔ no bi ne wɔn nsɛnsini nhyehyɛeɛ ho 
nhwɛsoɔ na ɛdidi soɔ yi:

1.	 Ewe:		  e (Ɛ), tɔ (AƐ),
2.	 Ga:		  ni (AƐ), a: te (Ɛ: AƐ), n: ka: ti: ɛ (A: AƐ: AƐ: Ɛ)
3.	 Twi:		  a (Ɛ), tu (AƐ), a: ta (Ɛ: AƐ), n: ta (A:AƐ), e: tu: o (Ɛ: AƐ: Ɛ)
4.	 Mfante		  a (Ɛ), kɔ (AƐ), a: pa (Ɛ: AƐ), m: pa (A: AƐ), a: pa: a (Ɛ: AƐ: Ɛ)
5.	 Dagbani:		  zab: li (AƐA: AƐ)

Dwumadie 1.2 Asante Twi asɛnsini nhyehyɛeɛ

Yɛ mpɛnsɛmpɛnsɛmu fa Asante Twi nsɛnsini nhyehyɛeɛ no ho. Ɛne adesuafoɔ 
nkaeɛ no nkyɛ wo mmuaeɛ no.

Dwumadie 1.3 Nsɛmfuayɛ a ɛgyina asɛnsini soɔ

Ekuo biara nyi nsɛmfua nsia (6) mfiri abasɛm a ɛwɔ aseɛ hɔ no mu na monyɛ deɛ 
ɛdidi soɔ yi:

1.	 Ɛne w’afɛfoɔ nhwehwɛ nsɛnsini dodoɔ a ɛwɔ asɛmfua no mu biara mu.

2.	 Ɛne w’afɛdoɔ nkyɛ adwene mfa asɛnsini no mu biara nhyehyɛeɛ ho.

Ekuo biara ntwerɛ wɔn mmuaeɛ na wɔnka ho asɛm nkyerɛ adesuafoɔ nkaeɛ 
no mfa mpɛ nkyerɛkyerɛmu wɔ wɔn mmuaeɛ no ho.

Na abɛbɛ ne ntɛtea yɛ nnamfonom amapa nanso na wɔn mu biara nko ne ne 
suban. Ɔpɛ berɛ mu no, ntɛtea yeree ne ho yɛɛ adwuma pɛɛ aduane bebree guu hɔ. 
Nanso ɛberɛ a na ntɛtea ani abere repɛ aduane no nyinaa na abɛbɛ regye n’ani 
deɛ ɛyɛ den. Ɛduruu osutɔ berɛ no, ntɛtea tenaa ne efie dwodwoo n’abɔgyesɛ mu 
de anigyeɛ ne ahurisie dii n’aduane maa ne ho tɔɔ no wɔ berɛ a na ɛkɔm fitaa a 
ɛkumm ɔkɔtɔ too anwea soɔ rekum abɛbɛ wɔ ne efie.

Source: https://ischoolconnect.com/blog/10-line-short-stories-with-morals-
you-should-know/

Dwumadie 1.4 Kyekyɛ nsɛmfua mu kɔ nsɛnsini

Ekuo biara nyɛ nsɛmfua enum (5) a ɛwɔ asɛnsini nhyehyɛeɛ a ɛwɔ ɛpono a ɛwɔ 
aseɛ hɔ mu no mu. Monka mo mmuaeɛ no nkyerɛ adesuafoɔ nkaeɛ no nyinaa.

1. 2. 3. 4. 5.

AƐ

AƐ: AƐ

Ɛ: AƐ

AƐ: Ɛ

AƐ: A

TOONU
Ɔkasa ahodoɔ nyinaa de ɛnne di dwuma wɔ kasa mu de si asɛmfua bi nteaseɛ so dua 
anaa de da wɔn atenka adi. Toonu yɛ ɛnne a ɛkɔ soro anaa fam wɔ asɛnsini bi so a ɛde 
nsakraeɛ ba asɛmfua bi nteaseɛ mu. Toonu kasa yɛ ɔkasa a ne nsɛmfua nteaseɛ no gyina 
toonu so. Ghana ha kasa ahodoɔ no nyinaa mu nsɛmfua nteaseɛ gyina toonu so. Ɛnne 
mu nsakraeɛ a ɛkɔ so wɔ ɔkasamu mu no na yɛfrɛ no ɛnne ɛsoro-famkɔ.

Toonu ahodoɔ
Ɔkasa biara wɔ toonu ahodoɔ. Deɛ ɛdidi soɔ yi yɛ toonu a ɛwɔ Ghana ha kasa ahodoɔ 
no bi mu ho nhwɛsoɔ: soro (S) toonu, Fam (F) toonu, adantamu (A) toonu, famkɔ (FK) 
toonu, ne sorokɔ (SK) toonu. Ghana ha kasa ahodoɔ no nyinaa mu biara wɔ toonu 
ahodoɔ mmienu a ɛnonom ne soro ne fam. Ɔkasa afoforɔ bi nso wɔ adantamu toonu 
ka soro ne fam toonu no ho. Ɔkasa afoforɔ bi nso wɔ hɔ a wɔwɔ sorokɔ ne famkɔ toonu 
ka soro, fam ne adantamu toonu no ho. Deɛ ɛdidi soɔ yi yɛ toonu a ɛwɔ Ghana ha kasa 
ahodoɔ no bi mu ho nhwɛsoɔ.

1.	 Ɔkasa a ɛwɔ Toonu mmienu (2) (soro ne fam) ho nhwɛsoɔ: Akan, Nzema, Ga, 
Kasem, Ewe, ne deɛ ɛkeka ho.

2.	 Ɔkasa a ɛwɔ Toonu mmiɛnsa (3) (soro, fam ne adantamu) ho nhwɛsoɔ : Dangme, 
Dagbani, ne deɛ ɛkeka ho.

Yɛde ahyɛnsodeɛ a ɛwɔ adakaba yi mu no [`] na ɛkyerɛ fam toonu, yɛde deɛ ɛwɔ 
adakaba yei [´] mu no kyerɛ soro toonu ɛnna yɛde deɛ ɛwɔ adakaba yei [ ¯ ] mu no 
nso kyerɛ adantamu toonu. Nhwɛsoɔ, Akan asɛmfua dà (never) wɔ fam toonu da ɛnne 
nnyegyeeɛ no so ɛnna asɛmfua dá (to sleep) nso wɔ soro toonu da ɛnne nnyegyeeɛ 
no so. F ne S anaa S ne F a ɛtoatoa soɔ ma yɛnya sorokɔ (SK) toonu anaa famkɔ (FK) 
toonu nnidisoɔ nnidisoɔ.

Toonu Dwumadie
Toonu di akoten wɔ toonu kasa ahodoɔ mu ɛnam ne dwuma sononko a ɛdi wɔ ɔkasa 
no nteaseɛ mu no nti. Toonu di dwuma ahodoɔ mmiɛnsa (3) wɔ toonu kasa ahodoɔ 
mu. Yeinom ne deɛ ɛde nsonsonoeɛ ba asɛmfua nteaseɛ mu, deɛ ɛde nsonsonoeɛ ba 
ɔkasa mmara mu ɛne deɛ ɛde nsonsonoeɛ ba Akan kasa nkorabata ahodoɔ mu.

1.	 Deɛ ɛde nsonsonoeɛ ba asɛmfua nteaseɛ mu:

Yɛde Toonu di dwuma wɔ nsɛmfua a wɔn asopɛ yɛ pɛ mu ma yɛhunu nteaseɛ 
ahodoɔ a ɛwɔ saa asɛmfua no mu. Hwɛ nhwɛsoɔ a ɛdidi soɔ yi. Hyɛ sɛdeɛ toonu 
ahyɛnsodeɛ a ɛdeda atwerɛdeɛ ahodoɔ no soɔ no sesa toonu no.

a.	 Akan:	pá:pá ‘good’ ne pà:pá ‘father’, sùsù ‘to measure’ ne súsú ‘savings’

b.	 Ewe:	 sí ‘to flee’ ne sì ‘to cut’

c.	 Ga:	 bè ‘time’ ne bé ‘to quarrel’

2.	 Deɛ ɛde nsonsonoeɛ ba ɔkasa mmara mu:

Yɛde Toonu di dwuma wɔ ɔkasa mmara mu de kyerɛ nsonsonoeɛ a ɛda adeyɛ 
kabea ahodoɔ no ntam. Ɛho nhwɛsoɔ no bi na ɛdidi soɔ yi.

a.	 Daa/Seesei/Mprempren kabea: kòfí ʥìná ‘Kofi stands’ ne kòfí ʥìnà ‘Kofi stop!’

b.	 Daa/Seesei/Mprempren kabea ne Daakye kabea: kòfí bɛf̀á ‘Kofi takes’ ne kòfí 
bɛf́á ‘Kofi will take’

c.	 Dabi ne ɔhyɛ kabea: ǹtá ‘don’t mend’ ne ńtá ‘should mend’

d.	 Ɔkasamufa titire ne ɔkasamufa kumaa: [mÍrÍkɔ]̀ ‘I’m going’ vs [mÌrÍkɔ ́ nʊ́] 
‘When I was going…’

3.	 Deɛ ɛde nsonsonoeɛ ba Akan kasa nkorabata ahodoɔ mu:

Yɛtumi de Toonu di dwuma de kyerɛ nsonsonoeɛ a ɛda Akan kasa nkorabata ntam.

Ɛho nhwɛsoɔ no bi na ɛdidi soɔ yi:

a.	 i. [mʊ̀rʊ́kɔ]̀ wɔ Fante kasa mu ne [mɪŕɪḱɔ]́ wɔ Asante Twi kasa mu ‘I’m going’

ii. [ɔk̀ɔ]́ wɔ Asante kasa mu ne [ɔḱɔ]̀ wɔ Akuapem Twi kasa mu ‘S/he is gone’

Dwumadie 1.5 Toonu asekyerɛ

1.	 Fa w’ankasa nsɛmfua kyerɛkyerɛ toonu ase. Monka mo mmuaeɛ no nkyerɛ 
adesuafoɔ nkaeɛ no nyinaa.

2.	 Fa nhwɛsoɔ a ɛfata kyerɛkyerɛ toonu ahodoɔ mu wɔ Asante Twi mu.

3.	 Ekuo biara ntoatoa adwen mfa toonu dwumadie ho. Monka mo mmuaeɛ no 
nkyerɛ adesuafoɔ nkaeɛ no nyinaa.

Dwumadie 1.6 Toonu nhwehwɛeɛ dwumadie

Montena baanu baanu na montie nsɛmfua a mo kyerɛkyerɛfoɔ no rebɛkenkan 
akyerɛ mo no na monyɛ deɛ ɛdidi soɔ no:

1.	 Kyerɛ toonu korɔ a ɛwɔ nsɛmfua no mu:

a.	 Ga: tsa ‘to join’, tsa ‘to grow’ gbo ‘September’, gbo ‘to die’
b.	 Ewe: to ‘mountain’, to ‘buffalo’, ta ‘to crawl’, ta ‘to wear cloth’
c.	 Dagbani: ba ‘ to ride’ , ba ‘to peg’
d.	 Dangme: lε ‘firewood’ lε ‘canoe’, ba ‘come’ , ba ‘leaf’

2.	 Kyerɛ asɛnsini a toonu ahyɛnsodeɛ no da soɔ ɛwɔ asɛmfua no mu.

Monka mo mmuaeɛ no nkyerɛ adesuafoɔ nkaeɛ no nyinaa.

1.	 Twerɛ asɛnsini ahodoɔ a ɛwɔ Asante Twi kasa mu no na ma emu biara ho 
nhwɛsoɔ mmiɛnsa mmiɛnsa.

2.	 Fa nhwɛsoɔ a ɛfata kyerɛkyerɛ sɛnti mmiɛnsa a ɛma wosusu sɛ, ɛho hia sɛ wote 
asɛnsini nhyehyɛeɛ ase wɔ Asante Twi kasa mu.

3.	 Fa nhwɛsoɔ mmiɛnsa mmiɛnsa kyerɛkyerɛ toonu ahodoɔ a ɛwɔ Asante Twi kasa 
mu no mu.

4.	 Fa nhwɛsoɔ mmiɛnsa mmiɛnsa kyerɛkyerɛ Asante Twi toonu dwumadie ahodoɔ 
no mu.

NKƆMMƆDIE
Abasɛm ho Nkɔmmɔdie ne Akenkan

NNIANIMU
Saa ɔfa yi kasa fa ɛkwan a yɛfa so hwehwɛ adwempɔ ahodoɔ a ɛwɔ abasɛm anaa 
nkɔmmɔdie bi mu. Saa ɔfa yi bɛsan aka akenkan a emu dɔ ne akenkan ntrɛmu ho asɛm 
tiawa bi akyerɛ wo. Mobɛpɛnsɛmpɛnsɛm ɛkwan ahodoɔ a yɛfa so hunu ɔtwerɛfoɔ bi 
adwempɔ ne ɛkwan a yɛfa so de saa adwempɔ ahodoɔ no to atiefoɔ anim fann. Twaka 
amapa da saa ɔfa yi ne adesua ahodoɔ bi te sɛ Borɔfo kasa, Social Studies ne kasa 
ahodoɔ no ntam.

ADWEMPƆ AHODOƆ

Asɛntitire a ɛwɔ abasɛm bi mu no na yɛfrɛ no adwempɔ. Yei tumi yɛ nnyinasoɔ kasamu 
a ɛsan nso wɔ ɔkasamu ahodoɔ a ɛkyerɛkyerɛ mu. Akenkan tumi yɛ akenkan a emu 
dɔ anaa akenkan ntrɛmu.

•	 Akenkan a emu dɔ yɛ akenkan a yɛto yɛn bo ase kenkan abasɛm bi yie de hwehwɛ 
ɔtwerɛfoɔ adwen pɔtee a ɔde reto dwa wɔ abasɛm no mu.

•	 Akenkan ntrɛmu ne sɛ worekenkan nwoma bi a ɛso anaasɛ emu nsɛmfua no dɔɔso 
yie na woafa so de anya nsɛmfua foforɔ aka deɛ wowɔ dada no ho na ama woatumi 
atu mpɔn wɔ akenkan ne nteaseɛ mu.

SƐDEƐ YƐSI HWEHWƐ ADWEMPƆ WƆ 
ABASƐM MU
Nnwennweneho asɛmmisa: Dwendwene nneɛma ahodoɔ a wosuaa wɔ afe a ɛdi kan 
mu no ho, ɛdeɛn ne adwempɔ? Fa w’adwenkyerɛ no toto wo kuo no deɛ ho na afei 
kenkan deɛ ɛdidi soɔ yi:

Adwempɔ: Yei yɛ asɛntire a ɛho hia pa ara a ɔtwerɛfoɔ da no adi wɔ kasapɛn bi mu 
wɔ abasɛm anaa nkɔmmɔdie bi mu. Adwempɔ no na ɛka abasɛm anaa nkɔmmɔdie 
no nyinaa botaeɛ. Wɔde ɔkasamu ahodoɔ kyerɛkyerɛ adwempɔ no mu yie wɔ abasɛm 
anaa nkɔmmɔdie no mu. Sɛ wohunu ɔkasamu ahodoɔ a ɛkyerɛkyerɛ nnyinasoɔ kasamu 
no mu a, ɛboa ma wohunu adwempɔ no. Wobɛtumi afa akwan a ɛdidi soɔ yi so ahunu 
adwempɔ a ɛwɔ abasɛm bi mu:

Kenkan atifiasɛm no ne nnianimu no: Ɛho hia sɛ wobɛhunu deɛ atifiasɛm no ne 
nnianimu no ka fa asɛm pɔtee a abasɛm no rekasa fa ho no ho.

Hwehwɛ nnyinasoɔ kasamu no: Mpɛn pii no, ɛyɛ a na nnyinasoɔ kasamu no di kasapɛn 

no kan. Ɛsɛ sɛ wohyɛ no nso sɛ, ɛduru berɛ bi a, yɛtumi de nnyinasoɔ kasamu no kɔhyɛ 
kasapɛn no mfimfini anaa n’awieeɛ.

Worehwehwɛ nkyerɛkyerɛmu kasamu: Sɛ wobɛhunu ɔkasamu ahodoɔ a ɛkyerɛkyerɛ 
adwempɔ no mu a, bisa wo ho nsɛm a ɛdidi soɔ yi: ɛdeɛn ne adwempɔ no, ɛhefa na 
mɛhunu adwempɔ no, adɛn na yei yɛ adwempɔ no, ɛkwan bɛn na mɛfa so ahunu 
adwempɔ no?

Tɔfabɔ: Fa w’ankasa nsɛmfua bɔ abasɛm no tɔfa.

Ntotoho: Fa wo tɔfabɔ no toto deɛ wɔatwerɛ wɔ abasɛm a wokenkaneeɛ no awieeɛ hɔ 
no ho.

Akenkan a emu dɔ
Akenkan a emu dɔ yɛ akenkan a yɛto yɛn bo ase kenkan abasɛm bi yie de hwehwɛ 
ɔtwerɛfoɔ adwen pɔtee a ɔde reto dwa wɔ abasɛm no mu. Yei asekyerɛ ne sɛ, woreto wo 
bo ase akenkan abasɛm bi na woahyɛ emu nkyerɛkyerɛmu no nso. Ɛsɛ sɛ wohwehwɛ 
nsɛmfua titire a ɛwɔ abasɛm no mu. Ɛtumi ba sɛ, wɔsensan nsɛmfua titire no ase, 
wɔtwerɛ nsɛmfua titire no kyeakyea no, wɔyɛ nsɛmfua titire no pikapika, wɔtwerɛ ti 
mu, ne deɛ ɛkeka ho wɔ abasɛm no mu. Deɛ ɛka ho bio ne sɛ, woretwerɛ nsɛmfua bi 
agu wo nwoma mu, worehwehwɛ nsɛmfua bi asekyerɛ wɔ nsɛmfua asekyerɛ nwoma 
mu ne sɛ worekenkan abasɛm bi yie pa ara ate aseɛ yie nyinaa ka akenkan a emu dɔ 
ho.

Dwumadie 2.1 Ɔhareso-akenkan ne Ɔhareso-adeɛ-hwehwɛ 
asekyerɛ

Mosuaa biribi faa ɔhareso-akenkan ne ɔhareso-adeɛ-hwehwɛ ho wɔ afe a ɛdi kan 
no mu, monnyina saa nimdeɛ no so na monkyerɛ emu biara ase, na afei nso, 
mompɛnsɛmpɛnsɛm akwan ahodoɔ mmiɛnsa a yɛfa so yɛ ɔhareso-akenkan ne 
ɔhareso-adeɛ-hwehwɛ. Fa deɛ woatwerɛ no toto deɛ wɔatwerɛ wɔ aseɛ hɔ no ho.

AKENKAN A EMU DƆ SU
Akenkan a emu dɔ wɔ su bebree nanso saa adesua yi mu deɛ, emu mmienu (2) pɛ a 
ɛnonom ne ɔhareso-akenkan ne ɔhareso-adeɛ-hwehwɛ na wobɛsua ho adeɛ.

Ɔhareso-akenkan
Yei yɛ akenkan a yɛde hwehwɛ asɛntitire a ɛwɔ abasɛm bi mu. Saa akenkan yi mu no, 
wonte abasɛm no ase yie ɛfiri sɛ wonkenkan abasɛm no nyinaa. Yɛde saa akenkan yi 
di dwuma wɔ nokwasɛm abasɛm akenkan mu.

Ɔhareso-adeɛ-hwehwɛ
Yei yɛ akenkan a yɛde yɛn ani fa akenkansɛm bi mu ntɛmso de hwehwɛ asɛmfua anaa 
nsɛmfua pɔtee bi. Yɛde saa akenkan yi hwehwɛ mmuaeɛ ma nsɛmmisa pɔtee bi.

Dwumadie 2.2 Adwempɔ Nhwehwɛeɛ

1.	 Kenkan abasɛm a ɛwɔ aseɛ hɔ no.

2.	 Kyerɛ adwempɔ a ɛwɔ abasɛm a ɛwɔ aseɛ hɔ no mu.

3.	 Ka adwempɔ a wohunuiɛ no kyerɛ adesuafoɔ nkaeɛ no na fa toto wɔn deɛ ho.
NSIYƐ

Me nkwadaa berɛ mu a na madi mfeɛ ɛnan na me maame kaa nkyene guiɛ a na 
mennim biribiara nso fa me papa ne mpo baabi a ɔwɔ ho. Akwannya a na ɛwɔ 
hɔ ma me wɔ m’abrabɔ mu ara ne sɛ mene m’abusuafoɔ a na menhunuu wɔn mu 
binom mpo da kɔtena. Na abusuafoɔ no mu biara nni hɔ a wayɛ krado sɛ ɔne 
me bɛtena ne efie na wahwɛ me. Ɛnnɛ mekɔ yei hɔ a, na ɔkyena mekɔ ɔfoforɔ 
hɔ; Mantena efie baako mu anni afe baako mpo da anaa sukuu baako afe mpo 
da a yei kɔɔ so saa bɛyɛ mfeɛ dunan. Deɛ ɛka yeinom ho ne sɛ, abusuafoɔ no bi 
faa atenantwie a na medi wɔ abusuafoɔ no soɔ no so hyɛɛ me aniɛyaa yɛɛ me 
ayakayakadeɛ a ɛnnɛ yi mpo, ɛda so yɛ me awerɛho sɛ mɛka ho asɛm. Na mede 
m’afɛfoɔ asukuufoɔ no na ɛkyekyere me werɛ ɛfiri sɛ sukuu mu nko ara na na ɛyɛ 
beaeɛ a mekɔ a, metumi yi m’ani firi nsɛm a ɛkɔ so wɔ efie no soɔ. Medii mfeɛ edu 
no, na wɔhyɛ me ma meyɛ adwumaden wɔ nnawɔtwe awieeɛ ne akwamma mu 
de hwɛ me ho. Na mekɔyɛ berekyafoɔ adwuma wɔ adansibea ahodoɔ, na mede 
kodoɔ kɔ ɛpo so kɔyi mpataa san pae aboɔ. Yei kɔɔ so mfeɛ du ma ɛnam so maa 
metumi de sika sieeɛ a ɛboaa me maa metumi de me ho kɔtoo ntoasoɔ sukuu mu. 
Anigyesɛm ne sɛ, na mebɔ mmɔden yie wɔ nwomasua mu na ɛnam so maa wɔyii 
me sɛ asukuufoɔ no nyinaa kannifoɔ wɔ berɛ a meduruu gyinapɛn a ɛtwa toɔ no. 
Na meka wɔn a wɔbɔɔ wɔn ho mmɔden pa ara wɔ sɔhwɛ a ɛtwa toɔ no mu no ho.

Dwumadie 2.3 Adwempɔ Nhwehwɛeɛ

1.	 Ekuo biara nyɛ mpɛnsɛmpɛnsɛmu wɔ abasɛm a ɛwɔ aseɛ hɔ no mu na 
monhwehwɛ adwempɔ a ɛwɔ mu no.

2.	 Ka w’adwempɔ no kyerɛ adesuafoɔ nkaeɛ no.

Ɔsetie so mfasoɔ
Abaayewa: Me nua, woadwen hia a ɔsetie ho hia ho pɛn?

Abarimaa: Aane, mesusu sɛ, ɔsetie ne sɛ woredi mmara so na afei nso wode enidie 
bɛma mpanimfoɔ.

Abaayewa: Saa pɛpɛɛpɛ, Ɔsetie boro sɛ woredi mmara so. Ɛyɛ gyidie, obuo ne 
nokorɛdie. Sɛ woyɛ setie ma w’awofoɔ a, woma wɔhunu sɛ, wogye wɔn akwankyerɛ 
ne wɔn ateneatene di.
Abarimaa: Yei yɛ nokwasɛm. Na sɛ mpanimfoɔ nso yɛ mfomsoɔ ɛ?
Abaayewa: Asɛm pa ara na woabisa yi. Ɛnyɛ sɛ wobɛbu w’ani agu mpanimfoɔ mfomsoɔ 
so akɔ so de obuo ama wɔn. Ɛsɛ sɛ yɛbisa nsɛm pɛ mu nkyerɛkyerɛmu wɔ berɛ a ɛsɛ 
mu. Nanso, ne nyinaa mu no, setie boa ma yɛnya asomdwoeɛ ne ahobammɔ.
Abarimaa: Mannwene ho saa da.
Abaayewa: Hwɛ yei nso ɛe - setie yɛ ayɔnkofa dodoɔ no ara fapem amapa: ɔwofoɔ-
ɔba, ɔkyerɛkyerɛni-osuani, adwumawura-odwumayɛni. Ɛhyɛ gyidie mu kena na ɛma 
nkɔsoɔ nso ba.
Abarimaa: Deɛ woreka no yɛ nokorɛ. Mɛbɔ mmɔden ayɛ setie wɔ m’ankasa m’abrabɔ 
mu.

Dwumadie 2.4 Nkɔmmɔdie

Montena baanu baanu na hyehyɛ nkɔmmɔdie bi te sɛ baako a ɛwɔ ɛsoro hɔ no 
fa ahoɔdennɛe, abɛɛfo mfididwuma so mfasoɔ anaa ahonnidie so mfasoɔ ho na 
monna no adi wɔ agorɔ kwan so nkyerɛ asuafoɔ nkaeɛ no. Ma adesuafoɔ nkaeɛ no 
nyɛ mpɛnsɛmpɛnsɛm mfa deɛ wɔsusu sɛ ɛyɛ adwempɔ no mu.

Dwumadie 2.5. Akenkan a emu dɔ ho nimdeɛ

Kenkan abasɛm a ɛwɔ fam hɔ no na bua nsɛmmisa ahodoɔ a ɛtoa soɔ no.

1.	 Montena akuakuo na monnyina ɔhareso akenkan nimdeɛ so mfa nhwehwɛ na 
montwerɛ adempɔ mmienu biara mfiri abasɛm no mu na akuo nkaeɛ no nkyɛ 
saa nimdeɛ no.

2.	 Gyina ɔhareso-adeɛ-hwehwɛ so kyerɛ adeɛ titire a ɔtwerɛfoɔ no susu sɛ ɛho hia 
sɛ sukuupanin no bɔ ho ban.

Sukuupanin no gyina hɔ ma tumidie wɔ sukuu no mu. Ɔno na ɔkyerɛ deɛ ɛsɛ sɛ ɛkɔ 
so wɔ sukuu no mu fa adekyerɛ ne adesua ho a ɛnam nnipa, dwumadie ahodoɔ ne 
nhyehyɛeɛ ahodoɔ bi te sɛ, ɛkwan pa ɔkyerɛkyerɛni fa so kyerɛ adeɛ, nkuranhyɛ 
ne adwumayɛ mu nnepa, adesuafoɔ ahokeka ne deɛ ɛkeka ho ɛnna mpaninnie 
ho nimdeɛ ne akwan ahodoɔ a ɔbɛfa so abɔ ahohyɛsoɔ ho ban no yɛ adeɛ a ɛho 
hia pa ara ma sukuu no yiedie. Daniel Duke (1989) kyerɛ mu sɛ, suban pa yɛ 
botaeɛ a ɛho hia pa ara nanso, ɛno nko ara ntumi mma adesua mu mputuo. Ɛsɛ sɛ 
sukuupanin no yɛ ahohyɛsoɔ nhyehyɛeɛ ahodoɔ a ɛbɛboa ama suban pa akɔ nkan 
na wama adesuafoɔ no nnepa a ɛhia wɔn wɔ sukuu no mu na wasi nnebɔne ahodoɔ 
ho kwan wɔ sukuu no mu.

AKENKAN NTRƐMU SU
Nnwennweneho asɛmmisa: Gyina wo nimdeɛ a wowɔ fa akenkan a emu dɔ so bɔ 
deɛ wosusu sɛ akenkan ntrɛmu yɛ ho tɔfa. Afei, fa toto asekyerɛ a ɛwɔ fam hɔ no ho.

Akenkan Ntrɛmu ne sɛ worekenkan nwoma bi a ɛso anaa emu nsɛmfua dɔɔso yie de 
apɛ anigyeɛ ne nteaseɛ na ama woanya kasa ahodoɔ nhyehyɛeɛ mu nimdeɛ ama woanya 
nsɛmfua foforɔ nso aka deɛ wowɔ dada no ho. Saa akenkan yi boa ma wokenkan, wo 
suban, w’apɛdeɛ ne wo kasa dwumadie nso tu mpɔn wɔ ɛberɛ a wokenkan nwoma 
ahodoɔ pii no.

Akenkan ntrɛmu su
Akenkan ntrɛmu su ahodoɔ no mu bi na ɛdidi soɔ yi;

Anoteɛ: Yei yɛ ɛberɛ a obi tumi kenkan yie na ɛsɛ fata na ɔde honam akwaa dwumadie 
taa toɔ.

Abasɛm nhyehyɛeɛ
Yei nso kyerɛ sedeɛ ɔtwerɛfoɔ hyehyɛ adwenemusɛm, nimdeɛ ne amannebɔ wɔ abasɛm 
mu. Wotumi de w’ani si adwenesu titire no so de yɛ nsusuiɛ fa biribi foforɔ a ɛbɛba 
ho wɔ ɛberɛ a worehwɛ abasɛm no nhyehyɛeɛ no.Yei sane boa ma wohunu sedeɛ 
wode w’ani bɛdi akenkan no akyi de ahwɛ sɛdeɛ wo nteaseɛ no rekɔ so fa wɔ ɛberɛ a 
worekenkan abasɛm bi.

Wode w’ani redi akenkan no akyi
Yei yɛ ɛkwan a wofa so kenkan abasɛm bi sɛdeɛ ɛbɛyɛ a wobɛnya emu nteaseɛ. Yei 
kyerɛ sɛ, wobɛtumi akyerɛ mu sɛ, wote deɛ worekenkan no ase anaa wonte aseɛ. Ɛtɔ 
berɛ bi mpo a, ɛho bɛhia sɛ wobɛsan akenkan abasɛm no fa bi bio ama woanya mu 
nteaseɛ ansa na woatoa akenkan no so.

Mfatoho mu nimdeɛfa
Yei yɛ ɛkwan a akenkan mu no, ɔkenkanfoɔ no gyina ne nimdeɛ bi a ɛnhyɛda nna 
adi pɔtee wɔ abasɛm no mu so yɛ nsusuiɛ. Yei kyerɛ sɛ, wogyina amannebɔ ahodoɔ a 
ɛwɔ abasɛm no mu so de kyerɛkyerɛ abasɛm no mu. Nsusuiɛ a woyɛ no taa gyina wo 
nimdeɛ a wowɔ no dada so.

Mmɔakyire agyinasie
Yei yɛ ɛberɛ a ɔkenkanfoɔ no si gyinaeɛ wɔ abasɛm no akenkan akyi. Ɔkenkanfoɔ no 
nya adwenesu ahodoɔ bi wɔ ɛberɛ a wapɛnsɛmpɛnsɛm nnepa a ɛwɔ abasɛm no mu 
sɛdeɛ ɛbɛyɛ a ɔbɛnya abasɛm no mu nteaseɛ ne bo a abasɛm no som fa.

Ahonnidie yɛ ade titire ɛho hia pa ara wɔ nnipa apɔmuden ne animuonyam mu. Yei kasa 
fa nhyehyɛeɛ pa a yɛbɛfa ahwɛ nnipa agyanan, nwira/bɔɔla ne nsufi so de abɔ yɛn ho 
ban afiri nyariwa ho na ama yɛn ahonnidie atu mpɔn. Ahonnidie nhyehyɛeɛ amapa bi te 
agyananbea, gota ahodoɔ a nsufi ne adeɛ fa mu ne beaeɛ a yɛto nneɛma fi ahodoɔ gu yɛ 
adepa a ɛboa ma ɔmanfoɔ apɔmuden tu mpɔn. Efi tumi de nyarewa bi te sɛ ɔrene-na-ɔrefe, 

ayamtuo ne taefɔɔdo fiiba tumi kunkum nnipa pii wɔ wiase afanan nyinaa mu. Afei nso, 
ɛnyɛ yɛn apɔmuden nko ara na ahonnidie amapa nya ɛso nsunsuansoɔ na mmom, yɛn 
asetena nyinaa mu.

Dwumadie 2.6 Akenkan ntrɛmu su

Gyina mmɔakyire agyinasie so na si gyinaeɛ fa onipa a wosusu sɛ ɔtwerɛɛ nwoma 
no ne beaeɛ a ɛsɛ sɛ ɔde to dwa (website, journal, dawurobɔ-krataa, nwoma, 
amannebɔ ne deɛ ɛkeka ho.)

Afei, gyina mfatoho ho nimdeɛfa so kyerɛ ɛkwan a wosusu sɛ yɛbɛfa so atwerɛ 
abasɛm no. Sɛn na anka ɛsɛ sɛ ɔtwerɛfoɔ no hyehyɛ abasɛm no, asɛm pɔtee bɛn na 
ɛsɛ sɛ ɔde to dwa?

AKENKAN NTRƐMU
•	 Hwɛ sini ahodoɔ a yɛasusu ama wo fa akenkan a emu dɔ ne akenkan ntrɛmu asekyerɛ 

ho, akwan ahodoɔ a yɛfa so de wɔn di dwuma ne akenkan ntrɛmu so mfasoɔ sɛdeɛ ɛbɛma 
woanya mu nteaseɛ yie: https://youtu.be/ZvEbLSLyrno

•	 Hwɛ saa sini yi fa akenkan ahodoɔ ho na nya nteaseɛ amapa fa ɔhareso-akenkan ne ɔhareso-adeɛ-
hwehwɛ ho: https://www.youtube.com/shorts/pCuxPhM0Wtg?t=59&feature=share

•	 Kenkan abasɛm a ɛwɔ fam hɔ a ɛpɛnsɛmpɛnsɛm akenkan a emu dɔ ne akenkan ntrɛmu mu 
pa ara no: https://www.academia.edu/38319415/Extensive_and_Intensive_pdf

https://youtu.be/ZvEbLSLyrno
https://www.youtube.com/shorts/pCuxPhM0Wtg?t=59&feature=share
https://www.academia.edu/38319415/Extensive_and_Intensive_pdf

Abasɛm mu adwempɔ nhwehwɛeɛ

1.	 Fa w’ankasa nsɛmfua kyerɛkyerɛ ‘adwempɔ’ ase.

2.	 Kenkan abasɛm a ɛwɔ fa hɔ no na bua ɛho nsɛmmisa a ɛtoa so no.

Tumi a ɛwɔ Obuo mu
Obuo nyɛ biribi a yɛhyɛ obi ma no de ma yɛn na mmom, ɛyɛ adeɛ a yɛnya. Ɛyɛ 
ayɔnkofa amapa biara fapem, sɛ ɛyɛ efie anaa adwumam deɛ. Berɛ a yɛbɛda obuo adi 
akyerɛ obi no, na ɛyɛ biribi a yɛreyɛ de akyerɛ sɛ yɛgye wɔn nsusuiɛ, wɔn atenka ne 
wɔn nhyehyɛeɛ ahodoɔ tom.

Fa no sɛ woawura sukuu dan bi mu a obiara de enidie kyea ne yɔnko fɛfɛɛfɛ. Beaeɛ a 
akyerɛkyerɛfoɔ ne adesuafoɔ kabom yɛ mpɛnsɛmpɛnsɛm, wɔ ɛberɛ a obiara yɛ komm 
tie ne yɔnko nsusuiɛ. Sei na obuo si teɛ.

Obuo nyɛ enidie a yɛde ma afoforɔ nko ara na mmom, ɛyɛ enidie a yɛde ma yɛn ankasa 
yɛn ho. Yɛrebu yɛn ho no kyerɛ sɛ, yɛrɛhunu bo a yɛsom, sɛdeɛ yɛyɛ sononko fa ne 
sɛdeɛ yɛsi bɔ yɛn nipadua ne yɛn nsusuiɛ ho ban.

Sɛ wowɔ ntoasoɔ sukuu mu yi, kae sɛ, obuo yɛ sekan- nufanu. Fa obuo ma wo mfɛfoɔ, 
akyerɛkyerɛfoɔ ne wo mpɔtamfoɔ na wɔn nso de obuo sononko bɛma wo.

a.	 Ɛdeɛn na atifiasɛm no ka fa adwempɔ a ɛwɔ abasɛm no mu ho?

b.	 Kyerɛ na twerɛ nnyinasoɔ kasamu a ɛwɔ kasapɛn a ɛdi kan ne de ɛtɔ so nnan 
no mu.

c.	 Fa ɔkasamu nnan bɔ abasɛm yi nyinaa tɔfa.

Akenkan a emu dɔ

3.	 Twerɛ akenkan a emu dɔ su mmienu bi a woasua wɔ saa ɔfa yi mu.

4.	 Fa w’ankasa nsɛmfua kyerɛkyerɛ esu mmienu a woatwerɛ wɔ (1) no mu.
Akenkan ntrɛmu

5.	 Nsonsonoeɛ bɛn na ɛda anoteɛ ne mmɔakyire agyinasie ntam?

6.	 Kyerɛkyerɛ akenkan ntrɛmu su mmiɛnsa mu?
Kyerɛkyerɛ nsonsonoeɛ ɛda akenkan a emu dɔ ne akenkan ntrɛmu mu. Fa w’ankasa 

nsɛmfua kyerɛkyerɛ mu.

ƆKASA DWUMADIE
Ɔkasa Nhyehyɛeɛ ne Mmara ɛda Asante Twi 
Twerɛbea ho

NNIANIMU
Saa ɔfa yi mu, yɛbɛkasa afa nkabomdeɛ, nsɛmfuayɛ nhyehyɛeɛ ahodoɔ ne mmataho 
dwumadie wɔ Asante Twi mu. Wo nimdeɛ a wowɔ no wɔ mmataho ne nkabomdeɛ 
dwumadie ahodoɔ ho no bɛboa wo ma woatumi ayɛ ɔkasamu ahodoɔ a ewie mu die 
wɔ Asante twi mu. Yɛbɛsan aboa wo ma woapɛnsɛmpɛnsɛm nsɛmfuayɛ nhyehyɛeɛ 
ahodoɔ mu wɔ Asante Twi mu. Nsɛmfuayɛ nhyehyɛeɛ ahodoɔ a wobɛpɛnsɛmpɛnsɛm 
mu no bi ne nsɛmfua nkabom, boseabɔ/ɔfɛm, nsɛmfuasotwa ne mmataho.

ADWEMPƆ AHODOƆ

•	 Mmataho yɛ ɔkasa nhyehyɛeɛ fa bi a yɛde mɔɔfem si asɛmfua anim, mfinimfini, 
akyire anaa anim ne akyire (Ntwaho) . Mmataho wɔ nkyekyɛmu titire mmiɛnsa; 
nsianimu, nsimu ne nsiakyire. Yɛde mmataho si asɛmfua anaa asennua bi ho de nya 
asɛmfua nnanemu anaa nyafirim .

•	  Yɛde nkabomdeɛ di dwuma wɔ ɔkasa no mu de ka nsɛmfua, kasasin ne nimdeɛ bom 
de yɛ ɔkasamu ahodoɔ a nteaseɛ wɔ mu.

•	 Yɛde mmataho di dwuma wɔ ɔkasa no mu de yɛ nsɛmfua foforɔ.
•	 Nsɛmfuayɛ nhyehyɛeɛ ahodoɔ no boa ma yɛyɛ nsɛmfua foforɔ wɔ ɛberɛ a yɛnam 

ɔkasa mmara nhyehyɛeɛ a ɛwɔ ɔkasa no mu dada so.

MMATAHO
Mmataho asekyerɛ: Mmataho yɛ mɔɔfim a yɛde bata asɛmfua anaa asennua bi ho de 
nya asɛmfua foforɔ anaa de sesa asɛmfua no kabea. Mmataho bɛtumi nso asane akyerɛ 
ɔkasa nhyehyɛeɛ fa bi a yɛde si asɛmfua anim anaa akyire de sesa ne nteaseɛ.

Mmataho a yɛtaa de di dwuma pa ara ne nsianimu ne nsiakyire. Yɛde mmataho si 
asennua anaa ɔkasasin bi ho ma ɛsesa ne nteaseɛ ma yɛnya asɛmfua nnanemu anaa 
nyafirim. Yɛbɛtumi asan aka sɛ, mmataho yɛ asɛmfua fa bi a yɛtumi de si nsɛmfua 
anaa asennua ho ma yɛnya nteaseɛ foforɔ anaasɛ ɛsesa n’asɛmfuakuo no.

Nsianim yɛ mmataho a yɛde si asennua bi anim.

Nsim nso yɛ mmataho a yɛde si asennua bi ntam.

Nsiakyire yɛ mmataho a yɛde si asennua bi akyiri pɛɛ.

Nsianim ne nsiakyire (Ntwaho) nso yɛ mmataho a yɛde si asennua bi anim ne 
akyire wɔ ɛberɛ korɔ no ara mu nam so de nya asɛmfua foforɔ.

Hyɛ no nso: Ɔkasa ahodoɔ kakraa bi na ɛwɔ wiase a ɛde nsim mmataho di dwuma. 
Yɛnnim Ghana kasa bi a saa berɛ yi ɛde nsim di dwuma?

Mmataho ho nhwɛsoɔ wɔ Asante Twi mu na ɛdidi soɔ yi: a-, m-, n-,-foɔ, -nom, re- ne 
deɛ ɛkeka ho.

Yeinom nyinaa yɛ mmataho ɛfiri sɛ, yɛbɛtumi de wɔn asi asɛmfua bi ho ama ne nteaseɛ 
no asesa. Nhwɛsoɔ: agya bɛdane agyanom. Wode nsiakyire nom si agya a ɛwɔ baakofoɔ 
kabea mu no ho a, ɛdane dodoɔ kabea ‘agyanom’.

Dwumadie 3.1 Kyerɛkyerɛ mmataho ase

Dane w’ani kyerɛ wo yɔnko na kyerɛkyerɛ mmataho ho ase kyerɛ no. Bɔ mmɔden 
sɛ wonhwɛ deɛ yɛatwerɛ no wɔ ɛsoro hɔ no so.

Mmataho nkyekyɛmu ahodoɔ: Mmataho nkyekyɛmu titire pa ara mmienu no ne 
nyafirimu mmataho ne nnanemu mmataho.

Nyafirimu mmataho: Yei yɛ mmataho a yɛnam so nya nsɛmfua foforɔ ne nteaseɛ 
foforɔ. Nyafirim mmataho mu no, asennua no ne asɛmfua foforɔ no asɛmfuakuo bɛtumi 
ayɛ adekorɔ anaa ɛbɛsesa. Yei kyerɛ sɛ, nyafirim mmataho bɛtumi asesa asɛmfuakuo 
no anaa ɛnsesa. Nyafirim mmataho no ma yɛnya nsɛmfua foforɔ firi asennua no mu. 
Nhwɛsoɔ : sa tumi bɛdane nsa ‘nsa’ wɔ ɛberɛ a nsianim n- si asennua sa anim. Saa 
tebea yi mu no, asennua no asɛmfuakuo a na ɛyɛ adeyɔ no sesa bɛdane edin.

Nnanemu mmataho: Yeinom yɛ mmataho a ɛsesa asɛmfua no kabea nko ara na 
mmom, ɛnyɛ n’asɛmfuakuo. Nnanemu mmataho nsesa asɛmfua no nteaseɛ ne saa 
nti, yɛnnya nsɛmfua foforɔ mfiri mu. Nnanemu mmataho da ɔkasa nhyehyɛeɛ bi te 
sɛ akontabudeɛ, onipa bɔbea, kabea ahodoɔ ne deɛ ɛkeka ho. Yei kyerɛ sɛ, wode 
nnanemu mmataho si asɛmfua a ɛwɔ baakofoɔ kabea mu ho a, ɛsesa no kɔ dodoɔ 
kabea mu. Nhwɛsoɔ, wode nsianim m- si asennua barima ho a, ɛbɛdane mmarima. 
Ɛha yi, nsɛmfua barima ne mmarima nyɛ nsɛmfua mmienu a nsonsonoeɛ bi da wɔn 
asɛmfuakuo mu (wɔn nyinaa yɛ edin) anaa wɔn nteaseɛ no nsesa koraa.

Dwumadie 3.2 Kyerɛkyerɛ mmataho ahodoɔ a ɛwɔ Asante Twi mu.

1.	 Montena akuakuo na mompɛnsɛmpɛnsɛm mmataho ahodoɔ (monnyina 
nhwɛsoɔ a ɛwɔ ɛsoro hɔ no so) a ɛwɔ Asante Twi mu no nyinaa mu – ɛkwan 
bɛn na ɛfa so sesa asennua anaa nsɛmfua ahodoɔ no nteaseɛ?

2.	 Montena akuakuo na momfa nsɛmfua foforɔ a monam mmataho so yɛeɛ no mu 
enum nyɛ ɔkasamu ahodoɔ na mo ne adesuafoɔ nkaeɛ nkyɛ ho nimdeɛ.

Mmataho Dwumadie Ahodoɔ
Mmataho dwumadie no da nso wɔ ɔkasa ahodoɔ mu. Ne dwumadie no mu bi na ɛdidi 
soɔ yi:

a.	 Ɛboa ma yɛtumi yɛ nsɛmfua foforɔ firi asennua anaa asɛmfua dada bi mu. Nhwɛsoɔ: 
n + da = nna

b.	 Ɛtumi sesa asɛmfua bi asɛmfuakuo firi baako mu kɔ foforɔ mu. Nhwɛsoɔ: a + dɔ 
= adɔ.

c.	 Ɛtumi sesa adeyɛ bi kabea. Nhwɛsoɔ: re + kɔ = rekɔ.
d.	 Ɛtumi sesa asɛmfua bi kabea firi kabea baako mu kɔ foforɔ mu. Nhwɛsoɔ: agya + 

nom = agyanom.
e.	 Mmataho tumi sesa asɛmfua (edin) firi baakofoɔ mu kɔ dodoɔ kabea mu. Nhwɛsoɔ: 

n + kusie = nkusie.
f.	 Mmataho ho nimdeɛ boa ma yɛtumi sopɛ nsɛmfua sane sua yɛn kasa no yie.
g.	 Ɛtumi sesa edin nkyerɛkyerɛmu ma no dane adeyɔ
h.	 Ɛtumi sesa edin ma no dane adeyɔ
i.	 Ɛtumi sesa edin ma no dane edin nkyerɛkyerɛmu.
j.	 Ɛtumi sesa edin a yɛhunu ma no dane edin a yɛnhunu.
k.	 Ɛtumi sesa edin nkyerɛkyerɛmu ma no dane edin.
l.	 Ɛtumi sesa adeyɛ ma no dane edin nkyerɛkyerɛmu.
m.	Ɛtumi sesa adeyɛ ma no dane edin.

Dwumadie 3.3 Adesuadeɛ mfoni

Gyina saa nhyehyɛeɛ yi so yɛ adesuadeɛ mfoni na fa kyerɛkyerɛ sedeɛ mmataho 
ahodoɔ tumi sesa nsɛmfua nteaseɛ wɔ Asante Twi mu.

 
Mfoni 3.1

Source: https://slideplayer.com/slide/7403140/

Dwumadie 3.4 Wode mmataho reyɛ nsɛmfua foforɔ

a.	 Kyerɛ mmataho a ɛwɔ nsɛmfua a ɛdidi soɔ yi mu na san kyerɛ mmataho 
pɔtee/korɔ a emu biara yɛ.

nhyira

redi

apra

Ayɔnkofoɔ

anuanom

 mma

atenaeɛ

nnomaa

nkokɔ

ohiani

asukuufoɔ

b.	 Fa mmataho a ɛfata sisi/fomfam nsɛmfua a ɛdidi soɔ yi nyinaa ho ma ɛmmɛyɛ 
edin anaa edin nkyerɛkyerɛmu;

kɔ

kɔm

gye

kyerɛkyerɛ

twerɛ

c.	 Monkyekyɛ mo mu akuakuo na momfa mmataho ahodoɔ no mu biara nyɛ 
nsɛmfua nnan nnan anaa deɛ ɛboro saa. Siesie wo ho sɛ wo ne afoforɔ bɛkyɛ 
wo mmuaeɛ no na woakyerɛkyerɛ wɔn mu.

NKABOMDEƐ
Nkabomdeɛ asekyerɛ: Nkabomdeɛ yɛ asɛmfua/nsɛmfua a ɛka nsɛmfua, nsɛnsini anaa 
ɔkasamufa ahodoɔ bom. Nkabomdeɛ boa ma yɛtumi yɛ ɔkasamu kuntan, ɔkasamu 
mmɔho ne nhyehyɛeɛ ahodoɔ a ɛmma yɛntwerɛ ɔkasamu tiawa ahodoɔ bebree. Wɔn 
dwumadie titire pa ara ne sɛ, wɔbɛka ɔkasa afa ahodoɔ abobom. Nkabomdeɛ ho 
nhwɛsoɔ wɔ Asante Twi mu ne: nanso, nso, nti, ɛfiri sɛ, a, ne, anaa, anaasɛ, sɛ…..a, 
berɛ a ….. no, oo…oo, ne deɛ ɛkeka ho.Yɛtaa de saa nsɛmfua yi di dwuma wɔ yɛn 
daadaa nkutahodie mu. Deɛ ɛdidi soɔ yi nyinaa yɛ nkabomdeɛ dwumadie wɔ ɔkasamu 
mu:

Kofi ne Amma kɔ afuom.

Mekɔɔ bi nanso manni bi.

Ɔnni sika nti, obiara mpɛ no yɔnkoɔ.

Yɛnyini a, yɛbɛware.

Barima kyei bɛba oo, ɔmma oo, yɛbɛsua adeɛ.

 Linda bɛdi banku anaa abeteɛ?

Dwumadie 3.5 Kyerɛkyerɛ Nkabomdeɛ ase

Gyina mpɛnsɛmpɛnsɛm a akɔ so no mu na fa w’ankasa nsɛmfua kyerɛkyerɛ 
nkabomdeɛ ase.

Nkabomdeɛ ahodoɔ
Yɛwɔ nkabomdeɛ ahodoɔ bebree wɔ kasa ahodoɔ mu nanso, yɛbɛpɛnsɛmpɛnsɛm emu 
mmiɛnsa pɛ mu. Ɛnonom ne:

1.	 Kasamufa titire nkabomdeɛ,

2.	 Ntotoho nkabomdeɛ, ne

3.	 Kasamufa kumaa nkabomdeɛ.

Kasamufa titire nkabomdeɛ: Kasamufa titire nkabomdeɛ yɛ nsɛmfua mmaako 
mmaako a ɛka ɔkasa nhyehyɛeɛ a ɛsesɛ bi te sɛ edin ne edin anaa kasamufa ne kasamufa 
bobom. Kasamufa titire nkabomdeɛ ho nhwɛsoɔ no bi na ɛdidi soɔ yi:

na, ɛnna, eso, nanso, nti, mmom, a, anaasɛ, ma, ɛsiane sɛ, gye sɛ, sɛ…a, ɛberɛ a… no 
ne deɛ ɛkeka ho.

Kasamufa titire nkabomdeɛ dwumadie
a.	  Kasamufa titire nkabomdeɛ a ɛka nsɛmfua ne ɔkasasin bobom [ne, anaa, anaasɛ, 

sɛ, oo]

i.	 Kwaku ne Akua

ii.	 Aburoo oo, nkateɛ oo

iii.	 Yɛkɔɔ hɔ na wada

iv.	 Wopɛ kwadu anaa nkateɛ?

b.	  Kasamufa titire nkabomdeɛ a ɛka nsɛmfua ne kasamufa ahodoɔ bobom yɛ [a]. 
Yɛmfa nsanhɔ (,) mma nkabomdeɛ no akyi. Ɛho nhwɛsoɔ na ɛdidi soɔ yi:

i.	 Menim Nyame a magye no adi.

ii.	 Ɔkyerɛkyerɛni a ɔboo me no aba.

c.	 Kasamufa titire nkabomdeɛ a ɛka kasamufa kumaa ne kasamufa titire bom. Saa 
kwan yi so no, nkabomdeɛ no bɛka kasamufa kumaa no ho. Ɛho nhwɛsoɔ no bi na 
ɛdidi soɔ yi: [a, no, sɛ, ɛfiri sɛ, nti, gye sɛ, berɛ a ….. no, ɛsiane sɛ, ɛberɛ a … no, 
a, ansa na ne deɛ ɛkeka ho]

i.	 Yɛdidi wie a, yɛbɛda.

ii.	 Berɛ a mereto dwom no, mehunuu me nana.

iii.	 Ansa sa mmrɛnkɛnsono bɛsi ne tiri ase no, na ɔnim deɛ asaase aka akyerɛ no.

iv.	 Barima Kyei amma ntɛm nti, obiara kɔ.

Ntotoho nkabomdeɛ: Ntotoho nkabomdeɛ yɛ nkabomdeɛ ahodoɔ mmienu a wɔn 
nyinaa ka bom di dwuma baako. Wɔtaa frɛ Ntotoho kabomdeɛ yi sɛ mmɔho nkabomdeɛ. 
Yɛde saa edin yi frɛ no ɛfiri sɛ, wɔn nyinaa yɛ adwuma bom. Nhwɛsoɔ: [sɛ….a, ɛberɛ 
a… no, gye sɛ ne deɛ ɛkeka ho]

Kasamufa kumaa nkabomdeɛ: Saa nkabodeɛ yi ka kasamufa kumaa (a ne nteaseɛ 
nwie mudie) ne kasamufa titire (a ne nteaseɛ wie mudie) bom. Ɛho nhwɛsoɔ na ɛdidi 
soɔ yi:

a.	 Ɔbra no bɔ yɛ den ɛfiri sɛ, sika nni me ho.

b.	 Berɛ a yɛrekɔ sukuu no, ɔfrɛɛ me.

c.	 Menni gye sɛ woapa me kyɛw.

d.	 Sɛ menyini a, mɛtu kwan.

Dwumadie 3.6. Nkabomdeɛ dwumadie wɔ ɔkasamu mu

Twerɛ nhwɛsoɔ mmiɛnsa mmiɛnsa ma nkabomdeɛ ahodoɔ no mu biara na fa 
nhwɛsoɔ no mu biara yɛ ɔkasamu. Yɛ krado sɛ wo ne wo mfɛfoɔ bɛkyɛ nimdeɛ afa 
wo kasamu no ho na woakyerɛ sɛnti a woyɛɛ no saa, sɛ ɛho bɛhia a.

Nkabomdeɛ ho mfasoɔ
Nkabomdeɛ ho mfasoɔ da nso wɔ kasa ahodoɔ mu. Yeinom nyinaa akyi no, ɛho mfasoɔ 
no mu bi na ɛdidi soɔ yi:

1.	 Ɛkyerɛkyerɛ botaeɛ mu anaa ɛda sɛnti bi adi.

2.	 Ɛboa de kasamufa anaa asɛnsini bi ka ɔfoforɔ no ho.

3.	 Yɛnam so tumi de asɛm bi a ɛnyɛ nokorɛ ka asɛm dada bi a ɛno nso nyɛ nokorɛ ho.

4.	 Ɛboa da nsonsonoeɛ a ɛda biribi ntam adi.

5.	 Yɛnam so tumi de asɛm bi a ɛyɛ nokorɛ ka asɛm dada bi a ɛno nso yɛ nokorɛ ho.

6.	 Yɛde yɛ ntotoeɛ fa adwempɔ bi ne asɛm bi ho.

7.	 Yɛnam so de da dwumadie bi ho nsunsuansoɔ bi adi.

Wode nkabomdeɛ reyɛ ɔkasamu
Mmara kakra bi a ɛho hia pa ara da nkabomdeɛ dwumadie ho. Saa mmara yi dwumadie 
boa ma biribi a yɛretwerɛ wie pɛyɛ.

1.	 Nkabomdeɛ ka adwene, dwumadie ne nimdeɛ bom. Ne saa nti, ɛsɛ sɛ yɛde 
nkabomdeɛ a ɛfata di dwuma sɛdeɛ ɛbɛyɛ a yɛbɛduru yɛn botaeɛ no ho.

2.	 Nkabomdeɛ boa ma yɛtumi twerɛ nneɛma ahodoɔ bi din mmaako mmaako.

3.	 Berɛ a wode nkabomdeɛ redi dwuma no, hwɛ sɛ saa nkabomdeɛ no ne wo kasamu 
no nhyehyɛeɛ kɔ pɛ.

NSƐMFUAYƐ NHYEHYƐEƐ
Nsɛmfuayɛ ne sɛ yɛrefa akwan ahodoɔ so anya nsɛmfua foforɔ abɛka nsɛmfua a ɛwɔ 
ɔkasa bi mu dada no ho. Akwan ahodoɔ bebree na kasakuo bi mu nnipa fa so nya 
nsɛmfua foforɔ ka nsɛmfua a wɔwɔ dada no ho. Saa akwan ahodoɔ yi mu bi ne ntwasoɔ-
nkabom, nsɛmfua-nkabom, asɛmfuasotwa, ɔfɛm/boseabɔ, mmataho, nkakuho ne 
nnanemu. Emu bi na yɛapɛnsɛmpɛnsɛm mu wɔ aseɛ ha yi.

Dwumadie 3.7 Ɛkwan a yɛfa so yɛ nsɛmfua foforɔ wɔ ɔkasa mu

1.	 Ɛkwan bɛn na wofa so toto nneɛma foforɔ a ɛwɔ wo mpɔtam mu no din (sɛ 
ebia; abɛɛfo-mfididwuma, nimdeɛ, adwempɔ ahodoɔ ne deɛ ɛkeka ho)?

2.	 Hwan na ɔtoto saa nneɛma ahodoɔ no din?

1.	 Nsɛmfua-nkabom: Yei yɛ sɛ, yɛreka nsɛmfua mmienu anaa deɛ ɛboro saa a nteaseɛ 
wɔ emu biara mu abom ama ayɛ asɛmfua baako a ɛno nso wɔ nteaseɛ na ɛnam so 
ma yɛnya asɛmfua foforɔ bɛka deɛ ɛwɔ hɔ dada no ho. Nsɛmfua a yɛka bom ma ɛyɛ 
asɛmfua foforɔ no tumi firi asɛmfuakuo korɔ no ara anaa nsɛmfuakuo ahodoɔ no bi 
mu. Yɛtumi nya Edin ne Edin nkabom, Edin ne Adeyɛ nkabom ɛnna Edin ne Edin 
Nkyerɛkyerɛmu nkabom. Nhwɛsoɔ ani + dane = anidane, nkwan + ta =nkwanta, 
nsa +pan = nsapan.

Dwumadie 3.8 Kyerɛ nsɛmfua nkabom nhyehyɛeɛ mu

Hwehwɛ nsɛmfua ahodoɔ a ɛkeka bobom ma yɛnya asɛmfua nkabom ahodoɔ no 
mu na da no adi kyerɛ w’afɛfoɔ.

Edin ＋ edin

Sika ＋ adwa = sikadwa

Ntoma ＋ dan = ntomadan

Asafo ＋ hene = asafohene

Adeyɛ ＋ adeyɛ

Fa ＋ pem = fapem

Hyɛ ＋ da = hyɛda

Bɔ ＋ hyɛ = bɔhyɛ

Edin ＋ edin nkyerɛkyerɛmu

Nsa ＋ fufuo = nsafufuo

Sika ＋ kɔkɔɔ = sikakɔkɔɔ

Asɛm ＋ kɛseɛ = asɛnkɛseɛ

Edin ＋ adeyɛ

Nsa ＋ nom = Nsanom

Sika ＋ di = Sikadie

Sika ＋ nya = Sikanya

2.	 Asɛmfuasotwa: Yei mu no, yɛyi asɛmfua a ɛwɔ hɔ dada no fa bi firi hɔ ma ne fa 
a ɛka no bɛyɛ asɛmfua foforɔ. Yɛtumi twa asɛmfua no anim ma ɛka ɛtoɔ ɛnna afei 
nso, yɛtumi twa ɛtoɔ no ma ɛka anim ma ɛbɛyɛ asɛmfua foforɔ. Nhwɛsoɔ: Yɛtumi 
twa maame so ma ɛbɛyɛ maa, Kofi bɛyɛ Koo, Papa bɛyɛ Paa, Odiyifoɔ bɛyɛ Odii, 
Akosua bɛyɛ Akos.

3.	 Ɔfɛm/Boseabɔ: Ɔfɛm/Boseabɔ ne sɛ worefa asɛmfua bi afiri ɔkasa bi mu akɔka 
ɔkasa foforɔ bi ho de adi adwuma. Ɔkasa bebree fɛm wɔn nsɛmfua firi ɔkasa afoforɔ 
mu. Nsɛmfua a yɛafɛm ho nhwɛsoɔ wɔ Asante Twi kasa mu no bi na ɛdidi soɔ yi: 
bokiti-bucket, somɛnt-cement, ntoosi-tomatoes, makyese-matches. Yɛgye di sɛ, yɛfɛmm 
saa nsɛmfua yi nyinaa firii Borɔfo kasa mu.

Dwumadie 3.9 Yɛrekyerɛ nsɛmfua a yɛafɛm abɛka Asante Twi ho

Twerɛ nsɛmfua edu anaa deɛ ɛboro saa a yɛafɛm de abɛka Asante Twi ho na 
pɛnsɛmpɛnsɛm mu wɔ sukuu mu hɔ.

Nsɛmfuayɛ so mfasoɔ
1.	 Ɛma ɔkasa tu mpɔn ɛfiri sɛ ɛma yɛnya nsɛmfua foforɔ ka dada no ho.

2.	 Ɛma yɛtumi ka ɔkasa bi wɔ aman ahodoɔ so.

3.	 Ɛma yɛtumi nya nsɛmfua toto nneɛma foforɔ edin.

4.	 Ɛboa kasasua.

5.	 Ɛma yɛhunu nsɛmfua bi abɔseɛ.

Dwumadie 3.10 Adesuadeɛ mfoni

Gyina saa nhyehyɛeɛ yi a ɛwɔ fam hɔ no so na fa bua asɛmmisa yi; ‘Sɛn na mosi yɛ 
nsɛmfua foforɔ wɔ Asante Twi mu?’

Mfoni 3.2 Nsɛmfuayɛ

AKENKAN NTOASOƆ
•	 Beliaeva, N. (2019). Blending in morphology. Retrieved on 29th June, 2024 from https://

doi.org/10.1093/acrefore/9780199384655.013.511
•	 Dressler, W. U. (2000). Naturalness. In G. Booij, C. Lehmann & J. Mugdan (eds.), 

Morphology: An international handbook on inflection and word-formation, Vol. 1, pp. 
288–296. Walterde Gruyter. F., V., Rodman, R., & Hyams, N. (2007). An introduction to 
language. Thomsom Wadsworth.

1.	 Kyerɛ mmataho ase.

2.	 Twerɛ mmataho nkyekyɛmu ahodoɔ a ɛwɔ Asante Twi mu.

3.	 Twerɛ mmataho nnan a ɛwɔ Asante Twi mu.

4.	 Pɛnsɛmpɛnsɛm mmataho dwumadie nnan anaa deɛ ɛboro saa mu.

5.	 Kyerɛ mmataho a ɛwɔ nsɛmfua a ɛdidi soɔ yi mu na san kyerɛ mmataho korɔ a 
emu biara yɛ.
a.	 Kununom
b.	 osuani
c.	 nkokɔ
d.	 osikani
e.	 dodoeɛ
f.	 adwadifoɔ

6.	 Pɛnsɛmpɛnsɛm mmataho dwumadie nnan anaa deɛ ɛboro saa mu.

7.	 Kyerɛkyerɛ nkabomdeɛ mu.

8.	 Kyerɛ nkabomdeɛ ahodoɔ a ɛwɔ Asante Twi mu.

9.	 Kyerɛ nsonsonoeɛ a ɛwɔ nkabomdeɛ ahodoɔ a woatwerɛ no ntam.

10.	Twerɛ nhwɛsoɔ mmienu mmienu ma nkabomdeɛ ahodoɔ a woatwerɛ no mu 
biara na fa emu biara yɛ ɔkasamu.

11.	Sensan nkabomdeɛ a ɛwɔ ɔkasamu a ɛdidi soɔ yi mu ase.
a.	 Maame Amma rekenkan ɛnna Kwame nso retwerɛ.
b.	 Sɛ ɔba ha a, frɛ me.
c.	 Wosua adeɛ a, wobɛhu.
d.	  Ɔkɔm de no nti na ɔdidiiɛ.
e.	  Mɛkɔ nso ɛnyɛ nnɛ.
f.	  Fufu o, ampesi o, mepɛ.
g.	 Barima Kyei bɛdi abeteɛ anaa banku.

12.	Kyerɛkyerɛ nsɛmfuayɛ mu.

13.	Kyerɛ nsɛmfuayɛ ahodoɔ mmiɛnsa wɔ Asante Twi mu.

14.	Kyerɛkyerɛ nsɛmfuayɛ ahodoɔ mmiɛnsa mu wɔ Asante Twi mu.

15.	Kyerɛkyerɛ nsɛmfuayɛ so mfasoɔ mmiɛnsa anaa deɛ ɛboro saa wɔ Asante Twi.

16.	Twerɛ nsɛmfuayɛ ahodoɔ a ɛwɔ abasɛm a ɛwɔ fam hɔ no mu.

Ɛnnɛ, abɛɛfo mfididwuma ho hia wɔ nwomasua mu pa ara. Adesuafoɔ nam biribi te 
sɛ guugoro so de hwehwɛ nimdeɛ firi ntentanfidie so na akyerɛkyerɛfoɔ nso de adesua 
akadeɛ fa ntentanfidie yimeele so de ma adesuafoɔ. Bio, adesuafoɔ a wɔntumi nkɔ 
tena ntoasoɔ sukuu anaa Asuapɔm mu nkɔ sua adeɛ no tumi sua adeɛ wɔ ntentanfidie 
so. Asɛmmisa no ne sɛ, ɛdeɛn na ɛdi hɔ bio? Yɛde robɔto bɛsi akyerɛkyerɛfoɔ nso 
ananmu da bi anaa?

NHYEHYƐEƐ NE 

ƆFA  

4

ƆKASA DWUMADIE
Asante Twi Twerɛbea ho Mmara

NNIANIMU
Saa ɔfa yi mu, wobɛsua Asante Twi kasa ho mmara bi te sɛ kasasin, ɔkasamufa ne 
atwerɛ mu agyinahyɛdeɛ ho. Wɔbɛda kasasin ne ɔkasamufa nhyehyɛeɛ ahodoɔ a ɛwɔ 
Asante Twi kasa mu no adi akyerɛ wo. Wobɛsua adeɛ afa atwerɛ mu agyinahyɛdeɛ 
nso ho. Saa Asante Twi kasa mmara ho nimdeɛ yi bɛma woatumi atwerɛ ɔkasamu, 
kasapɛn ne nwoma ahodoɔ amapa. Yei bɛsan aboa wo ama woatumi asua asan ate 
Borɔfo kasa nso ase yie.

ADWEMPƆ AHODOƆ

•	 Kasasin yɛ asɛmfua anaa nsɛmfuakuo bi a ɛka bom di dwuma korɔ wɔ ɔkasa mu. 
Kasasin ahodoɔ a ɛwɔ Asante Twi mu nonom ne edin kasasin, adeyɛ kasasin ne 
ɔkyerɛfoɔ kasasin.

•	  Ɔkasamufa yɛ nsɛmfuakuo bi a ɛda adi wɔ ɔkasamu mu. Ɛwɔ ɔyɛfoɔ ne nkasaeɛ a 
ɛtumi gyina sɛ ɔkasamu anaasɛ ɔkasamu no fa bi.

•	 Atwerɛ mu no, yɛde ahyɛnsodeɛ ahodoɔ bi hyehyɛ mu ma nteaseɛ ba mu. Saa 
ahyɛnsodeɛ ahodoɔ nonom na yɛfrɛ wɔn Atwerɛ mu Agyinahyɛdeɛ no. Saa atwerɛ mu 
agyinahyɛdeɛ yi mu bi ne osiwieeɛ, osisan, nsanhɔ, osiprenu ne ogyansɛnkyerɛnneɛ.

KASASIN
Nnwennweneho asɛmmisa: Hwɛ sini a ɛfa kasasin ho yi wɔ https://youtu.be/P5_
OB5oKwxM so. Wohwɛ wie a, ɛne w’afɛfoɔ nkyɛ adwene mfa wo mmuaeɛ a wode 
bɛma asɛmmisa “Ɛdeɛn ne kasasin?” no. Fa deɛ wohunu faa kasasin ho no toto deɛ wo 
kuo no nso hunuiɛ no ho.

Kasasin yɛ asɛmfua anaa nsɛmfuakuo a ɛka bom di dwuma korɔ a nteaseɛ wom wɔ 
ɔkasa pɔtee bi mu. Sɛ nteaseɛ bɛba kasasin mu a, ɛsɛ sɛ ɛnya etire esiane sɛ etire no 
na ɛyɛ kasasin fa a ɛho hia pa ara. Etire no na yɛgyina so de hunu kasasin korɔ. Sɛ 
asɛmfua a ɛyɛ etire no yɛ edin a, yɛnya edin kasasin ɛnna sɛ asɛmfua a ɛyɛ etire no yɛ 
adeyɛ a, yɛnya adeyɛ kasasin. Kasasin ho nhwɛsoɔ no bi na ɛdidi soɔ yi:

Twi: toa ‘bottle; dua ‘tree’ nwoma no ‘the book’

Kasasin ahodoɔ
Kasasin ahodoɔ mmiɛnsa nonom ne edin kasasin, adeyɛ kasasin ne ɔkyerɛfoɔ kasasin.

https://youtu.be/P5_OB5oKwxM
https://youtu.be/P5_OB5oKwxM

Edin Kasasin
Yei yɛ kasasin a etire no yɛ edin anaa dinnsiananmu. Edin kasasin nhyehyɛeɛ (NP) no 
tumi sesa.

1.	 Edin kasasin tumi nya asɛmfua koro pɛ a ɛyɛ edin anaa dinnsiananmu. Yei kyerɛ 
sɛ, asɛmfua baako pɛ na ɛyɛ kasasin no. Edin kasasin ho nhwɛsoɔ wɔ Ghana kasa 
ahodoɔ no bi mu na ɛwɔ ɛpono (4.1) a ɛwɔ fam hɔ no soɔ no:

Ɛpono 4.1: Edin Kasasin Nhyehyɛeɛ.

LANGUAGE NP STRUCTURE

EWE Ama NP- N

GA Atade NP-N

TWI Me NP-PRO

DAGBANI Yendi NP-N

Ɛpono (1) mu no, yɛhunu sɛ, nhwɛsoɔ ahodoɔ a ɛwɔ NP ase no nyinaa mu biara 
yɛ asɛmfua koro pɛ a ɛyɛ edin anaa dinnsiananmu. Asɛmfua a ɛyɛ etire no nni 
nkyerɛkyerɛmu biara.

2. Yɛtumi nya nsɛmfua a ɛboro baako wɔ Edin kasasin mu. Yɛtumi nya edin, edin 
nkyerɛkyerɛmu ne oyikyerɛ wɔ edin kasasin mu. Hwɛ nhwɛsoɔ a ɛdidi soɔ yi:

Ɛpono 4.2: Edin kasasin a ɛyɛ edin, edin nkyerɛkyerɛmu ne oyikyerɛ

LANGUAGE EXAMPLE STRUCTURE

Twi Maame tenten no ‘the tall 
woman’

NP-NP-ADJ DET

Ga Nuu agbo ‘a big man’ NP- NP AP

Ewe nyↄnu lolo la ‘the fat 
woman

NP-NP AP DET

Ga rɔba goga ‘rubber bucket’ NP-NP NP

Ewe Ati zikpui sue ‘a small 
wooden stool.’

NP-NP NP AP

Ewe Ati zikpui sue la ‘the 
small wooden stool.’

NP-NP NP AP DET

Edin Kasasin a ɛwɔ nkyerɛkyerɛmu
Nkyerɛkyerɛmu yɛ nsɛmfua anaa kasasin a ɛkyerɛkyerɛ edin ti no mu anaasɛ ɛka biribi 
fa edin ti no ho. Nkyerɛkyerɛmu a ɛdi edin ti anim no, yɛfrɛ no Anim Nkyerɛkyerɛmu 
ɛnna nkyerɛkyerɛmu a ɛdi edin ti no akyi no nso, yɛfrɛ no Akyire Nkyerɛkyerɛmu. 
Anim nkyerɛkyerɛmu ho nhwɛsoɔ na ɛdidi soɔ yi:

1. Me wɔfa atu kwan.

2. Yɛn nana aba.

3. Kofi papa yere no awo.

4. Ɔboase ankaa no asa.

5. Homase bankye yɛ dɛ.

Wohwɛ nhwɛsoɔ (1) no a, Me di edin ti wɔfa anim di dwuma sɛ anim nkyerɛkyerɛmu, 
wohwɛ nhwɛsoɔ (2) no a, yɛn di edin ti nana anim di dwuma sɛ anim nkyerɛkyerɛmu, 
wohwɛ nhwɛsoɔ (3) no a, Kofi papa di edin ti yere anim di dwuma sɛ anim 
nkyerɛkyerɛmu, wohwɛ nhwɛsoɔ (4) no a, Ɔboase di edin ti ankaa anim di dwuma sɛ 
anim nkyerɛkyerɛmu ɛnna sɛ wohwɛ nhwɛsoɔ (5) no nso a, Homase di edin ti bankye 
anim di dwuma sɛ anim nkyerɛkyerɛmu.

Afei, hwɛ Akyire Nkyerɛkyerɛmu nso ho nhwɛsoɔ bi:

Kae sɛ, Akyire Nkyerɛkyerɛmu yɛ asɛmfua anaa nsɛmfua a ɛdi edin ti akyi kyerɛkyerɛ 
anaasɛ ɛkasa fa ho wɔ edin kasasin mu.

Nhwɛsoɔ:

1. Dua tenten no akom.

2. Atadeɛ fɛfɛ no atete.

3. Nkwan kɔkɔɔ na ɔpɛ.

4. Akwadaa somakorɔ nya akyɛdeɛ.

5. Twene fitaa no ware.

Wohwɛ nhwɛsoɔ (1) no a, tenten di edin ti dua akyi di dwuma sɛ akyire 
nkyerɛkyerɛmu, wohwɛ nhwɛsoɔ (2) no a, fɛfɛ di edin ti atadeɛ akyi di dwuma sɛ 
akyire nkyerɛkyerɛmu, wohwɛ nhwɛsoɔ (3) no a, kɔkɔɔ di edin ti nkwan akyi di 
dwuma sɛ akyire nkyerɛkyerɛmu, wohwɛ nhwɛsoɔ (4) no a, somakorɔ di edin ti 
akwadaa akyi di dwuma sɛ akyire nkyerɛkyerɛmu ɛnna sɛ wohwɛ nhwɛsoɔ (5) no nso 
a, fitaa di edin ti twene akyi di dwuma sɛ akyire nkyerɛkyerɛmu.

Dwumadie 4.1 Twerɛ Edin Kasasin

Ekuo biara ntwerɛ edin kasasin ahodoɔ mmiɛnsa (3). Kasasin ahodoɔ a mobɛtwerɛ 
no, ɛyɛ a momma deɛ ɛdi kan no nyɛ asɛmfua koro pɛ a ɛno ara ne etire no, deɛ ɛtɔ 
so mmienu (2) no nyɛ edin kasasin a etire no wɔ nkyerɛkyerɛmu baako na momma 

deɛ ɛtɔ so mmiɛnsa (3) no nso nyɛ edin kasasin a etire no wɔ nkyerɛkyerɛmu 
mmienu (2) anaa deɛ ɛboro saa.

Adeyɛ Kasasin
Adeyɛ Kasasin yɛ kasasin a etire no yɛ adeyɛ. Adeyɛ kasasin tumi nya adeyɛ mmataho 
bata ne ho ma ne nyinaa di dwuma sɛ adeyɛ kasasin a ɛkyerɛ nneyɛɛ, dwumadie anaa 
tebea bi.

1.	 Adeyɛ kasasin a ɛyɛ adeyɛ titire baako pɛ no, yɛfrɛ no Adeyɛ Kasasin Tiawa.

Hwɛ nhwɛsoɔ a ɛdidi soɔ yi wɔ Ghana kasa ahodoɔ no bi mu:

Ewe: 	 va ‘come’, zu ‘become’, to ‘pound’

Twi: 	 di ‘eat’, nom ‘drink’, gyina ‘stand’

Dagbani: gbi ‘dig’, zani ‘stand’, she ‘roast’

Ga: 	 ŋma ‘write’, maje ‘send’, wie ‘talk’

Adeyɛ kasasin ho nhwɛsoɔ a ɛwɔ soro hɔ no mu biara nhyehyɛeɛ yɛ VP-VP

2.	 Adeyɛ Kasasin a ɛwɔ adeyɛ mmataho, adeyɛ titire ne adeyɛ boafoɔ. Adeyɛ mmataho 
boa ma yɛhunu kabea korɔ pɔtee a adeyɛ titire no wɔ mu (Asante Twi adeyɛ 
mmataho ho nhwɛsoɔ: a-, re-, rebɛ-, bɛ-, -eɛ, -iɛ) Adeyɛ Boafoɔ yɛ asɛmfua bi a 
ɛboa ma nteaseɛ ba adeyɛ bi mu anaasɛ ɛma adeyɛ bi mu nteaseɛ wie pɛ yɛ wɔ 
ɔkasamu mu (Nhwɛsoɔ: Nwomasua yɛ dɛ. Fosu yɛ aberanteɛ. Mmeranteɛ no yɛ 
nwomanimfoɔ. Wangara wɔ sika. Tamalefoɔ wɔ abadaeɛ. Kyei-Poku wɔ yere.) 
Examples are shown below.

Ɛpono 4.3: Adeyɛ Kasasin ahodoɔ ne wɔn nhyehyɛeɛ wɔ Ghana kasa no bi mu

Language Sentence  Verb phrase Structure

Ewe Danye adzo. ‘My 
mother will go.’

Adzo VP-AUX V

Ga Ayi miiye nii. ‘Ayi is 
eating.’

Miiye nii VP- AUX V NP

Twi Kofi bɛkɔ efie ‘Kofi 
will go home.’

bɛkɔ efie VP-AUX V NP

Dagbani Dawuni ti Amina 
liɣiri. ‘Dawunu 
gave Amina money.’

Ti Amina liɣiri VP-V NP NP

Mfantse Ama tsenaa mo 
do. ‘Ama sat on 
me.’

Tsenaa mo do VP- VP NP PP

Mfantse Kojo rema Ama 
sika. ‘Kojo is giving 
Ama sika’.

Rema Ama sika VP-AUX VP NP 
NP

Dwumadie 4.2 Twerɛ Adeyɛ Kasasin

Ekuo biara ntwerɛ adeyɛ kasasin ahodoɔ mmiɛnsa (3). Kasasin ahodoɔ a mobɛtwerɛ 
no, ɛyɛ a momma deɛ ɛdi kan no nyɛ asɛmfua koro pɛ a ɛno ara ne etire no, deɛ 
ɛtɔ so mmienu (2) no nyɛ adeyɛ kasasin a adeyɛ mmataho wɔ mu na momma deɛ 
ɛtɔ so mmiɛnsa (3) no nso nyɛ adeyɛ kasasin a adeyɛ boafoɔ baako anaa deɛ ɛboro 
saa wom.

Ɔkyerɛfoɔ Kasasin
Kasasin a etire asɛmfua no yɛ ɔkyerɛfoɔ no, yɛfrɛ no Ɔkyerɛfoɔ Kasasin. Ɔkyerɛfoɔ 
kasasin yɛ kasasin a ɛkyerɛkyerɛ adeyɛ, edin nkyerɛkyerɛmu anaa ɔkyerɛfoɔ foforɔ 
mu. Ɔkyerɛfoɔ kasasin tumi kyerɛ yɛbea, ɛberɛ, dodoɔ, anoɔden, beaeɛ anaa ampayɛ/
akyinnyegyeɛ.

Ɛpono ɛnan a ɛwɔ fam hɔ no ma yɛhunu ɔkyerɛfoɔ kasasin ne wɔn nhyehyɛeɛ ahodoɔ.

Ɛpono 4.4: Ɔkyerɛfoɔ Kasasin ne ne nhyehyɛeɛ

Nhwɛsoɔ Nhyehyɛeɛ

Amma nante ntɛmntɛm ADVP –ADV

Nkɔmmɔ no yɛ dɛ koraa dodo ADVP- ADV AP

Ɔtwee no nyaa dodo ADVP –ADV ADV

Da biara ɔmmrɛ ADV- ADV ADV

Dwumadie 4.3 Twerɛ Ɔkyerɛfoɔ Kasasin

Ekuo biara ntwerɛ ɔkyerɛfoɔ kasasin a nsɛmfua a ɛwom no yɛ mmiɛnsa anaa deɛ 
ɛboro saa.

Kasasin Nhyehyɛeɛ
Etire asɛmfua no pa ara na ɛho hia wɔ kasasin mu ɛsiane sɛ, asɛmfua a ɛyɛ etire no na 
ɛma yɛhunu kasasin korɔ. Yɛtumi nya kasasin bebree wɔ ɔkasamu bi mu. Nhwɛsoɔ;

Fosu kɔɔ kuro no mu.

Wohwɛ nhwɛsoɔ a ɛwɔ soro hɔ no a, Fosu yɛ edin kasasin ɛnna nkaeɛ no yɛ adeyɛ 
kasasin a etire no ne kɔɔ. Edin kasasin no nhyehyɛeɛ yɛ edin NP-N nko ara ɛnna adeyɛ 
kasasin no nso nhyehyɛeɛ yɛ adeyɛ a edin, oyikyerɛ ne edinakyisibea toa soɔ (VP-V N 
DET PP).

Kasasin Dwumadie
Wɔde kasasin di dwuma wɔ akwan a ɛdidi soɔ yi so:

1.	 Wɔde kasasin da adwempɔ bi adi.

2.	 Kasasin di akoten wɔ ɔkasa ne atwerɛ nkitahodie mu.

3.	 Kasasin boa ma nteaseɛ amapa ba baanu nkɔmmɔ, abasɛm, ahwɛgorɔ ne deɛ ɛkeka 
ho mu.

Dwumadie 4.4 Kasasin Nkyekyɛmu

1.	 Ekuo biara nkenkan abasɛm a ɛwɔ fam hɔ no na monnyina so nhwehwɛ kasasin 
mmiɛnsa (3) mma kasasin ahodoɔ a moasua ho adeɛ no mu biara.

2.	 Monsensan asɛmfua a ɛyɛ kasasin a moahunu no ti no mu biara ase.

Ɛda A Mekɔɔ Mpoano

Nnawɔtwe a ɛtwaa mu no awieeɛ, me ne me nnamfonom yɛɛ yɛn adwen sɛ yɛbɛkɔ 
mpoano. Na ɛyɛ anɔpa a owie repue a na ama ewiem nsakraeɛ no ne efie agodie 
bɛkɔ pa ara. Anɔpa no ara na yɛsesaa yɛn nnuane ne yɛn anonneɛ guu yɛn baage 
mu, huri tenaa yɛn kaa mu ɛnna puwaa ɛnne mpoano hɔ. Mframa yurududu bi a 
na ɛrebɔ fa mpoano hɔ maa yɛn ani gyee yie wɔ yɛn mpoano nsrahwɛ no mu.

Yɛduruu hɔ no ara na yɛkɔpɛɛ ahomkabea bi wɔ abedua bi ase, de yɛn mpopaho 
sesɛɛ anwea hyeehyeɛ bi so ɛnna yɛtenaa so wɔ hɔ. Nkwadaa a na wɔredi asuo no 
mu agorɔ na nnipa binom nso de subonto nenam asuo no ani krididikrididi no maa 
yɛn ho peree yɛn sɛ yɛbɛkɔ akɔka wɔn ho ne wɔn nyinaa agye yɛn ani. Ɛberɛ kakra 
bi akyi no, yɛtoo yɛn ho too asuo no mu sei twau de anigyeɛ boroo nsuo no maa 
yɛn ho baee yɛn sei fɔmm.

Awiaberɛm no, yɛhyɛɛ da kɔtenaa ase dii nnuane a yɛde kɔeɛ no san nomee anonneɛ 
ahodoɔ ne nnuaba a yɛsoa guu yɛn baage mu kɔeɛ no nyinaa. Ɛpo asorɔkye a na 
ɛbɔ bɛpem abotan bi a na ɛwɔ yɛn nkyɛn baabi a na yɛteɛ no ho anika maa yɛn 
anigyeɛ mu dɔɔ sɛ eku. Yɛde yɛn berɛ a na aka yɛn wɔ mpoano hɔ no nyinaa de 
mpoano anwea no bi sisii adan nketenkete te sɛ akodeɛkorabeadan wɔ mpoano hɔ 
ɛnna yɛsan bɔɔ bɔɔlo wɔ mpoano hɔ.

Dwumadie 4.5

Ekuo biara mfa “Diamond Nine” nhyehyɛeɛ a ɛwɔ fam hɔ no so nhyehyɛ kasasin 
ahodoɔ (a. edin kasasin b. adeyɛ kasasin c. ɔkyerɛfoɔ kasasin) a modii kan twerɛeɛ 
no.

  

Deɛ ɛware pa ara complex

Deɛ ɛnware koraa

Ɛpono 4.1

Source: https://www.topsypage.com/blog/2019/3/11/diamond-nine-ranking

Ka wo mmuaeɛ no kyerɛ w’afɛfoɔ a wo ne wɔn wɔ sukuu dan mu no na ɛne wɔn 
ntoatoa adwen mfa ho.

Dwumadie 4.6 Kasasin Ahodoɔ

Ekuo biara mma kasasin a ɛwɔ ɛpono a ɛwɔ fam hɔ no so no biara ho nhwɛsoɔ a 
ɛwɔ nhyehyɛeɛ a ɛhyɛ n’anim no na ka wo mmuaeɛ no kyerɛ w’afɛfoɔ no nyinaa.

1. Edin Kasasin NP- N

NP-N DET

2. Adeyɛ Kasasin VP-AUX V

VP- VP NP

3. Ɔkyerɛfoɔ Kasasin ADVP-ADV

ADVP –ADV AP

ƆKASAMUFA NE ƆKASAMUFA AHODOƆ
Montena baanu baanu na monkenkan biribi mfa ɔkasamufa asekyerɛ ho. Monka mo 
mmuaeɛ no nkyerɛ adesuafoɔ nkaeɛ no: https://byjus.com/english/clauses/
Ɔkasamufa yɛ nsɛmfuakuo bi a ɛtɔ asom/nteaseɛ wom anaasɛ ɛntɔ asom/nteaseɛ nni 
mu wɔ ɔkasamu bi mu. Ɔkasamufa a ɛtɔ asom/nteaseɛ wom no, yɛfrɛ no ɔkasamufa 
titire ɛnna ɔkasamufa a ɛntɔ asom/nteaseɛ nni mu no nso, yɛfrɛ no ɔkasamufa kumaa.

Ɔkasamufa Ahodoɔ
Ɔkasamufa gu ahodoɔ mmienu (2). Ɛnonom ne; 1. Ɔkasamufa titire ne 2. Ɔkasamufa 
kumaa. Ɔkasamufa ahodoɔ mmienu (2) yi ho adesua na ɛwɔ fam hɔ no:
1. Ɔkasamufa Titire: Ɔkasamufa titire tumi gyina sɛ ɔkasamu tiawa esiane sɛ, nteaseɛ 

wom ɛnna afei nso ɛtumi nya ɔyɛfoɔ ne nkasaeɛ. Ɛwom sɛ, ɔkasamufa titire tumi 
gyina sɛ ɔkasamu tiawa deɛ nanso wɔnyɛ adekorɔ. Hwɛ nsonsonoeɛ a ɛda Ɔkasamu 
Tiawa ne Ɔkasamufa Titire ntam wɔ ɛpono a ɛwɔ aseɛ hɔ no so.

Nsonsonoeɛ a ɛda Ɔkasamu Tiawa ne Ɔkasamufa Titire ntam:

Ɔkasamu Tiawa Ɔkasamufa Titire

1. Ɛmfra nsɛmfua foforɔ biara wɔ 
ɔkasamu bi mu

Ɛfra nsɛmfua foforɔ wɔ ɔkasamu mu

2.Yɛde atwerɛdeɛ kɛseɛ na ɛfiti aseɛ Gye sɛ ɛdi ɔkasamu no anim a na yɛde 
atwerɛdeɛ kɛseɛ fiti aseɛ

3.Yɛde atwerɛ mu agyinahyɛdeɛ - 
osiwieeɛ, mmisaeɛ anaa nteamudeɛ 
- na ɛwie.

Ɛnhia osiwieeɛ, mmisaeɛ anaa nteamudeɛ 
biara

Ɔkasamufa titire ho nhwɛsoɔ no bi na yɛasensan aseɛ wɔ ɔkasamu a ɛdidi soɔ yi 
mu no:
a.  Kojo nom nsuo a, ɔbɛfe.

a.	 Mɛhwehwɛ no, sɛ mekɔ a.

b.	 Sɛ ɔnya a, ɔde bɛba.

c.	 Yɛreba no, yɛhyiaa Kɔnɔngo Tiwaa.

d.	 Mate sɛ moawie sukuu.
Sɛ wohwɛ nhwɛsoɔ a-e no a, ɔkasamu no fa biara a yɛasan aseɛ no yɛ ɔkasamufa 
titire esiane sɛ, nteaseɛ wom ɛnna ɛtumi gyina ne ho so sɛ ɔkasamu tiawa.

2. Ɔkasamufa kumaa yɛ nsɛmfuakuo bi a ɛwɔ ɔkasamu mu a ɛntɔ asom anaasɛ nteaseɛ 
nni mu. Mpɛn pii no, ɛka biribi fa ɔkasamufa titire no. Sɛ nteaseɛ bɛba ɔkasamufa 
kumaa mu a, ɛgyina ɔkasamufa titire no so. Mpɛn pii no, ɛyɛ a na nkabomdeɛ 
nkumaa na ɛka ɔkasamufa kumaa ne ɔkasamufa titire no bom. Ɛho nhwɛsoɔ bi na 
yɛasensan aseɛ wɔ ɔkasamu a ɛdidi soɔ yi mu no:

https://byjus.com/english/clauses/

a. Sɛ ɔte asɛm no a, n’ani bɛgye.
b. Berɛ a worekɔ no, mefrɛɛ wo.
c. Ɔbɛda sɛ ɔdidi a.
d. Mɛka sɛ wo papa ba a.
e. Sɛ yɛanhwɛ a, yɛrenhunu no yie.

Sɛ wohwɛ nhwɛsoɔ 1-5 no a, ɔkasamu no fa biara a yɛasan aseɛ no yɛ ɔkasamufa 
kumaa esiane sɛ, nteaseɛ nni mu ɛnna ɛntumi nnyina ne ho so sɛ ɔkasamu tiawa.
Ɔkasamu Tiawa/Ɔkasamufa Titire Dwumadie

Dwumadie 4.7 Ɔkasamu Tiawa/Ɔkasamufa Titire Dwumadie Ahodoɔ

Kɔ ntontanfidie no so kɔhwehwɛ Ɔkasamu Tiawa/Ɔkasamufa Titire dwumadie 
ahodoɔ mmiɛnsa (3). Ka deɛ wonyaeɛ no ho asɛm kyerɛ wo yɔnko na afei momfa 
ntoto deɛ ɛdidi soɔ yi ho:

Ɔkasamu Tiawa/Ɔkasamufa Titire di dwuma ahodoɔ ɛnan (4). Ɛnonom ne 1. 
Asɛnka 2. Ɔhyɛ 3. Asɛmmisa ne 4. Nteamu.

1. Ɔkasamu Tiawa/Ɔkasamufa Titire tumi di dwuma sɛ Asɛnka. Yɛhunu 
saa dwumadie yi wɔ ɛberɛ a ɔkasafoɔ no de amannebɔ, adwenkyerɛ anaa 
nokwasɛm bi reto n’atiefoɔ anim. Yei mu no, ɔkasafoɔ no nhwehwɛ anaa mpɛ 
mmuaeɛ anaa asɛmmisa biara mfiri n’atiefoɔ no hɔ ɛnna afei nso ɔnhwehwɛ sɛ 
n’atiefoɔ no bɛyɛ biribi anaa adi dwuma biara. Ɛyɛ asɛm na ɔkasafoɔ no reka 
kyerɛ n’atiefoɔ no kɛkɛ. Monhwɛ nhwɛsoɔ a ɛdidi soɔ yi:

a. Kojo nom nsuo.
b. Yaa daa nnora.
c. Fosu kurom ne Homase.
d. Gyamfuaa nim aduane noa.
e. Mmarima pɛ ɛnam.

Sɛ wohwɛ nhwɛsoɔ i-v no a, ne nyinaa mu no, ɛyɛ asɛm bi na ɔkasafoɔ no ka 
kyerɛ akenkanfoɔ anaa atiefoɔ. Yei mu no, ɔkasafoɔ no nhwehwɛ biribiara 
mfiri n’atiefoɔ no hɔ na mmom, ɛyɛ asɛm na ɔreka kyerɛ wɔn kɛkɛ.

2. Ɔkasamu Tiawa/Ɔkasamufa Titire tumi di dwuma sɛ Ɔhyɛ. Yei mu no, ɔkasafoɔ 
no hwehwɛ sɛ n’atiefoɔ no bɛyɛ biribi a wɔnni ho anoyie biara. Ɔkasafoɔ 
no hyɛ atiefoɔ ma wɔdi dwuma bi anaa da nneyɛɛ bi adi a wɔnni kwan sɛ 
wɔtwentwɛn wɔ nan ase wɔ ho koraa. Monhwɛ nhwɛsoɔ a ɛdidi soɔ yi:

a. Montena ase!
b. Sɔre!
c. Sua Twi no yie!
d. Soa me!
e. Tie asɛmpa no!

Sɛ wohwɛ nhwɛsoɔ i-v no a, ne nyinaa mu no, ɔkasafoɔ no pɛ sɛ n’atiefoɔ no 
yɛ biribi a ɛnsɛ sɛ wɔtwentwɛn wɔn nan ase koraa. Yei nyɛ asɛm bi kɛkɛ na 
ɔreka akyerɛ n’atiefoɔ no na mmom, ɔrehyɛ wɔn sɛ wɔnyɛ biribi anaasɛ wɔnni 
dwuma bi.

3. Ɔkasamu Tiawa/Ɔkasamufa Titire tumi di dwuma sɛ Asɛmmisa. Yei mu 
nso, ɔkasafoɔ no hwehwɛ anaa pɛ asɛm bi ho mmuaeɛ, mmoa anaa ɔhaw bi 
pomasiberɛ firi n’atiefoɔ no hɔ. Monhwɛ nhwɛsoɔ a ɛdidi soɔ yi:
a. Morehwehwɛ hwan?
b. Wobɛsua Twi anaa Borɔfo?
c. Ɔman bɛn mu na Kumase wɔ?
d. Wo papa atu kwan anaa?
e. Amankwaa ho te sɛn?
Sɛ wohwɛ nhwɛsoɔ i-v no a, ne nyinaa mu no, ɔkasafoɔ no pɛ mmuaeɛ afiri 
n’atiefoɔ no hɔ anaasɛ wɔka biribi kyerɛ no. Yei nyɛ asɛm bi kɛkɛ na ɔreka 
akyerɛ n’atiefoɔ no na mmom ɔpɛ sɛ nkitahodie bi kɔ so wɔ ɔne n’atiefoɔ no 
ntam.

4. Ɔkasamu Tiawa/Ɔkasamufa Titire tumi di dwuma sɛ Nteamu. Saa Ɔkasamu 
Tiawa/Ɔkasamufa Titire dwumadie yi da adi wɔ ɛberɛ a ɔkasafoɔ no ahunu 
anwanwadeɛ anaasɛ adeɛ a ɛyɛ hu bi. Sɛ ɛba no saa a, ɔkasafoɔ no tumi team 
de da dwiri a ne ho adwiri no anaa hye a ne yam ahye no adi. Yei nkyerɛ sɛ 
ɔreteam ahyɛ obi sɛ ɔnyɛ biribi na mmom, ɔde saa nteamu no da n’ahodwirie 
anaa n’ayamhyehyeɛ no adi. Monhwɛ nhwɛsoɔ a ɛdidi soɔ yi:
a. Akwadaa yi ho yɛ fɛ!
b. Adeɛ yi so!
c. Adeɛ a emu yɛ duru ni!
d. Akoa yi wɔ sika!
e. Agya ei!
Sɛ wohwɛ nhwɛsoɔ i-v no a, ne nyinaa mu no, ɔkasafoɔ no ma n’atiefoɔ no 
hunu sɛdeɛ adeɛ a wahunu no si yɛ no nwanwa fa anaa sɛdeɛ ne ho asi adwiri 
no. Biribiara nni yei mu a ɛkyerɛ sɛ ɔkasafoɔ no rehyɛ n’atiefoɔ no ama wɔayɛ 
biribi.

Fa Yei Sɔ Wo ho Hwɛ - Ma yɛnhwɛ baabi a woaduru

Wobɛtumi ama asɛmmisa nsɛmfua ho nhwɛsoɔ wɔ Asante Twi mu?
1.	 Mpɛn pii no, yɛde asɛmmisa agyinahyɛdeɛ (mmisaeɛ, ?) na ɛwie Ɔkasamu 

Tiawa/Ɔkasamufa Titire a ɛdi dwuma sɛ Asɛmmisa.
Nhwɛsoɔ;
a.  Hwan sika nie?
b.  Ɛdeɛn na woresua no?
c.  Worehwehwɛ wo mpaboa no anaa?
d.  Ɛhefa na woteɛ?
e.  Morepɛ dodoɔ sɛn?

Ɔkasamufa kumaa ahodoɔ ne ne dwumadie: Yɛbɛtumi agyina Ɔkasamufa kumaa 
dwuma a ɛdi wɔ ɔkasamu mu so aka sɛ, ɔkasamufa kumaa gu ahodoɔ mmiɛnsa 
(3). Ɛnonom ne edin kasamufa kumaa, edin nkyerɛkyerɛmu kasamufa kumaa ɛnna 
ɔkyerɛfoɔ kasamufa kumaa.

1. Edin nkyerɛkyerɛmu kasamufa kumaa: Edin nkyerɛkyerɛmu kasamufa kumaa 
kyerɛkyerɛ edin bi a ɛwɔ ɔkasamufa titire no mu mu. Mpɛn pii no, edin nkyerɛkyerɛmu 
kasamufa kumaa no de asɛmfua “a” na ɛfiti aseɛ. Edin nkyerɛkyerɛmu kasamufa 
kumaa ho nhwɛsoɔ no bi na yɛasensan aseɛ wɔ ɔkasamu a ɛwɔ fam hɔ no mu no:

a. Ampɔnsaa kenkanee nwoma a ne papa tɔ maa no no.

b. Ɔbaa no a ɔtɔɔ mpaboa nnora no kɔ.
Hyɛ no nso sɛ, nsɛmfua a yɛasensan aseɛ no na ɛyɛ edin nkyerɛkyerɛmu 
kasamufa kumaa no. Wohwɛ nhwɛsoɔ “a” no a, wobɛhunu sɛ, ‘a ne papa tɔ 
maa no’ kyerɛkyerɛ nwoma a ɛyɛ edin wɔ ɔkasamufa titire “Ampɔnsaa kenkanee 
nwoma no” mu no mu. Saa pɛpɛɛpɛ nso na nhwɛsoɔ ‘b’ mu no, ‘a ɔtɔɔ mpaboa 
nnora no’ kyerɛkyerɛ ɔbaa a ɛyɛ edin wɔ ɔkasamufa titire ‘Ɔbaa no kɔ’ mu no mu.

2. Edin kasamufa kumaa: Yei yɛ ɔkasamufa kumaa a ɛtumi yɛ nnwuma a edin di wɔ 
ɔkasamu mu no bi pɛpɛɛpɛ. Ɛtumi di dwuma sɛ ɔyɛfoɔ, ɔyɛtia anaa ɔgyefoɔ. Edin 
kasamufa ne edin nkyerɛkyerɛmu kasamufa kumaa di nsɛ nanso mpɛn pii no, ɛyɛ a na 
edin kasamufa no hyɛ beaeɛ a edin hyɛ wɔ ɔkasamu no mu hɔ nanso edin nkyerɛkyerɛmu 
kasasin no deɛ, ɛberɛ biara ɛkyerɛkyerɛ edin a ɛwɔ ɔkasamu no mu mu.

Edin kasamufa kumaa ho nhwɛsoɔ
1. Edin kasamufa kumaa a ɛdi dwuma sɛ ɔyɛfoɔ:

 “Ɔbaa a ɔtɔɔ ntoma nnora no kɔ.”

2.	 Edin kasamufa kumaa a ɛdi dwuma sɛ ɔyɛtia:
a.  Pepra kenkanee nwoma no.”
b. Mehyiaa ɔbɔfoɔ no a ɔkumm gyata no.
Ɔkasamu (i) a ɛwɔ soro hɔ no mu no, nsɛmfua ‘Ɔbaa a ɔtɔɔ ntoma nnora no’ a 
yɛasane aseɛ no yɛ edin kasamufa kumaa a ɛdi dwuma sɛ ɔyɛfoɔ ma adeyɛ ‘kɔ’ ɛnna 
nhwɛsoɔ a ɛwɔ 2 i ne ii mu no nso yɛ ɔkasamufa kumaa a ɛdi dwuma sɛ ɔyɛtia.

3. Ɔkyerɛfoɔ kasamufa kumaa: Ɔkyerɛfoɔ kasamufa di dwuma sɛ ɔkyerɛfoɔ wɔ 
ɔkasamu mu. Ɛtumi kyerɛkyerɛ adeyɛ, edin nkyerɛkyerɛmu anaasɛ ɔkyerɛfoɔ foforɔ 
mu wɔ ɔkasamu mu na ɛsan nso ka biribi fa ɛberɛ, beaeɛ ne yɛbea ne deɛ ɛkeka ho 
ho.

Ɔkyerɛfoɔ kasamufa ho nhwɛsoɔ:
a. Ɔkyena anɔpa, wobɛkɔ.
b. Maame no te dua no ase.
Ɔkyerɛfoɔ kasamufa kumaa na yɛasensan aseɛ wɔ ɔkasamu a ɛwɔ soro hɔ no mu 
no.

Dwumadie 4.8 Ɔkasamufa Asekyerɛ

Fa w’ankasa nsɛmfua kyerɛkyerɛ ɔkasamufa mu. Ka wo mmuaeɛ no kyerɛ w’afɛfoɔ.

Dwumadie 4.9 Ɔkasamufa Ahodoɔ

Ekuo biara mfa nhwɛsoɔ a ɛfata nkyerɛkyerɛ ɔkasamufa ahodoɔ mmienu (2) no 
mu. Ekuo biara nka wɔn mmuaeɛ no nkyerɛ adesuafoɔ a wɔwɔ sukuu dan no mu 
no nyinaa.

Dwumadie 4.10 Ɔkasamufa kumaa ahodoɔ

1. Montena baanu baanu na monkenkan abasɛm a ɛwɔ aseɛ hɔ no na montwerɛ 
ɔkasamufa kumaa ahodoɔ a ɛdidi soɔ yi mu biara ho nhwɛsoɔ mmienu (2) 
anaa deɛ ɛboro saa a ɛwɔ abasɛm no mu. i. Edin kasamufa kumaa. ii. Edin 
nkyerɛkyerɛmu kasamufa kumaa. iii. Ɔkyerɛfoɔ kasamufa kumaa.

2. Mo ne mo afɛfoɔ ntoatoa adwen mfa mo mmuaeɛ no ho na momfa mo mmuaeɛ 
no ntoto mo afɛfoɔ deɛ ho nhwɛ mmuaeɛ a ɛsesɛ ne deɛ nsonsonoeɛ wom na 
monsiesie mfomsoɔ biara a ɛbɛba mu no:

“Esiane sɛ megyaa m’awia aduane wɔ efie nti no, mekɔɔ aduanetɔnbea hɔ sɛ 
merekɔdidi. Mekɔhunuu m’adamfo bi a na ɔredi ɛmo wɔ hɔ. Esiane sɛ na ɛkɔm 
de me nti no, me nso metɔɔ ɛmo no bi. Medii ɛmo no wieeɛ no, meyɛɛ ntɛm kɔɔ 
nhyiamu bi a ɛdii dɔnhwereɛ mmienu (2) ase. Nhyiamu no kɔɔ awieeɛ no, mede 
ahosɛpɛ mepue firii hyiadan no mu ɛfiri sɛ, na biribiara aba awieeɛ”.

Dwumadie 4.11 Ɔkasamufa ho nhwɛsoɔ

Ekuo biara mma ɔkasamufa ahodoɔ a moasua no mu biara ho nhwɛsoɔ baako. 
Ekuo biara nka ne mmuaeɛ nkyerɛ adesuafoɔ nkaeɛ no.

ATWERƐ MU AGYINAHYƐDEƐ
Atwerɛ mu agyinahyɛdeɛ yɛ ahyɛnsodeɛ anaa nsɛnkyerɛne ahodoɔ a yɛde di dwuma 
wɔ atwerɛ mu de kyekyɛ ɔkasamu, ɔkasamufa ne ɔkasasin mu ma no da nteaseɛ bi adi.

Atwerɛ mu agyinahyɛdeɛ ahodoɔ ne wɔn dwumadie
Osiwieeɛ (.)
Osiwieeɛ dwumadie
1.	 Yɛde si ɔkasamu awieeɛ.

Nhwɛsoɔ

a.	 Barima Kyei di fufuo daa.
b.	 Amma ada.

2.	 Yɛde tete ɔkasamu ahodoɔ mu.
Nhwɛsoɔ
a.	 Mekɔ afuom anɔpa. Mekɔfa nnuaba.
b.	 Wokɔɔ sukuu. Woannware.

3.	 Yɛde twa nsɛmfua binom tiawa.
Nhwɛsoɔ: S.e. , nky. , ed. , ɔkyfoɔ. , ktf.

4.	 Yɛde si anodisɛm kasasin anaa kasamu bi awieeɛ.
Nhwɛsoɔ
a.	 Linda kaa sɛ, “Mepɛ akenkan”.
b.	 Kofi Kyei nso se, “Ɛnso Nyame yɛ.”

Nsanhɔ (,)
Nsanhɔ dwumadie
1. Yɛde nsanhɔ tete nneɛma ahodoɔ binom a yɛbobɔ din ntam, sɛ ɛyɛ ɔkasasin, asɛmfua 

anaa ɔkasamufa.

Nhwɛsoɔ

a.  Owusuaa kɔɔ kurom kɔtɔɔ mako, nkyene, sekan ne ankaa.

b. Afua wɔ adan, kaa, mfuo ne nsase.

2. Yɛde tete deeti, nkuro ne aman ahodoɔ ntam.

Nhwɛsoɔ

a.  Wɔwoo me wɔ Afram wɔ Kitawonsa, 15, 1896.

b. Menim Kumase, Sunyane, Takyiman ne Akyerɛnsua.
3. Yɛde tete edin nkyerɛkyerɛmu ahodoɔ a ɛrekyerɛkyerɛ edin baako mu ntam.

Nhwɛsoɔ

a.  Papa tuntum, tenten, kɛseɛ no ada.

b. Dua kɛseɛ, tiatia, tuntum no abu.

https://byjus.com/english/full-stop/
https://byjus.com/english/comma/

Osiprenu (:)
Osiprenu dwumadie

1.	 Yɛde osiprenu si nneɛma bi a yɛrebobɔ edin, nhwɛsoɔ ahodoɔ ne nkyerɛkyerɛmu 
bi anim.

a.	Aduane a mepɛ pa ara ne: fufuo ne abɛnkwan, banku ne nkuruma, ɛmo ne 
abomu ɛnna akyɛke.

b. Nwoma a mewɔ no bi ne: Owuo Sɛe Efie, Owuo Safoa, Ehia Wo a, Nwu.

Osisan (;)
Osisan dwumadie
1.  Yɛde osisan si ɔkasamufa titire mmienu ntam.

Nhwɛsoɔ

a.  Makenkan nwoma ahodoɔ; Ehia Wo A, Nwu na m’ani gye ho pa ara.

b.  Merekɔ efie; merekɔ dida.

2.  Yɛde tete nneɛma ahodoɔ a yɛrebobɔ edin ntam.

Nhwɛsoɔ: Merekɔ afuo mu akɔpɛ nnuaba bi te sɛ; ankaa, borɔferɛ, kwadu ne atea.

Ogya sɛnkyerɛnneɛ (’)
Ogya sɛnkyerɛnneɛ dwumadie
1.  Yɛde ogya sɛnkyerɛnneɛ da ɔdedeɛ bi ada.

Nhwɛsoɔ

a.  M’atadeɛ no ate.

b. N’ano yɛ toro.

c.W’ ani soso pa ara.

2. Yɛde hyɛ asɛmfua bi mu de kyerɛ sɛ, atwerɛdeɛ bi ayera afiri beaeɛ pɔtee ba.

Nhwɛsoɔ

a.   M’ayɔnkofoɔ no nie.

b.  N’agyapadeɛ no afiri ne nsa.

c. W’akokɔ no ato.

Nkatomdeɛ (“ ”)
Nkatomdeɛ dwumadie

https://byjus.com/english/colon/
https://byjus.com/english/semicolon/
https://byjus.com/english/semicolon/
https://byjus.com/english/apostrophe/
https://byjus.com/english/apostrophe/


44

KASASIN/ƆKASAMUFA NHYEHYƐEƐ NE ATWERƐ MU AGYINAHYƐDEƐGyinapɛn 2 Ɔfa  4

1. Yɛnam nkatomdeɛ so de da obi anom asɛm pɔtee bi ada.

a.  Kofi kaa sɛ, “Nyame mmerɛ ne mmerɛ pa.”

b.  Boatemaa see me sɛ, “Onipa yɛ adeɛ kɛseɛ.”

2. Yɛtumi sane nso de da abasɛm bi atifiasɛm ada.

Nhwɛsoɔ: “Ehia Wo a, Nwu.”

3.   Yɛsane de da anomsɛm pɔtee bi adi firi atwerɛ nkaeɛ no ho.

 Nhwɛsoɔ: Akua kaa sɛ, “Suro Nyame.”

Nsɛmfua-ntam-abaa (-)

Nsɛmfua-ntam-abaa dwumadie

Yɛde nsɛmfua-ntam-abaa kyerɛ twaka anaa ayɔnkofa a ɛda nneɛma mmienu bi ntam.

Nhwɛsoɔ

a.   Aduonu-mmienu

b.	 Dwoada-Fiada

Nkahyɛmdeɛ (())

Nkahyɛmdeɛ dwumadie

    Yɛnam so de nkyerɛkyerɛmu foforɔ bi ka deɛ ɛda dwa dada no ho.

Nhwɛsoɔ: Amma tɔɔ nnuaba (ankaa, kwadu ne aborɔbɛ) wɔ kurom hɔ.

Daahye (–)
Daahye dwumadie
Yɛtumi de si nsanhɔ anaa osiprenu ananmu.
Nhwɛsoɔ: Ɔde abufuo yi ne nua no ano – Dabi!

Selaahye (/)

Ɛkyerɛ ayɔnkofa anaa nsonsonoeɛ a ɛda nsɛmfua binom ntam.

Nhwɛsoɔ: Nuabarima / nuabaa, adɔfoɔ / atamfo, maame / ɔba

Nteamudeɛ (!)

Nteamudeɛ dwumadie

Yɛde si nteamu kasamu anaa ɔhyɛ kasamu akyi de da nkatedeɛ a ɛwɔ soro ada.

Nhwɛsoɔ

a.  Bra!

b. Hyɛ!

c.Kɔ efie!

Mmisaeɛ (?)

Mmisaeɛ dwumadie
Yɛde si asɛmmisa kasamu bi akya.

Nhwɛsoɔ:

a.  Hwan na ɔbaa ha?

b. Wo maame wɔ efie?

c. Ne yere anyinsɛn?

Dɔɔto mmiɛnsa (…)
Dɔɔto mmiɛnsa dwumadie

1. Yɛnam dɔɔto mmiɛnsa so huri firi ɔkasamu baako so kɔ foforɔ so wɔ ɛberɛ a yɛhyɛda 
gyigya nsɛmfua a ɛho nhia no wɔ mu.

Nhwɛsoɔ: Ɔhyɛ aseɛ sɛ ɔrekan: baako, mmienu, mmiɛnsa, … ankyɛre koraa na 
ɔhwee fam.

2.  Yɛde di dwuma wɔ ɛberɛ a yɛde obi anomsɛm pɔtee bi reto dwa na yɛagyigya 
nsɛmfua no bi wom.

Nhwɛsoɔ: Yaa kaa sɛ, “Mesoo daeɛ …”, Ɔhunuu Akua ɛnna ɔgyaee kasa.

Atwerɛ mu nsɛnkyerɛnneɛ ne wɔn dwumadie
Atwerɛ mu nsɛnkyerɛnneɛ yɛ agyinahyɛdeɛ bi a yɛde to atwerɛdeɛ bi a ɛwɔ asɛmfua 
mu bi so anaa ase ma ɛnya nsunsuansoɔ wɔ asɛmfua no nteaseɛ, ne din bɔ ne ne 
twerɛbea so. Tete hɔ no na na wɔde atwerɛ mu nsɛnkyerɛnneɛ (diacritics) di dwuma 
wɔ Asante Twi twerɛbea mu na mmom, ɛnnɛ mmerɛ yi mu deɛ, yɛmfa nni dwuma bio.

Ɛpono 4.6: Atwerɛ mu nsɛnkyerɛnneɛ ho nhwɛsoɔ wɔ Ghana kasa no bi mu

Language Diacritics (Tone) Examples of words

Ewe a. high tone (ˊ): é,í,

b. low tone (ˋ): ò

 c. nasal (̴ ): ã,ŏ,ũ,ĩ,ĕ,-

 lé ‘hold’, mí ‘we/us’

wò ‘you-2nd person 
singular’

 hiã ‘need’ lŏ ‘to bring 
something down from fire, 
fũu ‘many’ lĩ-‘erection’, fiĕ 
‘evening’, kpl- ‘table’

Ga a. high tone (ˊ): é,í,

b. low tone (ˋ): ò

 c. nasal (̴ ): ã,ŏ,ũ,ĩ,ĕ,-

Bi ‘ask’

Ba to beg

Fӑ ‘tendon’

Dagbani a. high tone (ˊ): é,í,

b. low tone (ˋ): ò

 c. nasal (̴ ): ã,ŏ,ũ,ĩ,ĕ,-

Twi a. ɛsoro toonu (ˊ): é,í,

b. ɛfam toonu (ˋ): ò

 c. hwemmɔ (̴ ): ã,ŏ,ũ,ĩ,ĕ,-

Atwerɛ mu nsɛnkyerɛnneɛ dwumadie
Yɛde to atwerɛdeɛ bi a ɛwɔ asɛmfua mu bi so anaa ase ma ɛnya nsunsuansoɔ wɔ 
asɛmfua no nteaseɛ, ne din bɔ ne ne twerɛbea so.

Dwumadie 4.12 Atwerɛ mu agyinahyɛdeɛ

1.	 Montena baanu baanu na monkyerɛkyerɛ dwuma a yɛde atwerɛ mu 
agyinahyɛdeɛ ɛdidi soɔ yi die mu;

a. osiwieeɛ

b. Nsanhɔ

c. Osisan

d. Nsɛmfua-ntam-abaa

2.	 Momfa mo mmuaeɛ no ntoto afoforɔ baanu bi deɛ ho.



47

KASASIN/ƆKASAMUFA NHYEHYƐEƐ NE ATWERƐ MU AGYINAHYƐDEƐGyinapɛn 2 Ɔfa  4

Dwumadie 4.13 Atwerɛ mu agyinahyɛdeɛ Dwumadie

Ekuo biara mfa atwerɛ mu agyinahyɛdeɛ nni dwuma wɔ ɔkasamu a ɛdidi soɔ yi mu 
na monkyerɛ deɛ enti a mode saa atwerɛ mu agyinahyɛdeɛ no dii dwuma.

1.	 Meduruu ɛhyɛngyinabea hɔ no na ɛhyɛn no atu dada.

2.	 Me nnamfonom Oforiwaa Boatemaa Gyamfuaa ne Kuma bɛba abɛsra yɛn.

3.	 Mmuaeɛ papa no ne aduosia baako

4.	 Ne din de Abenaa

5.	 M’awofoɔ efie wɔ kuro ketewa mu

Dwumadie 4.14 Fa atwerɛ mu agyinahyɛdeɛ di dwuma wɔ abasɛm 
mu

1. Ekuo biara mfa atwerɛ mu agyinahyɛdeɛ nni dwuma wɔ abasɛm yi mu mma 
nteaseɛ mmra mu.

2. Kyerɛ sɛnti a wode saa atwerɛ mu agyinahyɛdeɛ no dii dwuma.

Ewiem nsakraeɛ bɔne so nsunsuansoɔ a anya wɔ ewiase afanan soɔ no yɛ 
ɔhaw kɛseɛ pa ara ma amanpanimfoɔ ewiem a ayɛ hyɛ ne osutorɔ nhyehyɛeɛ 
a asesa no yɛ adeɛ ɛbɛma nnɔbaeɛ so ate pa ara wɔ amantam ahodoɔ a ɛkɔm 
wɔ mu dada no mu ewiem nsakraeɛ no bɛsan anya nsunsuansoɔ bɔne pa ara 
wɔ sikasɛm ne mmɔborɔfoɔ a wɔretee so wɔ abrabɔ mu dada no so basaa yei 
nti ɛho hia yie sɛ yɛbɛpɛ ewiem nsakraeɛ bɔne yi pomasiberɛ animanim yi ara

Dwumadie 4.15 Atwerɛ mu nsɛnkyerɛnneɛ dwumadie

Ekuo biara mfa atwerɛ mu nsɛnkyerɛnneɛ nni dwuma wɔ nsɛmfua mmienu (2) a 
ɛsɛ mu na fa kyerɛ nsonsonoeɛ a ɛda saa nsɛmfua mmienu no ntam.

1. Ɛsoro toonu (x2)

2. Ɛfam toonu (x2)

AKENKAN NTRƐMU
•	 Watch the suggested video for more and further reading on types of phrases

https://youtu.be/iKQg9_dvhuw
•	 Read the suggested link to know more about the types of Phrases

https://chompchomp.com/terms/phrase.pdf
•	 Read the link below on clause and their types.

https://youtu.be/iKQg9_dvhuw
https://chompchomp.com/terms/phrase.pdf

https://catalogimages.wiley.com/images/db/pdf/0764563939.excerpt01.pdf.
•	 Read the link below for further knowledge.

https://www.grammarly.com/blog/grammar/clauses/.
•	 Read the link below on relative clauses

https://www.unr.edu/writing-speaking-center/writing-speaking-resources/relative-
clauses-pronouns-adverbs.

•	 Read the suggested link to learn more about slash as a punctuation mark. https://byjus.
com/english/slash/.

https://catalogimages.wiley.com/images/db/pdf/0764563939.excerpt01.pdf
https://www.grammarly.com/blog/grammar/clauses/
https://www.unr.edu/writing-speaking-center/writing-speaking-resources/relative-clauses-pronouns-adverbs
https://www.unr.edu/writing-speaking-center/writing-speaking-resources/relative-clauses-pronouns-adverbs
https://byjus.com/english/slash/
https://byjus.com/english/slash/

1.	 Fa w’ankasa nsɛmfua kyerɛkyerɛ kasasin mu.

2.	 Twerɛ kasasin ahodoɔ mmiɛnsa (3) a ɛwɔ Asante Twi mu no na ma emu biara 
ho nhwɛsoɔ mmienu (2) anaa deɛ ɛboro saa.

3.	 Twerɛ ɔkasamu mmienu (2) na kyerɛ kasasin mmiɛnsa (3) anaa deɛ ɛboro saa 
a ɛwowɔ mu.

4.	 Fa w’ankasa nsɛmfua kyerɛkyerɛ ɔkasamufa mu.

5.	 Twerɛ ɔkasamufa ahodoɔ mmienu (2) no na kyerɛkyerɛ emu biara mu tiawa.

a.	 Kenkan abasɛm a ɛwɔ aseɛ hɔ no na twerɛ ɔkasamufa kumaa a ɛwom no nyinaa.

b.	 Twerɛ ɔkyerɛfoɔ kasasin mmienu (2) biara a wohunu wɔ abasɛm no mu.

‘Merekɔ ɛdan no mu no, mehunuu mfoni fɛfɛ bi a mfoniyɔfoɔ a mepɛ n’asɛm pa ara 
bi na ɔyɔeɛ sɛ ɛfam ɛdan no ho. Esiane sɛ masua mfoni ho abakɔsɛm nti, mehunuiɛ 
ara pɛ na mehunuu ne nhyehyɛeɛ. Ɛwom sɛ na ahosuo ahodoɔ a ɔde adi adwini no 
nyi ne ho adi mmoro so deɛ, nanso ne nyinaa mu no, na mfoni no yɛ fɛ yie. Sɛdeɛ 
m’ani si gye mfoni ho no nti, ɛtwee me kɔgyinaa ho prɛko pɛ. Megyina ho rehwɛ 
no kyee no, mehunuu nsaano agyinaeɛ ketewa bi wɔ twea hɔ.

6.	 Twerɛ atwerɛ mu agyinahyɛdeɛ ahodoɔ enum (5).

7.	 Twerɛ w’ankasa ɔkasamu mmiɛnsa (3) na fa atwerɛ mu agyinahyɛdeɛ a 
woatwerɛ wɔ soro hɔ no mu mmiɛnsa (3) di dwuma wom sɛdeɛ ɛfata.

8.	 Kyerɛ atwerɛ mu nsɛnkyerɛnneɛ ase.

9.	 Twerɛ Asante Twi nsɛmfua mmiɛnsa a yɛde atwerɛ mu nsɛnkyerɛnneɛ di dwuma 
wɔ mu na fa saa nsɛmfua no yɛ ɔkasamu .

ƆKASA NE ƆKASA DWUMADIE
Ano-Ne-Ano Kasa Asekyerɛ ne Ɔkasa Asekyerɛ a 
Yɛtwerɛ

NNIANIMU
Saa ɔfa yi bɛda adesua a ɛfa Susutwerɛ ne Ɔkasa asekyerɛ a Yɛtwerɛ adi akyerɛ wo. 
Susutwerɛ ɛfa no mu, wobɛsua susutwerɛ ahodoɔ ne ɛkwan a yɛfa so twerɛ susutwerɛ 
ahodoɔ no. Saa ɔfa yi mu, wobɛsua Krataa a yɛtwerɛ kɔma adwuma mu panin ne 
Atipɛnfoɔ krataatwerɛ nko ara ho adeɛ. Wobɛnya nimdeɛ a wobɛtumi de ahwehwɛ 
susutwerɛ ahodoɔ no na afei nso woatumi de saa nimdeɛ no atwerɛ w’ankasa susutwerɛ 
wɔ Asante Twi kasa mu. Ɔfa yi mu no, wobɛsan asua adeɛ afa ɛkwan a yɛfa so kyerɛ 
Borɔfo kasa ase kɔ Asante Twi kasa mu. Ɔkasa asekyerɛ ahodoɔ bi te sɛ Asekyerɛ a 
ɛgyina nsɛmfua nteaseɛ soɔ, Ɔkasa asekyerɛ a ɛgyina nteaseɛ soɔ, Ɔkasa asekyerɛ a 
yɛto mu nkyene ne deɛ ɛkeka ho nso, yɛbɛka ho asɛm wɔ ɔfa yi mu. Wobɛnya ɔkasa 
asekyerɛ ahodoɔ no nimdeɛ na ɛbɛsan aboa ama woatumi akyerɛ Borɔfo kasa ase akɔ 
Asante Twi kasa mu.

ADWEMPƆ AHODOƆ

•	 Yɛtwerɛ krataa a yɛde kɔma adwuma mu panin kɔma adwuma bi mu panin a ɔwɔ 
hɔ de kɔpɛ adwuma mu kwan anaa de kɔsrɛ adeɛ bi firi ne hɔ.

•	 Atipɛnfoɔ krataa yɛ krataa a yɛtwerɛ kɔma yɛn abusuani, yɛn adamfo anaa yɛn 
manifoɔ bi.

•	 Susutwerɛ ne sɛ ɔtwerɛfoɔ bi keka nsɛmfua bi bom fa so da n’adwenkyerɛ bi adi wɔ 
atwerɛ kwan so.

•	 Kasakyerɛ ne sɛ wonam atwerɛ kwan so de adwenkyerɛ anaa amannebɔ bi ma 
nnipakuo bi.

•	 Ɔkasa asekyerɛ ne sɛ worekyerɛ ɔkasa bi ase akɔ ɔkasa foforɔ bi mu wɔ atwerɛ kwan 
so.

SUSUTWERƐ
Susutwerɛ ne sɛ ɔtwerɛfoɔ bi ahyehyɛ nsɛm anaa adwempɔ ahodoɔ bi wɔ atwerɛ kwan 
so. Susutwerɛ ahodoɔ ɛnan a wɔagye atom firi mfenhyia ɔha a ɛtɔ so dunkron (19th 
century) mu de bɛsi ɛnnɛ mmerɛ yi nonom ne Sukyerɛ susutwerɛ, Abasɛm susutwerɛ, 
Akwankyerɛ susutwerɛ ne Akyinnyegyeɛ susutwerɛ. Wobɛtumi de susutwerɛ ahodoɔ 
yi su ahodoɔ no abobom atwerɛ susutwerɛ amapa.



52

SUSUTWERƐ NE ƆKASA ASEKYERƐGyinapɛn 2 Ɔfa  5

Susutwerɛ Ahodoɔ
Susutwerɛ gu ahodoɔ ɛnan. Ɛnonom ne sukyerɛ susutwerɛ, abasɛm susutwerɛ, 
akwankyerɛ susutwerɛ ne akyinnyegyeɛ susutwerɛ.

Sukyerɛ Susutwerɛ
Saa susutwerɛ yi hwehwɛ sɛ adesuafoɔ bɛtumi akyerɛ sɛdeɛ adeɛ bi, onipa, beaeɛ, 
osuahunu, akoma-mu-nsɛm, tebea, ne deɛ ɛkeka ho bi si teɛ pɔtee. Ɛho nhwɛsoɔ no 
bi ne sɛ woretwerɛ biribi akyerɛkyerɛ sɛdeɛ w’abusua anaa wo kurom si teɛ ho. Hwɛ 
susutwerɛ a ɛwɔ aseɛ hɔ no:

M’abusua
M’abusuafoɔ te efie ketewa bi mu wɔ me kurom. Efie no sua nanso ɛyɛ fɛ yie. Yɛayɛ 
mfikyifuo kɛseɛ wɔ efie no akyi. Medɔ mfikyifuo no mu nanso sɛ me nuabaa no bɛyɛ 
adwuma wɔ mfikyifuo no mu deɛ, ɔkyiri kɔkɔkɔkɔ.Adeɛ a ɔpɛ pa ara ne nwoma akenkan. 
Ɔkenkan nwoma anɔpa, awia ne anwummerɛ.
Mede atosodeɛ a menya firi mfikyifuo no mu nyinaa ma m’awofoɔ. Wɔtaa noa aduane wɔ 
yɛn gyaade ketewa no mu. Medi atosodeɛ biara nanso me nuabaa no deɛ, ɛnyɛ atosodeɛ 
biara na ɔdi. Mpɛn pii no, m’abusuafoɔ no nyinaa ka wɔn ho bom di anɔpaduane ne 
anwummeduane. Yɛdi nkɔmmɔ. Yɛsere. Me nuabaa no hohoro nkukuo no mu.
Ɛduru anwummerɛ a, me papa tie ɛdwom, me maame yɛ adwuma wɔ ne kɔmputa so, 
mehwɛ kasamfoni ɛnna me nuabaa no nso kenkan ne nwoma.
Ɛnkyɛre biara na yɛrekɔdeda. M’awofoɔ nkɔda ntɛm koraa nanso me ne me nuabaa no deɛ, 
yɛkɔda ntɛm. Mpɛn pii no ɛyɛ a na m’ani kum a mepɛ sɛ meda no, na me nuabaa no deɛ 
ɔda so ara rekenkan ne nwoma.

Abasɛm susutwerɛ
Yei yɛ abasɛm a ɛfa osuahunu bi ho a ɔtwerɛfoɔ bi de to dwa. Wɔde abasɛm ho nneɛma 
ahodoɔ hyehyɛ abasɛm susutwerɛ mu de twe adesuafoɔ adwene ba dwumadie no so 
. Nhwɛsoɔ, wotwerɛ biribi ka deɛ ɛkɔɔ so wɔ ɛda a ɛdi kan a wokɔɔ sukuu a wowɔ 
mu seesei ara no ho anaa dwumadie bi a ɛkɔɔ soɔ ho a, wo nsɛm a wobɛka no nyinaa 
ka bom yɛ abasɛm susutwerɛ. Saa susutwerɛ yi mu no, woda w’ankasa suahunu bi a 
wonyaa wɔ wo sukuu no mu anaasɛ dwumadie a ɛkɔɔ so no mu adi.

Akwankyerɛ susutwerɛ
Saa susutwerɛ yi hwehwɛ sɛ adesuafoɔ bɛyɛ nhwehwɛmu afa adwempɔ bi ho anya 
ɛho adansedideɛ, de nsɛmfua foforɔ atrɛ saa adwempɔ no mu, na wɔagyina so de 
akyinnyegyesɛm bi a ɛfa saa adwempɔ no ho ato dwa sɛdeɛ ɛfata. Nhwɛsoɔ, susutwerɛ 
a ɛfa Ghana ahofadie ho mu no, ɔtwerɛfoɔ no twerɛ abakɔsɛm a ɛyɛ nokwasɛm pɔtee 
a ɛfa ɛda Ghana nyaa ahofadie, nnipa pɔtee a wɔgye gyinaa mu ko maa Ghana nyaa 
ahofadie no, sɛdeɛ amammuo asi akɔ so wɔ ahofadienya no akyi ne deɛ ɛkeka ho ho.

Akyinnyegyeɛ susutwerɛ
Saa susutwerɛ yi hwehwɛ sɛ adesuafoɔ bɛyɛ nhwehwɛmu amapa afa asɛntire bi ho na 
wɔakasa afoa saa asɛntire no so anaa atia. Nhwɛsoɔ, ‘mmaa a wɔdi tumi brɛ wɔn ho ase 

kyɛn mmarima a wɔdi tumi.’ Saa atifiasɛm yi hwehwɛ sɛ osuani no bɛyɛ nhwehwɛmu 
anya nokwasɛm amapa na wagyina so de akyerɛkyerɛ sɛnti a ɔgye asɛm yi tom anaasɛ 
ɔnnye ntom mu fann. Yei mu no, osuani anaa ɔkasafoɔ no tumi kasa foa asɛntire no 
so anaasɛ ɔkasa tia asɛntire no.
Akyinnyegyeɛ susutwerɛ atifiasɛm ho nhwɛsoɔ:

1.	 Nnipa yi mu hwan na ne ho hia pa ara: Tikyani anaa Dɔkotani?

2.	 Okuani ne Dɔkotani mu hwan na ne ho hia pa ara wɔ ɔman yi mu?

3.	 Sɛ wobɛtena sukuu mu hɔ akɔ sukuu ne sɛ wobɛtena efie akɔ sukuu mu deɛ ɛwɔ 
he na wopɛ? Kyerɛ sɛnti a wopɛ deɛ woayi no.

4.	 Deɛ ɛdidi soɔ yi mu deɛ ɛwɔ he na wopɛ pa ara? Sukuu a mmaa anaa mmarima 
nko ara na ɛkɔ ne sukuu a mmaa ne mmarima nyinaa ka bom kɔ.

Susutwerɛ nhyehyɛeɛ
Susutwerɛ nhyehyɛeɛ no wɔ afa mmiɛnsa (3). Ɛnonom ne nnianimu, esinianim ne 
awieeɛ.

Nnianimu
Mfitiasesɛm a yɛde kyere ɔkenkanfoɔ adwene kɔ susutwerɛ no so: fa asɛmmisa, 
akontabuo ho nsɛm anaa asɛnka bi a ɛkyere adwene fiti wo susutwerɛ no ase. Ka wo 
susutwerɛ no nnyinasosɛm bi a ɛhia sɛ akenkanfoɔ hunu.

Esinianim
Twerɛ wo nnyinasoɔ kasamu ahodoɔ no, akyinnyegyeɛ atifiasɛm a ɛfata na fa 
adansedideɛ a ɛsɛ kyerɛkyerɛ wo nsɛm no mu. Deɛ ɛdidi soɔ yi ne nsɛm ahodoɔ a 
wobɛtumi atwerɛ wɔ akyinnyegyeɛ susutwerɛ esinianim hɔ:

1.Twerɛ ɔkasamu a ɛkyerɛ sɛ worefiri kasapɛn baako so akɔ foforɔ so.

2.Twerɛ nnyinasoɔ kasamu a ɛtɔ so mmienu no na fa adansedideɛ amapa kyerɛkyerɛ 
mu.

3.Twerɛ ɔkasamu a ɛkyerɛ sɛ worefiri saa kasapɛn no so akɔ foforɔ so.

4.Twerɛ ɔkasamu a akyinnyegyeɛ wom anaa ɛde akyinnyeɛ/kɔtwatwe bɛba.

5.Kyerɛkyerɛ wo nsɛm no mu fann na fa adansedideɛ a ɛfata taa akyire na gye tom sɛ 
nsakraeɛ bɛtumi aba wo nsɛm no mu.

6.Ka asɛm bi fa bɔ wo yɔnko no nsɛm no gu na gyina so fa wo nsɛm no kɔ awieeɛ.

Awieeɛ
Awieeɛ ha na ɔtwerɛfoɔ anaa ɔkasafoɔ no de ne nsɛm no nyinaa si. Ɛkwan a yɛfa so 
twerɛ Awieeɛ kasapɛn no nie:

1.Bɔ wo nsɛm no tɔfa.
2.San ma w’atiefoɔ anaa w’akenkanfoɔ nhunu wo gyinabea.
3.Twerɛ wo kasamu a ɛtwa toɔ.

Dwumadie 5.1 Akyinnyegyeɛ susutwerɛ

1.	 Kyerɛ Akyinnyegyeɛ/Kɔtwatwe susutwerɛ ase na kyerɛkyerɛ ne su ahodoɔ no 
mu

2.	 Yi atifiasɛm bi a ɛfa sukuukorɔ anaa nwomasua ho a akyinnyegyeɛ wɔ ho na 
kasa foa so anaa kasa tia

Dwumadie 5.2 Ɔyɛkyerɛ Tiawa

Monyɛ akuo a emu nnipa no yɛ baanu baanu na monyɛ ɔyɛkyerɛ tiawa bi a emu 
no, ekuo baako rekasa foa asɛntire a ɛdi soɔ yi na ekuo baako nso kasa tia: “Wo ne 
nnamfonom bɛpue akɔgye mo ani ho hia kyɛn sɛ wobɛsua adeɛ.”

Dwumadie 5.3 Susutwerɛ

1. “Adesuafoɔ a wɔtena sukuu mu sua adeɛ no taa bɔ wɔn ho mmɔden wɔ 
nwomasua mu kyɛn wɔn afɛfoɔ a wɔfiri efie kɔ sukuu san ba no.” Fa nsɛmfua 
ahasa aduonum (350) twerɛ akyinnyegyeɛ susutwerɛ foa asɛntire yi so anaa 
kasa tia asɛntire no. Ka wo gyinabea wɔ saa asɛntire yi ho kyerɛ w’afɛfoɔ 
adesuafoɔ no.

2. Ekuo biara ntoatoa adwene mfa asɛntire yi ho: Ɛsɛ sɛ yɛbara galamsey wɔ 
ɔman Ghana mu. Momma mo adwentoatoa no nnyina nnyinasosɛm a ɛdidi 
soɔ yi so: nsunsuansoɔ a ɛbɛba yɛn sikasɛm, yɛn asetena mu ne yɛn atenaeɛ 
soɔ. Afei, momfa kasapɛn ahodoɔ mmiɛnsa (3) so nna mo adwentoatoa no mu 
nsɛm adi nkyerɛ mo afɛfoɔ na wɔmmisabisa mo nsɛm mfa deɛ mokaeɛ no ho.

Dwumadie 5.4 Mmuaeɛ

Momma mo adwene nkɔ nsɛmmisa a ɛdidi soɔ yi so wɔ ɛberɛ moretie deɛ mo 
afɛfoɔ reka akyerɛ mo no;

1.	 Twaka bi da asɛm a wɔreka no ne nsɛm a wɔde reyɛ adansedideɛ no ntam 
anaa?

2.	 Hwɛ ɛkwan a ɔkasafoɔ/ɔtwerɛfoɔ no fa yiyi akyinnyegyesɛm bi ano. Ɔyi 
akyinnyegyesɛm ano yie anaasɛ ɔnyi ano yie? Adɛn nti na ɔtumi yi ano yie 
anaasɛ ɔntumi nyi ano yie?

3.	 Ɛdeɛn na ɛyɛ sintɔ anaasɛ nyiyimusɛm wɔ ɔkasafoɔ/ɔtwerɛfoɔ no kasa mu?

4.	 Nsunsuansoɔ bɛn na saa su no nya wɔ ne susutwerɛ no nyinaa soɔ?

5.	  Sɛn na ɔkasafoɔ/ɔtwerɛfoɔ no ɛnne a ɔde kasa no twe anaa kyere atiefoɔ 
adwene ma wɔgye ne nsɛm a ɔreka no die?

KASAKYERƐ NE ATEKERE TWERƐ
Kasakyerɛ ne Atekere Asekyerɛ
Kasakyerɛ twerɛ
Kasakyerɛ twerɛ yɛ ɛkwan a wɔfa so de atwerɛ mu agyinahyɛdeɛ ne ɔkasa da 
adwenemsɛm bi adi kyerɛ ɔkenkanfoɔ. Kasakyerɛ twerɛ ne abasɛm biara twerɛ yɛ 
adekorɔ.

Atekere
Ɛyɛ atwerɛ bi a wɔde fa nsɛntwerɛfoɔ so ma nnipa bebree nya bi kenkan. Nsɛntwerɛfoɔ 
a yɛreka wɔn ho asɛm wɔ atekere twerɛ mu no yɛ nsɛntwerɛ nnwuma bi te sɛ dawurobɔ 
nkrataa, ne deɛ ɛkeka ho.

Kasakyerɛ twerɛ nhyehyɛeɛ
Woahunu w’atiefoɔ, na woayi w’atifiasɛm, na woanya adansedideɛ ahodoɔ na 
woatwerɛ wo susutwerɛ no nhyehyɛeɛ awie no, afei na na ɛberɛ aso sɛ wotwerɛ wo 
kasakyerɛ no.

Kasakyerɛ afa ahodoɔ
Ɛsɛ sɛ wo kasakyerɛ no nya ɔfa ahodoɔ ɛnan yi wɔ mu.
1.	 Nkyea a ɛdi kan

Deɛ ɛsɛ sɛ woyɛ di kan ne sɛ wobɛkyea w’atiefoɔ na woada wo ho adi akyerɛ 
wɔn. Fa akwannuasa so ma atiefoɔ no nhunu so wo ne wɔn na ɛredi nkitaho 
no. Nhwɛsoɔ, Me nuanom mmeranteɛ ne mmabaawa, Me nuanom Ghanafoɔ, 
Awuranom animuonyamfoɔ, Otumfoɔ, ne deɛ ɛkeka ho.

2.	 Nnianimu
Bɔ mmɔden sɛ wobɛda asɛntire a kasakyerɛ no fa ho no adi akyerɛ w’atiefoɔ no. 
Nhwɛsoɔ, Maba mo nkyɛn awia yi rebɛma no ahunu mpɛmpɛnsoɔ a ɛko a yɛreko 
atia amumuyɛsɛm a ɛkɔ so wɔ yɛn mpɔtamu ha no aduru.

3.	 Kasakyerɛ no ankasa
Ɛsɛ sɛ wohunu asɛntire a kasakyerɛ no fa ho no nkorabata ahodoɔ a wobɛkasa afa 

ho no nyinaa yie.
4.	 Awieeɛ

Bɔ mmɔden sɛ wode puni bɛto w’atiefoɔ no tirim sɛdeɛ ɛbɛyɛ a ɛbɛma wɔadwendwene 
wo nsɛm no ho ɛberɛ biara. Nhwɛsoɔ, Maka mmɔden a yɛrebɔ ne deɛ ɛsɛ sɛ mo nso 
moyɛ sɛ ɔmanmma de boa ma yɛtumi ko tia ebunu/atiridii a ɛretrɛ wɔ yɛn nkuro 
akɛseɛ mu no tu aseɛ dekudeku ho asɛm akyerɛ mo. Yɛwɔ gyidie sɛ, ɔmanfoɔ 
nyinaa bɛboa ama yɛatu ebunu/atiridii ase afiri yɛn nkuro ahodoɔ nyinaa mu.

Dwumadie 5.5 Kasakyerɛ Su

 Fa ɛpono a ɛwɔ aseɛ hɔ no so kasa fa kasakyerɛ su ahodoɔ no ho.

Ɛpono 5.1

Source: https://uk.pinterest.com/pin/482096335126092769/

Dwumadie 5.6 Kasakyerɛ nhyehyɛeɛ ahyɛnsodeɛ

Montena baanu baanu na monhwɛ kasakyerɛ nhyehyɛeɛ a ɛwɔ aseɛ hɔ no yie na 
monkyerɛ ne su ahodoɔ a ɛdidi soɔ yi: nkyea a ɛdi kan, nnianimu, kasakyerɛ no 
ankasa ne awieeɛ. Ka w’adwenkyerɛ no kyerɛ w’afɛfoɔ na montoatoa adwene mfa 
ho.

M’adɔfo akyerɛkyerɛfoɔ ne me nnamfonom,mema mo nyinaa akye! Ɛnnɛ na yɛredi 
Ewiase Apɔmuden Da a wɔka no Borɔfo kasa mu sɛ “World Health Day” no, na me, 
Gaurav Goyal, rebɛkasa afa hia a apɔmu tenetene ho hia ho akyerɛ mo. Ɛsɛ sɛ nnipa 
tumi tenetene wɔn apɔ mu na ama wɔanya ahoɔden. Yɛn ɛnnɛ mmerɛ yi asetena ne 
yɛn nnuane ahodoɔ a yɛdi tumi nya nsunsuansoɔ bɔne wɔ yɛn apɔmuden so. Ɛnsɛ sɛ 

https://uk.pinterest.com/pin/482096335126092769/

apɔ-mu-tenetene yɛ adeɛ a ɛyɛ den pii a yɛrentumi nyɛ mma yɛn apɔmuden ntu mpɔn. 
Yɛbɛtumi ayɛ yei wɔ berɛ a yɛde apɔ-mu-tenetene bɛka yɛn daadaa dwumadie ahodoɔ 
ho. Nnipa dodoɔ no ara taa ka sɛ, ahyɛaseɛ no na ɛyɛ den pa ara nanso sɛ wonya hyɛ 
aseɛ deɛ a, ɛnyɛ den bio. Enti me nuanom, momma yɛnhyɛ aseɛ na yɛnkɔ so nyɛ no 
ɛberɛ biara.

Ɛkwan a yɛfa so twerɛ atekere
1.	 Yi w’asɛntire. Twerɛ w’atekere no fa asɛm koro pɛ ho wɔ berɛ koro mu.

2.	 Dwendwene w’atiefoɔ ho. Nsɛm bɛn na wɔrebisa fa saa asɛntire yi ho?

3.	 Boaboa w’adansedideɛ ne nsɛm peewa a wobɛhia de atwerɛ atekere no nyinaa ano.

4.	 Fa wo nnyinasoɔ kasamu ahodoɔ no twerɛ w’atekere no nhyehyɛeɛ.

5.	 Hyɛ aseɛ twerɛ atekere no atwerɛkane

6.	 Yɛ nsamu wɔ w’atwerɛkane no mu.

Dwumadie 5.7 Atekere Su

 Fa ɛpono a ɛwɔ aseɛ hɔ no so kasa fa atekere su ahodoɔ no ho.

Ɛpono 5.2
Source: https://uk.pinterest.com/pin/482096335126092769/

Atekere ho nhwɛsoɔ:

Mfasoɔ a ɛwɔ Asante Twi so wɔ Adesua mu

https://uk.pinterest.com/pin/482096335126092769/

Moyɛ adantam sukuu mu adesuafoɔ yi, ɛbɛtumi aba sɛ, motaa de kasa ahodoɔ di 
dwuma wɔ mo daadaa asetena mu ɛfiri sɛ, mo ne mo abusuafoɔ ne mo nnamfonom 
di nkɔmmɔ na ɛno akyi no, moasan aba sukuu dan mu abɛsua adeɛ. Moagye ɛberɛ 
adwendwene hia a Asante Twi kasa ho hia wɔ mo adesua anammɔntuo yi mu pɛn?

Nhwehwɛmu kɔ so da no adi sɛ, adesuafoɔ a wɔte wɔn ankasa kasa yie no bɔ mmɔden 
wɔ nwomasua mu pa ara ɛnkanka adesua a ɛfa akenkan ne atwerɛ ho mu. Ɛfiri sɛ, 
kasa a woka no ma wonya fapem amapa wɔ ɔkasa ho nimdeɛ mu na ɛnam so ma ɛyɛ 
mmerɛ ma wo sɛ wobɛsua kasa foforɔ na woasan ate adesua mu nneɛma a ɛyɛ den ase 
ntɛm koraa.

Bio, sɛ yɛde wo kurom kasa kyerɛ wo adeɛ a, ɛma wote w’amammerɛ ne w’amanneɛ 
ase na afei nso ɛma wohunu wo nkyi. Ɔkasa hyɛ amammerɛ mu nti sɛ wode adesuafoɔ 
no kurom kasa kyerɛ wɔn adeɛ a, ɛma wɔhunu wɔn nkyi na ɛsan nso ma wɔn ani gye 
san hunu sɛ, wɔn amammerɛ ne wɔn amanneɛ yɛ sononko.

Deɛ ɛka ho bio ne sɛ, nhwehwɛmu asan ada no adi sɛ, adesuafoɔ a wɔtumi ka wɔn 
kurom kasa yie no nya adwenemteɛ, adwenemdɔ ho nimdeɛ ɛnna afei nso, ɛma wɔtumi 
dwene ntɛm pɛ ɔhaw bi ano pomasiberɛ ntɛmntɛmso. Esiane sɛ, adesuafoɔ no kurom 
kasa na ɛyɛ kasa a wɔde twaa wɔn funuma nti no, ɛmma ɛnyɛ den mma wɔn wɔ berɛ 
a wɔde saa kasa no redi dwuma na afei nso ɛmma amannebɔ biara a wɔbɛte no aseteɛ 
nyɛ tena mma wɔn koraa.

Deɛ ɛtwa toɔ ne sɛ, adesuafoɔ kurom kasa a wɔde kyerɛ wɔn adeɛ no ho hia pa ara ma 
wɔn wɔ wɔn adesua mu nkonimdie mu, ɛma wɔhunu wɔn amammerɛ ne wɔn amanneɛ 
na ɛsan nso ma wɔn adwene mu dɔ. Moyɛ adantamu asukuufoɔ yi, ɛho hia sɛ mobɛma 
mo ani aku mo kurom kasa ho wɔ berɛ a moresua kasa foforɔ ahodoɔ wɔ mo nwomasua 
anammɔntuo mu yi.

Dwumadie 5.8 Atekere/Kasakyerɛ twerɛ

 Ekuo biara mfa kasapɛn ahodoɔ mmiɛnsa (3) ntwerɛ atekere anaa kasakyerɛ mfa 
asɛntire yi ho: Mpontuo a aba me sukuu mu. Monhwɛ sɛ mode su ahodoɔ a yɛaka 
ho asɛm wɔ soro hɔ no nyinaa bi bɛba mu. Monyɛ krado sɛ mobɛka mo atekere/
kasakyerɛ no ho asɛm akyerɛ mo afɛfoɔ na mo nyinaa moatoatoa adwen afa ho.

KRATAA A YƐTWERƐ KƆMA ADWUMA MU 
PANIN NE NE SU

Fa Yei Sɔ Wo ho Hwɛ - Ma yɛnhwɛ baabi a woaduru

Ansa na yɛbɛhyɛ aseɛ asua krataatwerɛ ahodoɔ no ho adeɛ no, bɔ wo tirim twerɛ 
susutwerɛ ahodoɔ ɛnan (4) no ne wɔn su ahodoɔ no.

Krataa a yɛtwerɛ kɔma adwuma mu panin
Saa krataa yi yɛ krataa a yɛtwerɛ de kɔpɛ adwuma na ne twerɛ no di akwankyerɛ ne 
nhyehyɛeɛ pɔtee bi so. Saa krataa yi twerɛ mu no, yɛde kasapa ne enidie kasa na ɛdi 
dwuma.

Yɛde saa krataatwerɛ yi di dwuma wɔ berɛ a yɛne mpanimfoɔ ne atitire bi redi nkitaho.

Mpanimfoɔ a yɛreka wɔn ho asɛm wɔ saa krataatwerɛ yi mu no mu bi ne Sukuupanin, 
Ɔsamufoɔ, Adwuma Hwɛsofoɔ, Ɔsɔfoɔ, Ɔmansoafoɔ, Ɔhene, Mansini/Kuropɔn Aban 
Krakyepanin, ne wɔn a wɔkeka ho.

Krataa a yɛtwerɛ kɔma adwuma mu panin su
Deɛ ɛdidi soɔ yi nom ne krataa a yɛtwerɛ kɔma adwuma mu panin su:
1.	 Ɔtwerɛfoɔ adrɛɛse/akyirikwan: Twerɛ w’adrɛɛse/w’akyirikwan wɔ krataa no 

soro nifa so. Momma yɛnhyɛ no nso sɛ, wobɛtumi atwerɛ w’adrɛɛse/w’akyirikwan 
wɔ krataa no soro benkum so nso.

2.	 Ɛda/Deeti; Yei yɛ ɛda a woretwerɛ krataa no. Yei bɛtumi ayɛ ɛda bi a atwam na 
mmom ɛrentumi nyɛ ɛda a ɛnnya mmaeɛ.

3.	 Ɔgyefoɔ adrɛɛse/akyirikwan: Twerɛ ɔgyefoɔ no diberɛ ne n’akyirikwan wɔ wo 
nsa benkum so .

4.	 Nkyea a ɛdi kan; Yei yɛ enidie nkyea a yɛkyea ɔpanin korɔ no. Nkyea a ɛdi kan a 
ɛyɛ papa wɔ saa krataatwerɛ yi mu ne Me Wura/M’awuraa, Me Wura Smith, Me 
Wura Ɔsamufoɔ.

5.	 Atifiasɛm: Fa atwerɛdeɛ akɛseɛ twerɛ atifiasɛm a ɛkyerɛ sɛnti a woretwerɛ krataa 
no na san aseɛ kamakama. Saa atifiasɛm yi yɛ tɔfabɔ a ɛfiri asɛmmisa no mu.

6.	 Nnianimu; Yei yɛ ɔkasamu a ɛdi kan koraa a ɛda botaeɛ pɔtee a atwerɛ no nyinaa 
gyina soɔ adi.

7.	 Kasapɛn ahodoɔ: Ɛsɛ sɛ kasapɛn baako da adwempɔ koro pɛ adi wɔ atwerɛ no mu. 
Sɛ wotumi da adwempɔ biara adi wɔ kasapɛn baako mu a, ɛma onipa a ɔbɛkenkan 
wo krataa no te wo nsɛm anaa nsɛmpɔ a wode reto dwa no ase yie pa ara.

8.	 Awieeɛ kasapɛn: Krataa no awieeɛ hɔ no, ɛsɛ sɛ ɔtwerɛfoɔ no tumi bɔ ne nsɛm 
ahodoɔ no nyinaa tɔfa.

Sɛ woretwerɛ krataa akɔma adwuma mu panin a, ɛho hia sɛ wobɛma wo kasa no mu 
ada hɔ fann na wobɛka wo nsɛm no ntiantia ama emu nteaseɛ no ada hɔ pefee. Yei 
bɛma ɔpanin a wode krataa no bɛma no no ate wo nsɛm no ase yie na ɔno nso atumi 

ama wo mmuaeɛ papa. Hwɛ sɛ wode atwerɛ mu agyinahyɛdeɛ a ɛwom no nyinaa dii 
dwuma pɛpɛɛpɛ ɛnna afei nso, hwɛ sɛ wontoo ɔkasa mmara biara wɔ w’atwerɛ no mu 
ansa na wode krataa no akɔ deɛ ɛrekorɔ.

Dwumadie 5.9 Krataatwerɛ su

Yɛ ahoboa wɔ krataa a yɛtwerɛ kɔma adwuma mu panin su ho na kɔka ho asɛm 
kyerɛ w’afɛfoɔ asuafoɔ no.

Dwumadie 5.10 Woretwerɛ krataa a yɛtwerɛ kɔma adwuma mu 
panin

Ekuo biara mfa kasapɛn mmiɛnsa (3) ntwerɛ krataa nkɔma ɔhene a ɔwɔ ne kurom 
na ɔnka mpontudwuma mmiɛnsa (3) a ɛho hia pa ara sɛ wɔwie no wɔ kuro no mu. 
Ka su ahodoɔ a ɛwɔ wo krataa no mu ho asɛm kyerɛ w’afɛfoɔ no na mo nyinaa 
montoatoa adwen mfa ho.

ATIPƐNFOƆ KRATAATWERƐ
Atipɛnfoɔ krataatwerɛ yɛ krataa a yɛtwerɛ kɔma yɛn nnamfonom anaa yɛn abusuafoɔ 
ka deɛ ɛrekɔ so wɔ yɛn abrabɔ mu ho nsɛm kyerɛ wɔn na afei nso yɛsan fa so kyea 
wɔn. Yɛtwerɛ atipɛnfoɔ krataa kɔma onipa a ɔfiri yɛn abusua mu, onipa bi a ɔbɛn yɛn 
anaa yɛn adamfo.

Ɛkwan a yɛfa so twerɛ atipɛnfoɔ krataa.

1.	 Twerɛ ɔtwerɛfoɔ adrɛɛse/akyirikwan no wɔ kratafa no soro nifa twea so.

2.	 Twerɛ ɛda/deeti no wɔ nsensaneeɛ a ɛwɔ adrɛɛse/akyirikwan no aseɛ no so.

3.	 Twerɛ nkyea a ɛdi kan a mpɛn pii no, ɛyɛ mmrane/ɛfene bi a mode frɛ mo ho no, 
sɛ ebia, Obolo, Ogyam, Kelewa, Kalawu, Trapana, Omoski anaa wo din mu koro 
pɛ ne deɛ ɛkeka ho, no wɔ nsensaneeɛ a ɛtɔ no so wɔ wo nsa benkum soɔ no so na 
fa nsanhɔ toa so.

4.	 Twerɛ nnianimu tiawa bi a ɛkyerɛkyerɛ sɛnti a woretwerɛ saa krataa no mu.

5.	 Twerɛ kasapɛn ahodoɔ a ɛyɛ krataa no ankasa (esinianim) no.

6.	 Twerɛ awieeɛ kasamu anaa kasapɛn no. Afei, twerɛ nkyea a ɛdi akyire no sɛ ebia, 
Ɛyɛ me, Ɛyɛ wo yɔnko berɛboɔ, Ɛyɛ w’adamfo, Ɛyɛ wo dɔfo, Ɛyɛ, ne deɛ ɛkeka ho 
na fa nsanhɔ toa so. Afei, bra nsensaneeɛ a ɛtoa soɔ no so na bɛtwerɛ wo din a ɛno 
nso, ɛsɛ sɛ ɛyɛ mmrane/ɛfene anaasɛ wo din mu koro pɛ, sɛ ebia Kwame, Ogyam, 
Abele, Sikelewu, Abenaa, Safo, Mmeranteɛhene, Hyabo, Haa ne deɛ ɛkeka ho.

Atipɛnfoɔ Krataatwerɛ Su
Deɛ ɛdidi soɔ yi nom ne atipɛnfoɔ krataatwerɛ su:

1.	 Ɔtwerɛfoɔ Adrɛɛse: W’adrɛɛse na ɛsɛ sɛ wodi kan twerɛ wɔ krataatwerɛ biara 
mu. Ɛsɛ sɛ wotwerɛ adrɛɛse no wɔ kratafa no soro nifa twea so. Ɛno na yɛde fiti 
krataatwerɛ ase. Ɛho hia sɛ wotwerɛ w’adrɛɛse na sɛ wowɔ nɔmma sononko anaa 
koodu bi nso a, wotwerɛ ka ho.

2.	 Ɛda/Deeti: Ɛsɛ sɛ wotwerɛ deeti no wɔ adrɛɛse no ase. Deeti no bɛtumi ayɛ ɛda a 
woretwerɛ krataa no deeti ankasa anaasɛ ɛda a atwam bi deeti na mmom ɛnyɛ ɛda 
a ɛnnya mmaeɛ deeti.

3.	 Nkyea a ɛdi kan: Ɛsɛ sɛ nkyea a ɛdi kan no yɛ mmrane/ɛfene anaa wo din koro 
pɛ sɛ ebia, Safo, Daakyehene, Daakyehemmaa, Aberanteɛ, Tumiwura, Kwaku, 
Abenaa, ne deɛ ɛkeka ho.

4.	 Nnianimu; Yɛhunu ɛnne a ɔtwerɛfoɔ no de rekasa wɔ ne krataatwerɛ no mu wɔ 
nnianimu kasapɛn yi mu. Wobɛtumi de onipa a krataa no rekɔ ne hɔ no apɔmuden 
ho nsɛmmisa ahyɛ wo krataatwerɛ no ase. Wobɛtumi asan aka sɛ, wowɔ gyidie 
sɛ, wɔn nsa bɛka krataa no asomdwoeɛ mu. Ɛsɛ sɛ wode nserehehe, serewa anaa 
anigyesɛm bi fiti wo nsɛm no ase.

5.	 Krataa no ankasa (esinianim): Ɛsɛ sɛ ɛnne a ɛwɔ krataa no mu nsɛm no mu no 
nyinaa yɛ anigyesɛm. Mmom, nsɛmfua a ɔtwerɛfoɔ no de bɛdi dwuma wɔ n’atwerɛ 
no mu gyina deɛ ɔretwerɛ krataa no akɔma no no so. Wobɛtumi de nsɛngorɔ anaa 
serewatoɔ adi dwuma wɔ berɛ a woretwerɛ krataa no akɔma w’adamfo bi. Sɛ 
woretwerɛ krataa no akɔma w’abusuani bi a ɔyɛ panin kyɛn wo a, bɔ mmɔden 
sɛ wobɛte serewatosɛm no so kakra esiane sɛ, ɛsɛ sɛ enidie kakra bi ba wo ne ne 
nkitahodie no mu.

6.	 Awieeɛ: Bɔ wo nsɛm a woatwerɛ wɔ wo krataa no mu no nyinaa tɔfa wɔ kasapɛn 
baako mu wɔ ha. Ɛne onipa a woretwerɛ krataa no akɔma no no nni nkra wɔ 
anigyeɛ mu. Afei, mma wo werɛ mfiri sɛ, wobɛka akyerɛ onipa a wo krataa no 
rekɔ ne hɔ no sɛ ɛyɛ a, ɔmmɔ mmɔden sɛ ɔbɛma wo wo krataa no ho mmuaeɛ. Yei 
ma onipa a krataa no rekɔ ne hɔ no hunu sɛ, wopɛ sɛ mo nkɔmmɔdie no toa soɔ.

7.	 Wobɛtumi de kasasin a ɛdidi soɔ yi mu bi awie wo tipɛnfoɔ krataatwerɛ no:
a.	 Ɛyɛ a hwɛ wo ho so yie
b.	 Ɛnsi wo yie
c.	 Onyame nka yɛn ho
d.	 Mekyea wo pii
e.	 Mekae wo ɛberɛ biara
f.	 Ɛyɛ a yɛ ahwɛyie
g.	 Meda wo ase papaapa

Hyɛ no nso sɛ, atipɛnfoɔ krataatwerɛ mu no, wotumi yi nkorodaa anaasɛ wotumi to 
serewa wom a ɛho nhia sɛ wobɛda obuo suban biara adi wɔ mu. Yɛtwerɛ saa krataa yi 
kɔma nnipa bi a yɛnim wɔn pa ara te sɛ yɛn nnamfonom ne yɛn abusuafoɔ. Ɛnam yei 

nti, hwɛ sɛ wode ɛnne ne kasa a ɛfata di dwuma wɔ w’atwerɛ no mu na afei nso hwɛ 
sɛ wobɛdi atipɛnfoɔ krataatwerɛ su ne ne nhyehyɛeɛ no so pɛɛ.

Dwumadie 5.11 Atipɛnfoɔ Krataatwerɛ Su

1.	 Bɔ krataa a yɛtwerɛ kɔma adwuma mu panin akyi na hyɛ ne su ahodoɔ no nso.

2.	 Hwan na yɛtwerɛ atipɛnfoɔ krataa kɔma no ɛnna hwan nso na yɛtwerɛ krataa 
a yɛtwerɛ kɔma adwuma mu panin kɔma no?

3.	 Twerɛtwerɛ atipɛnfoɔ krataatwerɛ su no nyinaa na wo ne w’afɛfoɔ nkɔtoatoa 
adwen wɔ ho.

Atipɛnfoɔ Krataatwerɛ ho nhwɛsoɔ

Krataa a yɛtwerɛ kɔma yɛn adamfo

 Homase/Bedwoase D/A JHS,

 Post Office Box 28,

 Jacobu – Ashanti.

 Kɔtonimma 2, 2025.

Koo Nie,

Yɛtee yɛn ho nka akyɛre yie. Sɛn na w’adesua resi korɔ? Meretwerɛ krataa yi abrɛ 
wo ama woahunu sɛdeɛ nneɛma resi kɔ so wɔ me sukuu mmerɛ yi mu wɔ sukuupɔn 
yi mu wɔ amanɔne ha. Madi bosome ne ɛfa wɔ ha dada na afei deɛ, mehunu sɛ me 
honam ne ɛha ewiem nsakraeɛ, amammerɛ ne amanneɛ no afa. Afei nso, m’ano 
ate wɔ wɔn kasa no pa ara.

Nnawɔtwe a ɛdi kan wɔ Ɛbɔ bosome no mu na mebɛduruu ha. Ewiem nsakraeɛ no 
yɛ kama. Ɛwom sɛ yɛwɔ Ahinime mu deɛ, nanso owia da so bɔ ma ewiem yɛ hye. 
Nokorɛm, mekɔɔ Mediterranean Sea no ano kɔdwaree mu ɛnnɛ awia yi.

Nnipa a me ne wɔn teɛ no yɛ nnipa pa sɛ. Me nko ara na meda me dan mu 
nanso yɛn nyinaa di yɛn anɔpaduane, awiaduane ne anwummeduane bom. Ɛduru 
Kwasiada awia biara a, yɛdi mankani fufuo ne apɔnkyenkrakra. Spain ha deɛ, 
ɛberɛ a emu aduane ho hia pa ara yɛ awia. Nnipa a wɔwɔ ha no di wɔn awiaduane 
wie a, wɔkɔdeda kakra gye wɔn ahome. Me mpo seesei ara na merekɔda kakra bi 
a masɔreɛ!

Ɛfiri Ɛdwoada kɔsi Efiada nso, mekɔsua adeɛ wɔ sukuupɔn a ɛwɔ yɛn mpɔtam 
ha no mu. Ɛhɔ nso, mehyia Spainfoɔ a wɔka wɔn kurom kasa yie no bi pa ara. 
Wɔn yam yɛ ɛnna wɔsan nso wɔ me ho aboterɛ. Mfitiaseɛ no, na mente wɔn kasa 
no ase nanso seesei deɛ, metumi ne wɔn di nkɔmmɔ kamakama. Wɔtaa ka kyerɛ 
me sɛ seesei deɛ m’ano ate wɔ wɔn kasa no mu pa ara kyɛn kane a mebaeɛ no. 
Seesei, metumi de wɔn kasa no di dwuma wɔ mmeaeɛ ahodoɔ bi te sɛ sotɔɔ ne 
aduanetɔnbea ahodoɔ mu a mensuro koraa.

M'ani agye pa ara sɛ mebaa Spain ha wɔ saa sukuu mmerɛ yi mu. Ahomegyeɛ nna 
a ɛware kakra bi reba, enti me nnamfonom bi ne me bɛtu kwan akɔ France akɔdi 
nnanan. Europe akwantuo nyɛ den ɛnna ɛka nso nni ho koraa. M’ani gye ho pa 
ara!

Koo, merehwɛ kwan sɛ wobɛma mate wo nka animanim yi ara. Sɛdeɛ maka dada 
no, mmma ɛnntwentwɛn wo nan ase koraa sɛ wobɛma yɛate yɛn ho nka wɔ ɛberɛ-
ano-berɛ-ano. Mpo wobɛtumi abɛsra me! Wosusu sɛn?

Mesi ha kyea wo pii.

 Ɛyɛ wo yɔnko berɛboɔ,

 Koo.

Dwumadie 5.12 Atipɛnfoɔ Krataatwerɛ

Ekuo biara mfa kasapɛn mmiɛnsa (3) ntwerɛ krataa nkɔma mo adamfo na monka 
afoofida bi a modiiɛ ho asɛm nkyerɛ no. Monka krataa a moatwerɛ no ho asɛm, ne 
titire ne su, nkyerɛ mo afɛfoɔ.

ƆKASA ASEKYERƐ
Ɔkasa asekyerɛ ne sɛ worekyerɛ ɔkasa bi ase akɔ ɔkasa foforɔ bi mu wɔ atwerɛ kwan 
so. Ɔkasa a abasɛm a worekyerɛ aseɛ no wom no na yɛfrɛ no Nkyerɛasefiri kasa ɛnna 
ɔkasa a worekyerɛ abasɛm bi ase akɔ mu no nso yɛfrɛ no Nkyerɛasekɔ kasa. Nhwɛsoɔ: 
Sɛ abasɛm bi wɔ Asante Twi kasa mu na wokyerɛ aseɛ kɔ Borɔfo kasa mu a, Asante 
Twi kasa no yɛ Nkyerɛasefiri kasa ɛnna Borɔfo kasa no yɛ Nkyerɛasekɔ kasa. Bio, 
wokyerɛ abasɛm a ɛwɔ French kasa mu ase kɔ Asante Twi kasa mu a, French kasa no 
yɛ Nkyerɛasefiri kasa ɛnna Asante Twi kasa no yɛ Nkyerɛasekɔ kasa.

Ɛkwan a yɛfa so kyerɛ ɔkasa ase wɔ atwerɛ 
kwan so
Ɔkasa asekyerɛ wɔ atwerɛ-kwan-so kyerɛ hia akwanhodoɔ a ɛbɛma adesuafoɔ anya 
mpɛnsɛmpɛnsɛmu, nteaseɛ ne ɛkwan a yɛfa so de abasɛm bi firi kasa baako mu kɔ 
foforɔ mu ho nimdeɛ. Deɛ ɛdidi soɔ yi ne akwanhodoɔ a yɛfa so kyerɛ ɔkasa bi ase kɔ 
foforɔ mu wɔ atwerɛ kwan so:
1. Nya ɔkasa asekyerɛ fapem; sua nsonsonoeɛ a ɛda ɔkasa asekyerɛ wɔ atwerɛ kwan 

so ne anokasa asekyerɛ ntam, ne nnipakuo a abasɛm no fa wɔn ho amammerɛ ne 
wɔn amanneɛ so mfasoɔ.

2. Nya akenkan ho nimdeɛ: Bɔ mmɔden hwɛ sɛ wobɛtumi akenkan ate Nkyerɛasefiri 
kasa a wɔbɛkenkan no ase yie.

3.	 Pɛnsɛmpɛnsɛm abasɛm mu: Sua abasɛm/twerɛsɛm ahodoɔ, ɛnne a ɛwɔ abasɛm 
no mu, abasɛm no botaeɛ ne abasɛm no atiefoɔ.



64

SUSUTWERƐ NE ƆKASA ASEKYERƐGyinapɛn 2 Ɔfa  5

4.	 Fa w’adwene si akwan ahodoɔ a wɔfa so kyerɛ ɔkasa ase no so: Sua akwan ahodoɔ 
te sɛ deɛ ɛdidi soɔ yi:
a.   Asekyerɛtraa ne Asekyerɛ a ɛnni mmara ketee so
b.  Asekyerɛ a ɛgyina amammerɛ ne amanneɛ so
c. Asekyerɛ a ɛgyina nteaseɛ so
d. Nsɛmfua a ɛne nsɛmfua foforɔ tumi nante bom

5.	 Fa ɔkasa asekyerɛ dwumadie sɔ wo ho hwɛ: Fa abasɛm a ɛnyɛ den hyɛ aseɛ na 
afei, fa deɛ emu yɛ den kakra na akyire yi no, woafa abasɛm a emu pi de asɔ wo 
ho ahwɛ.

6.	 Fa w’adwen si nkyerɛsefann ne ɔkasa asekyerɛ mu nokorɛdie so: Ma w’ani 
nkɔ nteaseɛ pɔtee a ɛwɔ abasɛm no mu so na yi asekyerɛtraa akwa.

7.	 Fa kɔmputa ne ɛho akadeɛ di dwuma: Fa kɔmputa so akadeɛ a yɛde kyerɛ ɔkasa 
ase, nwoma ahodoɔ a nsɛmfua asekyerɛ wom ne abɛɛfo ntontan so akadeɛ ahodoɔ 
di dwuma mma ɛmmoa wo mma wonte dwuma a woredie no ase yie. Yei mu no, 
ɛsɛ sɛ wohunu ɛkwan a wobɛfa so de saa akadeɛ no nyinaa adi dwuma na mmom, 
ɛnyɛ sɛ wobɛkɔ akɔhwehwɛ saa akadeɛ no kwa-ara-kwa.

8.	 Monkenkan mo-ho-mo-ho dwumadie mu na momma ho mmuaeɛ: Monkenkan 
mo yɔnko dwumadie mu na monka mfomsoɔ a mobɛhunu ho asɛm nkyerɛ wɔn a 
ɛyɛ wɔn dea no.

9.	 Yɛ dwumadie a emi pi: Fa abasɛm dwumadie a ɛfa nnwuma pɔtee bi te sɛ 
mmarasɛm, apɔmuden anaa nsaanodwuma ho na kyerɛ aseɛ kɔ Asante Twi mu na 
ɛmmoa wo mma wonkwadare wɔ ɔkasa asekyerɛ mu.

10.	Monkɔ so nsua ɔkasa asekyerɛ: Monka mo ho mmom nyɛ ɔkasa asekyerɛ ho 
dwumadie mpɛn pii sɛdeɛ ɛbɛyɛ a ɛbɛboa mo ama moanya ɔkasa asekyerɛ ho 
nimdeɛ amapa.

Ɔkasa asekyerɛ ahodoɔ
Ɔkasa asekyerɛ gu ahodoɔ bebree na emu bi ne deɛ ɛdidi soɔ yi:
1.	 Asekyerɛ a ɛgyina nsɛmfua nteaseɛ soɔ; Yei yɛ ɔkasa asekyerɛ a ɛde nsɛmfua 

mmaako mmaako a ɛwɔ abasɛm no mu no nteaseɛ nko ara na ɛto dwa na mmom, 
ɛnnyina abasɛm no nyinaa mu nteaseɛ so.

2.	 Ɔkasa Asekyerɛ a ɛnni mmara ketee so: Yei yɛ ɔkasa asekyerɛ a ɛyɛ korɔgyee, na 
ɛka abasɛm no sɛdeɛ nnipakuo a ɛfa wɔn ho no amammerɛ ne wɔn amanneɛ si teɛ 
na afei nso ɛde abasɛm no mu nteaseɛ turodoo ne ɔkasafoɔ no ɛnne to dwa.

3.	 Ɔkasa asekyerɛ a ɛgyina amammerɛ ne amanneɛ so: Yei yɛ ɔkasa asekyerɛ a ɛgye 
nnipakuo biara amammerɛ ne wɔn amanneɛ mu nsonsonoeɛ ahodoɔ tom.

4.	 Ɔkasa asekyerɛ a ɛdi nhyehyɛeɛ pɔtee bi so: Saa ɔkasa asekyerɛ yi mu no, ɔkasa 
asekyerɛfoɔ no hwɛ nhyehyɛeɛ a nkyerɛasefiri kasa no wom di so pɛpɛɛpɛ wɔ 
nkyerɛasekɔ kasa no mu.

5.	 Anokasa asekyerɛ: Yei yɛ ɔkasa asekyerɛ a wɔde ano ne ano na ɛyɛ. Wɔde saa 
ɔkasa asekyerɛ yi di dwuma wɔ nhyiamu ase, asɔredan mu ne asɛnniiɛ/kɔɔto.

6.	 Ɔkasa Asekyerɛ a yɛto mu nkyene: Saa ɔkasa asekyerɛ yi mu no, nkyerɛasefoɔ 
no tumi de n’ankasa nsɛm tetɛ asɛm pɔtee a ɔrekyerɛ aseɛ no ho ma mpo asɛm 
pɔtee no nteaseɛ, ɛnne ne ne botaeɛ nyinaa yera. Saa ɔkasa asekyerɛ yi mu no, 
nkyerɛasefoɔ no tumi yi nsɛm no bi firi mu ɛnna ɔtumi nso de ebi feafea ho to mu 
nkyene.

7.	 Ɔkasa Asekyerɛ a ɛgyina nteaseɛ soɔ: Saa ɔkasa asekyerɛ yi mu no, nkyerɛasefoɔ 
no kenkan abasɛm no nyinaa te aseɛ yie na wakyerɛ aseɛ fann. Yei mu no, 
nkyerɛasefoɔ no hwɛ beaeɛ korɔ a abasɛm fa ho, abasɛm no botaeɛ, n’atiefoɔ, 
nneɛma a ɛyɛ sononko ne deɛ ɛsesɛ nyinaa ansa na ɔde ne asekyerɛ no ato dwa.

Ɔkasa asekyerɛ dwumadie
Fa ɔkasa asekyerɛ dwumadie ahodoɔ a ɛdidi soɔ yi sɔ wo ho hwɛ:
1.	 Ɔkasamu tiawa; Kyerɛ ɔkasamu tiawa bi ase kɔ Asante Twi kasa mu fann.
2.	 Kasakoa: Sua sɛdeɛ yɛsi kyerɛ kasakoa, tetesɛm ne adeyɛ ntoasoɔ ase.
3.	 Kasapɛn ntiantia: Kyerɛ kasapɛn ntiantia ase na hwɛ sɛ wode emu nteaseɛ pɔtee 

no bɛto dwa.
4.	 Abasɛm a ɛfa adwuma pɔtee bi ho: Kyerɛ abasɛm a ɛfa adwuma pɔtee bi te sɛ 

mmarasɛm, ayaresa ne nsaanodwuma ho ase na hwɛ sɛ wode nsɛmfua pɔtee a 
wɔde di dwuma wɔ saa nnwuma no mu bɛdi dwuma.

5.	 Abasɛm traa: Kyerɛ kasadwini mu nsɛm te sɛ anwonsɛm, abasɛm tiawa ne deɛ 
ɛkeka ho ase na hwɛ sɛ wobɛda ɛnne, nhyehyɛeɛ ne sononkonneɛ a ɛwom no 
nyinaa adi wɔ wo asekyerɛ no mu.

6.	 Kaseɛbɔ mu nsɛm: Kyerɛ kaseɛbɔ mu nsɛm ase na fa sua ɛkwan a wobɛfa so de 
nokwasɛm ne ɛnne a ɛwɔ nsɛm no mu ato dwa.

7.	 Nkɔmmɔdie: Kyerɛ baanunkɔmmɔ (s.e. nkɔmmɔdie ahodoɔ, ano-ne-ano-dwumadie) 
ase na fa sua ɛkwan a wobɛfa so de ɔkasafoɔ bi adwempɔ ne ɛnne a ɔde kasa no 
ato dwa.

8.	 Ntotoho kasa asekyerɛ: Fa wo nkyerɛasesɛm toto afoforɔ deɛ ho (s.e., fa ɔkasa 
asekyerɛ a animdefoɔ ato wɔn bo ase ayɛ ne ɔkasa asekyerɛ a afidie na ayɛ toto ho 
na gyina deɛ wobɛhunu no so yɛ nsakraeɛ wɔ wo kasa asekyerɛ nimdeɛ mu.

9.	 Ankasa ho kasa asekyerɛ: W’ankasa twerɛ abasɛm bi wɔ kasa bi mu na kyerɛ aseɛ 
kɔ ɔkasa foforɔ bi mu na fa sua kasa korɔgyee ne pɛpɛɛpɛyɛ wɔ ɔkasa asekyerɛ mu.

10.	Atipɛnfoɔ nsamuyɛ: Ɛne wo yɔnko nsesa mo kasa asekyerɛ dwumadie na obiara 
nkenkan ne yɔnko deɛ mu na ɔnka mfomsoɔ a ɔbɛhunu wɔ mu na montoatoa 
adwen wɔ ho mfa ntrɛ mo kasa asekyerɛ nimdeɛnya mu.

Dwumadie 5.13 Ɛdeɛn ne ɔkasa asekyerɛ?

1.	 Kyerɛ ɔkasa asekyerɛ ase.

2.	 Twerɛ ɔkasa asekyerɛ ahodoɔ mmiɛnsa (3).

3.	 Pɛnsɛmpɛnsɛm ɔkasa asekyerɛ ahodoɔ mmiɛnsa anaa deɛ ɛboro saa mu.

4.	 Pɛnsɛmpɛnsɛm nneɛma ahodoɔ mmiɛnsa (3) a ɛho hia wɔ ɔkasa asekyerɛ mu 
mu.

Dwumadie 5.14 Kyerɛ Borɔfo kasa ase kɔ Asante Twi kasa mu

Ekuo biara nkyerɛ abasɛm a ɛwɔ aseɛ hɔ no ase nkɔ Asante Twi kasa mu. Monkenkan 
mo mmuaeɛ no nkyerɛ adesuafoɔ nkaeɛ no na montoatoa adwen mfa ho.

The Environment

In our modern world, there are many factors that place the wellbeing of the planet 
in jeopardy. While some people have the opinion that environmental problems are 
just a natural occurrence, others believe that human beings have a huge impact 
on the environment. Regardless of your viewpoint, take into consideration the 
following factors that place our environment as well as the planet Earth in danger.

Global warming or climate change is a major contributing factor to environmental 
damage. Because of global warming, we have seen an increase in melting ice caps, 
a rise in sea levels, and the formation of new weather patterns. These weather 
patterns have caused stronger storms, droughts, and flooding in places that they 
formerly did not occur.

Air pollution is primarily caused as a result of excessive and unregulated emissions 
of carbon dioxide into the air. Pollutants mostly emerge from the burning of fossil 
fuels in addition to chemicals, toxic substances, and improper waste disposal. 
Air pollutants are absorbed into the atmosphere, and they can cause smog, a 
combination of smoke and fog, in valleys as well as produce acidic precipitation in 
areas far away from the pollution source.

In many areas, people and local governments do not sustainably use their natural 
resources. Mining for natural gases, deforestation, and even improper use of water 
resources can have tremendous effects on the environment. While these strategies 
often attempt to boost local economies, their effects can lead to oil spills, interrupted 
animal habitats, and droughts.

Ultimately, the effects of the modern world on the environment can lead to many 
problems. Human beings need to consider the repercussions of their actions, trying to 
reduce, reuse, and recycle materials while establishing environmentally sustainable 
habits. If measures are not taken to protect the environment, we can potentially 
witness the extinction of more endangered species, worldwide pollution, and a 
completely uninhabitable planet

Dwumadie 5.15 Kyerɛ Asante Twi kasa ase kɔ Borɔfo kasa mu

Ekuo biara nkyerɛ abasɛm a ɛwɔ aseɛ hɔ no ase nkɔ Borɔfo kasa mu. Monkenkan 
mo mmuaeɛ no nkyerɛ adesuafoɔ nkaeɛ no na montoatoa adwen mfa ho.

M’abusua Nwanwasoɔ

Mete efie bi a ɛbɛn mmepɔ no mu. Mewɔ nuammarima baanu ne nuabaa baako ɛnna 
me na meyɛ kaakyire. Me papa kyerɛ nkonta ɛnna me maame nso yɛ nɛɛseni wɔ 
ayaresabea kɛseɛ bi mu. Me nuammarima no nim adeɛ ɛnna wɔbɔ wɔn ho mmɔden wɔ 
sukuu mu. Me nuabaa no yɛ ohufoɔ nanso ne yam yɛ. Me nanabaa nso ne yɛn na ɛteɛ. 
Ɔfiri Italy baeɛ na madi mfeɛ mmienu (2). Wanyini pa ara nanso ho da so yɛ den pa 
ara. Ɔnim aduane noa yie!

M'abusuafoɔ ho hia me yie pa ara ɛfiri sɛ yɛyɛ nneɛma pii bom. Me nuammarima no 
ne me taa kɔnante mmepɔ no mu. Me nuabaa no nso taa ne ne nanabaa noa aduane. 
Ɛduru nnawɔtwe awieeɛ a, yɛn nyinaa to dame. Yɛsere berɛ biara ma yɛn ani gye. 
M’ani gye m’abusua ho yie.

1.	 Kyerɛ Akyinnyegyeɛ/Kɔtwatwe susutwerɛ ase na kyerɛkyerɛ ne su ahodoɔ no 
mu.

2.	 Fa w’ankasa nsɛmfua kyerɛ kasakyerɛ ase.

3.	 Ɛdeɛn ne atekere?

4.	 Twerɛ ɔkasa asekyerɛ ahoddoɔ mmiɛnsa (3) na kyerɛkyerɛ emu biara mu.

5.	 Fa nsɛmfua ahasa aduonum (350) twerɛ akyinnyegyeɛ susutwerɛ foa so anaa 
tia atifiasɛm yi: ‘kuayɔ na ɛbɛtumi atu ɛkɔm ase afiri ewiase afanan mu.”

6.	 Fa kasapɛn mmiɛnsa (3) twerɛ krataa kɔma w’adamfo sɛ ɔmmra w’awodadie 
apontoɔ no ase bi.

7.	 Fa nnyinasosɛm mmiɛnsa (3) kyerɛkyerɛ sɛnti a wofoa so anaasɛ womfoa so sɛ, 
“Ɛsɛ sɛ yɛsua STEM ho adeɛ sene nnipa-asetena mu nwomasua.”

8.	 Fa kasapɛn mmiɛnsa anaa deɛ ɛboro saa twerɛ atekere fa nsunsuansoɔ a nsrahwɛ 
anya wɔ yɛn atenaeɛ so.

9.	 Twerɛ krataa kɔma Aban Krakye Panin a ɔwɔ wo mansini mu na ka nsakraeɛ 
ahodoɔ mmiɛnsa (3) bi a aba wo kurom nnansa yi ho asɛm kyerɛ no. Ma 
w’atwerɛ no nkasa mfa nsakraeɛ papa ne nsakraeɛ a ɛnyɛ papa ho.

AMAMMERƐ, AMANNEƐ NE AMAMMUO
Amammerɛ ne Amanneɛ

NNIANIMU
Saa ɔfa yi kasa fa awareɛ ne ɛkwan a yɛfa so gye awareɛ ho. Ɔfa yi kyerɛ Akanfoɔ 
awareɛ ase san kyerɛkyerɛ amanneɛ ahodoɔ a wɔyɛ wɔ ɛberɛ a wɔregye awareɛ mu. 
Awareɛ ahodoɔ ne ɛso mfasoɔ nso da adi wɔ ɔfa yi mu. Ɔfa bɛsan ada akwan ahodoɔ a 
wɔfa so gye awareɛ wɔ Akanman mu adi akyerɛ wo. Nimdeɛ a wobɛnya afiri saa ɔfa yi 
mu bɛboa ama woate awareɛ ase wɔ w’amammerɛ ne afoforɔ nso deɛ mu. Mobɛtoatoa 
adwen afa sɛdeɛ nnipakuo bi si gye awareɛ ne nsakraeɛ a aba mu, ne nsunsuansoɔ a 
nsakraeɛ no anya wɔ awaregyeɛ soɔ no ho. Nimdeɛ kakra a wobɛnya afa nnipakuo 
afoforɔ awareɛ ne wɔn awaregyeɛ ho no bɛboa ama moate mo-ho-mo-ho ase yie. 
Wobɛhunu mfasoɔ a ɛwɔ so sɛ yɛbɔ yɛn amammerɛ ne amanneɛ ho ban.

ADWEMPƆ

•	 Awareɛ yɛ nkabom a ɛda ɔbarima ne ɔbaa ntam.
•	 Awaregyeɛ yɛ amanneɛ a nnipakuo bi gyina wɔn gyidie, wɔn nnepa ne wɔn nhyehyɛeɛ 

ahodoɔ so yɛ de ka ɔbarima ne ɔbaa bi bom sɛ awarefoɔ.
•	 Awareɛ ahodoɔ mmiɛnsa na ɛwɔ Ghanaman mu ha. Yeinom ne Efie Awareɛ, Kɔɔto 

Awareɛ ne Nkramofoɔ Awareɛ.
•	 Nnipa ahofadie ne wɔn bɔbea pɛpɛyɛ, Nwomasua, Ɛsom mu nkyerɛkyerɛ, Mmarasɛm 

mu nsakraeɛ, Akwantuo ne deɛ ɛkeka ho anya nsunsuansoɔ wɔ awaregyeɛ so.
•	 Yɛbɛtumi afa Sankɔfa, Mpanin ne Nkyirimma nkitahodie so asi nsunsuansoɔ a 

nsakraeɛ a aba no anya wɔ yɛn awaregyeɛ soɔ no ano. Afei nso, ɛsɛ sɛ yɛtumi si 
ɔhyɛ a ɛfiri yɛn abusuafoɔ hɔ ba yɛn soɔ, yɛn sikasɛm ho adwendwen ne nsɛm a 
nnamfonom nso ka fa yɛn ho ho ateetee, abooboo, ɔhaw ne ho adwendwene a 
ɛbɛtumi anya nsunsuansoɔ bɔne wɔ w’awareɛ soɔ nyinaa ano.

AWAREƐ
Fa Yei Sɔ Wo ho Hwɛ - Ma yɛnhwɛ baabi a woaduru

 

Hwɛ mfoni a ɛwɔ aseɛ hɔ no na gyina so kyerɛ awareɛ ase kyerɛ wo yɔnko
Ɛpono 6.1

Ɛdeɛn ne awareɛ?
Awareɛ ne sɛ ɔbarima ne ɔbaa bi ka bom tena sɛ okunu ne ɔyere wɔ amammerɛ kwan 
so. Ɛyɛ nkabom a ɛda nnipa baanu (ɔbarima ne ɔbaa) ntam a yɛgye tom wɔ amammerɛ 
ne amanneɛ kwan so. Ɛma ɔbarima ne ɔbaa no hunu deɛ wɔn mu biara ahofadie ne 
wɔn asɛdeɛ ano kɔpem. Ɛyɛ kɔntraagye a ɛda ɔbarima ne ɔbaa ntam sɛ wɔbɛka wɔn ho 
abom atena sɛ okunu ne ɔyere wɔ amammerɛ kwan so. Ɛsɛ sɛ mmusuakuo mmienu no 
pene awareɛ no so ansa na atumi adi mu.

Dwumadie 6.1 Awaregyeɛ asekyerɛ

1.	 Hwɛ sini a ɛfa awaregyeɛ ho yi na gyina so kyerɛ awaregyeɛ ase kyerɛ wo 
yɔnko. https://youtu.be/YgPLedrGHl4.

2.	 Fa deɛ wokaeɛ no toto wo kuomma no deɛ ho.

Awaregyeɛ
Awaregyeɛ yɛ edwa a wɔbɔ yɛ amanneɛ gye ɔbarima ne ɔbaa bi tom sɛ okunu ne 
ɔyere. Akanman mu no, ɛnyɛ nnipa baanu a wɔreware no nko ara na yɛhunu wɔn wɔ 
saa dwabɔ yi ase na mmom, ɔbarima abusuafoɔ ne ɔbaa no nso abusuafoɔ nyinaa ba 
adwabɔ yi ase bi. Nnipakuo biara nko ne sɛdeɛ wɔsi bɔ saa edwa yi ne amanneɛ a 
wɔyɛ wɔ hɔ.

Ɛpono 6.2

Nnipa a wɔwɔ mfoni no mu no yɛ abusuafoɔ bi a wɔde wɔn babaa rema awareɛ. Bio, 
ɔbarima a ɔrebɛyɛ okunu no na wabu nkotodwe wɔ ɔbaa a ɔrebɛyɛ ɔyere no anim no. 
Ɔbaa a ɔrebɛyɛ ɔyere no na wafa ne ho amammerɛ kwan soɔ no. Ɔbarima a ɔrebɛyɛ 
okunu no na ɔhyɛ atadeɛ fitaa a nkapo gu ne nsa ne ne kɔn mu no. Mpanimfoɔ no nso 
afa wɔn ho wɔ amammerɛ kwan so.

Awareɛ ne awaregyeɛ so mfasoɔ
Awareɛ ne awaregyeɛ so mfasoɔ no mu bi na ɛdidi soɔ yi: Ɛma amammerɛ ne amanneɛ 
ase tim, ɛda amammerɛ adi, ɛda subanpa adi, ɛma wɔgye nkwadaa a wɔbɛba awareɛ 
no mu tom wɔ abusua no mu sɛ adehyeɛ, ɛde ayɔnkofa ba, ɛka abusua ne abusua bom, 

https://youtu.be/YgPLedrGHl4

ɛma ahobammɔ, ɛma awarefoɔ ne abusuafoɔ no nyinaa tumi nya mmoa firi wɔn-ho-
wɔn-ho nkyɛn ne deɛ ɛkeka ho.

1.	 Awaregyeɛ so mfasoɔ no mu bi ne sɛ: Ɛma amammerɛ ne amanneɛ ase tim ɛnna 
ɛma nkyirimma sua amammerɛ ne amanneɛ. Yei kyerɛ sɛ, yɛbɔ amammerɛ ne 
amanneɛ ho ban.

2.	 Ɛda yɛn amammerɛ ne amanneɛ adi: Awaregyeɛ mu no, dwumadie ahodoɔ bi te 
sɛ kɔkɔɔkɔbɔ, abusua mu nhwehwɛmu, tirinsa ne deɛ ɛkeka ho nyinaa kɔ so. Saa 
dwumadie yi wɔ hɔ firi tete de bɛsi nkyirimma so.

3.	 Enidie ne obuo: Awareɛ hyɛ awarefoɔ no ne wɔn abusua nyinaa animuonyam. 
Ɛma afoforɔ de enidie ne obuo sononko ma wɔn. Nnipa hunu awarefoɔ no sɛ 
wɔyɛ nnipa a wɔayɛ krado anaa wɔasi wɔn bo sɛ wɔbɛgyina deɛ ɛbɛba wɔn akwan 
mu biara ano wɔ awareɛ no mu, wɔbɛwo nkwadaa na wɔahwɛ wɔn yie. Yei ma 
ɔmanfoɔ de obuo amapa ma wɔn.

4.	 Ɛma Abrabɔpa: Ɛsi adwamammɔ ano anaasɛ ɛma ɔbaa ne ɔbarima nya tumi di 
mpam  agorɔ. Ɛma awarefoɔ no nko ara na wɔdi mpam agorɔ na mmom ɛnyɛ 
onipa anaa nnipa foforɔ biara. Ɔyere no na yɛhwehwɛ sɛ ɔbɛtumi adi saa mmara 
yi so pa ara. Yei yɛ amammerɛ kwan a yɛfa so de si ɔbarima no ne ɔbaa no kwan 
wɔ adwamammɔ ho.

5.	 Nkabom: Awareɛ ka abusua ne abusua bom. Edwa a wɔbɔ gye awareɛ no ma 
abusuafoɔ ne nnamfonom hyia ma nkitahodie ne nkabom amapa ba wɔn ntam. 
Wɔn nyinaa ani gye na ɛnam so ma wɔhunu wɔn-ho-wɔn-ho yie. Awareɛ a ɛkɔ so 
wɔ nnipakuo a wɔnka kasa korɔ anaa wɔn amammerɛ ne amanneɛ nyɛ pɛ ntam no 
de asomdwoeɛ ne nkabom ba saa nnipakuo no ntam na ɛma ɔmanmu no nyinaa 
nya saa asomdwoeɛ ne nkabom no so mfasoɔ.

6.	 Awareɛ ma mmusuakuo ne amansan gye awareɛ no mu nkwadaa tom. Awareɛ 
ma mma a wɔfiri mu ba no hunu sɛ wɔfra ɛdɔm mu na ɛsan nso ma wɔn kwan ma 
wɔdi adeɛ (akonnwa) wɔ wɔn abusua mu. Deɛ ɛtɔ so bio ne sɛ, ɛnam awareɛ so ma 
mma to ana hunu wɔn nkyi.

7.	 Ayɔnkofa: Awareɛ de ayɔnkofa ba nnipa ntam. Ɛma awarefoɔ no nya mmoa wɔ 
abateteɛ ne sikasɛm mu. Awareɛ ma kwan ma awarefoɔ no ne wɔn-ho-wɔn-ho da. 
Awarefoɔ no gye wɔn ani san di awerɛhoɔ bom.

8.	 Ɛma abusua ase tim: Awareɛ ma ho kwan ma nkwadaa bɛka abusua no ho a 
ɛnam so ma abusua no kɔ so wɔ hɔ da biara a wɔn ase nhye da. Awareɛ ma nnipa 
foforɔ nam amammerɛ kwan so ba abusua mu a nnipa a wɔwɔ abusua no mu dada 
no gye wɔn tom sɛ wɔn abusuafoɔ pɛpɛɛpɛ. Akanfoɔ nnye nkwadaa a wɔn awofoɔ 
amfa awareɛ kwan so na ɛwoo wɔn no ntom sɛ abusua no mu adehyeɛ.

Dwumadie 6.2 Awareɛ ahodoɔ

Ekuo biara ntoatoa adwen mfa awareɛ ahodoɔ a moahunu wɔ mo kurom ho na 
monka mo mmuaeɛ no nkyerɛ ekuo foforɔ mu adesuafoɔ.

Awareɛ ahodoɔ
Awareɛ ahodoɔ bebree na ɛwɔ ewiase yi mu a Ghana nso ka ho bi. Awareɛ ahodoɔ a 
ɛwɔ Ghanaman mu ha nonom ne Efie Awareɛ, Kɔɔto Awareɛ ne Nkramofoɔ Awareɛ.
Nkramofoɔ Awareɛ: Ɛyɛ nkabom kronkron a ɛda Ɔkramoni ɔbarima ne Ɔkramoni 
ɔbaa ntam a wɔn botaeɛ ne sɛ wɔbɛtena ase asomdwoeɛ mu, aboa wɔn-ho-wɔn-ho wɔ 
ayɔnkofa kwan so. Wɔsan frɛ awareɛ sɛ Nikah wɔ Nkramosom mu.
Kɔɔto awareɛ: Ɛyɛ awareɛ bi a ɛfa aban mmara kwan so na awarefoɔ no kɔtwerɛ wɔn 
din wɔn aban mu san di nhyehyɛeɛ ahodoɔ a mmara a ɛda kɔɔto awareɛ ho no nyinaa 
so. Saa awareɛ yi mu mmara baako ne sɛ, ɔbarima no ntumi nware ɔbaa foforɔ biara 
nka ɔbaa baako a ɔne no awareɛ no ho.
Efie Awareɛ: Efie awareɛ a yɛsan tumi frɛ no Akanfoɔ awareɛ no ne sɛ ɔbarima ne 
ɔbaa bi ka bom tena sɛ okunu ne ɔyere wɔ amammerɛ kwan so. Nnipakuo a wɔwɔ 
Ghanaman yi mu no mu biara nko ne n’amammerɛ ne amanneɛ wɔ awareɛ ho. Efie 
awareɛ mu no, wɔyɛ nhwehwɛmu wɔ mmusuakuo mmienu a wɔpɛ sɛ wɔware no mu 
hunu no yie sɛ, ampa ara wɔbɛtumi aware ansa na wɔapene so ama awareɛ no akɔ so.
Saa ɔfa yi mu no, efie awareɛ nko ara na yɛbɛsua ho adeɛ.
Efie awareɛ ahodoɔ a ɛwɔ nnipakuo ahodoɔ a wɔwɔ Ghanaman yi mu no mu bi ho 
nhwɛsoɔ na ɛdidi soɔ yi:
Ga: Yoohewiemɔ, Hebaatsεε, Musunɔtswaa.
Ewe: Dutasrɔ,̃ Ƒomesrɔ,̃ Ahiasrɔ,̃ Akotsotsosrɔ̃
Asante: Ayetε, kuna, asiwa, awarepa,
Mfantse: adehyewar, esiwaa, wɔfaba/abusua, ayitsεw,
Dagombas: Diɛŋ, Nyuɣu ŋmabu, Dɔɣiripaɣa, paɣipin,

Dwumadie 6.3 Ɛkwan a yɛfa so gye awareɛ

1.	 Monhwɛ sini yi na monnyina so ne mo yɔnko nkyɛ adwen mfa ɛkwan a yɛfa so 
gye awareɛ wɔ Akanman mu ho: https://youtu.be/HheDn7vZDR0

2.	 Momfa deɛ mohunuu wɔ sini (a) a ɛwɔ soro hɔ mu no ntoto deɛ mobɛhunu 
wɔ (b) yi mu no ho na mo ne ekuo foforɔ nkyɛ adwen wɔ ho: https://youtu.
be/6oGSCJBjHPM .

Ɛkwan a yɛfa so gye awareɛ: Nnipakuo biara nko ne ɛkwan a wɔfa so gye awareɛ. 
Dwumadie ahodoɔ pii na ɛkɔ so wɔ awaregyeɛ no anim, awaregyeɛ no mu ɛnna 
awaregyeɛ no akyi. Dwumadie ahodoɔ a ɛkɔ so wɔ Akanfoɔ awaregyeɛ mu na ɛdidi 
soɔ yi:

https://youtu.be/HheDn7vZDR0
https://youtu.be/6oGSCJBjHPM
https://youtu.be/6oGSCJBjHPM

Awaregyeɛ no anim
Akanman mu no (Asante), ɛyɛ agya na ɔware ma ne babarima. Mmusuakuo mmienu 
a wɔpɛ sɛ wɔware wɔn ho no mu nnipa yɛ nhwehwɛmu amapa wɔ wɔn mu biara 
abusua mu ansa na sɛ awareɛ no bɛtumi aba so a, aba so. Wɔyɛ nhwehwɛmu hunu sɛ, 
asomdwoeɛ wɔ efie a wɔrekɔwura mu no mu ansa na wɔama wɔn aware. Mpɛn pii no, 
wɔhwɛ sɛ nnipa a wɔwɔ saa mmusuakuo no mu ne titire efie pɔtee a wɔrekɔ mu no mu 
nnipa dɔ nnipa, te nnipa ase san de obuo ma nnipa nso. Akanfoɔ san yɛ nhwehwɛmu 
hunu sɛ, nnipa baanu a wɔpɛ sɛ wɔware no mfiri mogyakorɔ anaa mfiri abusua baako 
mu. Wɔsan hwehwɛ mmusuakuo no mu hunu sɛ, nsaneyareɛ biara nni nnipa no mu 
biara so sɛdeɛ ɛbɛyɛ a wɔmfa nsane mma a wɔbɛwo wɔn no. Wɔhwɛ sɛ nyarewa bi te 
sɛ nsamanwa, kwata, etwirɛ ne deɛ ɛkeka ho biara nni mmusuakuo no mu biara mu. 
Akanfoɔ san hwehwɛ abusua a emu nnipa da subanpa adi. Wɔkyiri subammɔne bi te 
sɛ nsanom mmorosoɔ, korɔnobɔ, pɛpɛɛ ne akwadworɔ na mmom wɔpɛ subanpa bi te 
sɛ ayamyɛ, adwumaden, ahofama, nokorɛdie ne deɛ ɛkeka ho.

Awaregyeɛ no mu
Sɛ ɔbarima no ne ɔbaa no gye tom sɛ wɔbɛware a, wɔhyɛ ɛda a wɔbɛwareɛ no. Ɔbarima 
no nya boasetɔ yɛ ahoboa twɛn kɔsi sɛ ɛda no bɛso ama no aware ɔbaa no. Tete hɔ no, 
na Memeneda ne Ɛdwoada na Akanfoɔ gye awareɛ ɛfiri sɛ, yɛgye di sɛ, asomdwoeɛ wɔ 
saa nna yi mmienu mu. Nneɛma ahodoɔ a wɔde kyɛ wɔ awaregyeɛ ase no mu dodoɔ 
no ara taa yɛ sika ne anonneɛ. Nneɛma ahodoɔ a wɔgye wɔ awareɛ mu no bi na ɛdidi 
soɔ yi:
Nhunuanimu-nsa/kɔkɔɔkɔ/ɛpono-akyi-bɔ: Yei yɛ nsa a ɔbarima no abusuafoɔ de 
kɔma ɔbaa no papa ma wɔgyina so hyɛ ɛda a wɔde bɛyɛ ɔbaa no ho adeɛ. Mpɛn pii no, 
na saa nhuɛtaa yɛ Hyenaapo pantufa ne sika ketewa bi. Saa amanneɛ yi ma ɔbarima 
no kwan ma ɔtumi kɔsra ɔbaa no wɔ berɛ a obiara ntumi mmisa no hwee. Nokorɛm, 
ɛha yi na ɔbarima no kɔda ne ho adi sɛ ɔpɛ sɛ ɔware ɔbaa no.
Tiri-Nsa: Tete hɔ no, na ɛyɛ sika ne Hyenaapo. Saa nsa yi na ɛyɛ adansedideɛ a ɛkyerɛ 
sɛ, ɔbarima no aware ɔbaa no.
Tiri-adeɛ: Yei yɛ sika a ɔbarima no abusuafoɔ de bɔ ɔbaa no dwetire anaa de tua ɛka 
bi a ɛda ɔbaa no abusua no mu anaa de tɔ asase ma ɔbaa no anaa de yɛ agyapadeɛ bi 
wɔ ɔbaa no abusua mu.
Akontagye-sekan: Yei yɛ sika a ɔbarima no tua ma ɔbaa no nuammarimanom 
(nkontagyenom) sɛ wɔabɔ ɔbaa no ho ban akɔsi sɛ ɔreware na afei nso wɔbɛkɔ so abɔ 
ne ho ban wɔ n’awareɛ no akyi. Mpɛn pii no, ɛyɛ ɔbaa no nuabarima na ɔka sika dodoɔ 
a wɔbɛgye sɛ akontagye-sekan.
Danta: Yei yɛ mpatasika a ɔbarima no tua ma ɔbaa no papa wɔ kɛtɛ a ɔtɔ maa ne 
babaa no daa so wɔ ne nkwadaaberɛ mu no ho. Mpɛn pii no, ɛyɛ ɔbaa no papa na ɔka 
sika dodoɔ a ɔbɛgyeɛ.
Ase-kɛtɛ anaa tamboba: Yei yɛ sika a ɔbarima no tua ma ɔbaa no maame .

Awaregyeɛ no akyi
Wɔayɛ amanneɛ ahodoɔ nyinaa awie no na wɔde akyɛdeɛ ahodoɔ te sɛ anonneɛ ne 
sika ama awie no, wɔde afotusɛm amapa ma awarefoɔ no. Afanu no mu biara tu nnipa 
bi si hɔ sɛ afotufoɔ a awarefoɔ no bɛkɔ wɔn hɔ akɔgye awareɛ mu afotuo wɔ berɛ a 
wɔhia biribi saa.



75

AKANFOƆ AWAREGYEƐGyinapɛn 2 Ɔfa  6

Wɔgu nsa anaa wɔyi mpaeɛ (mpaeyie) da Tweaduampɔn, nananom nsamanfoɔ ne 
nananom abosom ase sɛ wɔaboa ama awaregyeɛ no awie nkonimdie mu. Afei, wɔhyɛ 
ɛda a okunu no bɛkɔ akɔfa ɔyere no akɔ ne (okunu) efie. Ɛda a okunu no bɛkɔ akɔfa 
ɔyere no akɔ ne efie no na wɔfrɛ no nkunkyirenna no. Ɛda a ɛdi kan wɔ ɔyere no 
nkunkyirenna mu no, ɔnoa aduane bebree ma okunu no abusuafoɔ ne ne nnamfonom 
di na saa aduane yi na wɔfrɛ no aduankɛseɛ.

Dwumadie 6.4 Awareɛ so mfasoɔ ho ekuo dwumadie

Ekuo biara mpɛnsɛmpɛnsɛm deɛ enti (sɛnti) a nnipa wareɛ mu na monkyerɛkyerɛ 
mfasoɔ enum (5) anaa deɛ ɛboro saa a ɛma nneɛma a mopɛnsɛpɛnsɛmu no ho 
hia wɔ awareɛ mu. Monka mo mpɛnsɛmpɛnsɛmu no ho asɛm nkyerɛ adesuafoɔ a 
wɔwɔ sukuu dan no mu nyinaa.

Dwumadie 6.5 Akanfoɔ awaregyeɛ

Hwɛ sini a ɛfa Akanfoɔ awaregyeɛ ho yi: https://youtu.be/TJtcUyodxSU. Monyɛ 
mpɛnsɛmpɛnsɛmu mfa ne titire wɔn afadeɛ, amanneɛ ahodoɔ a wɔyɛ ne dwuma a 
mmaa ne mmarima no di wɔ mu.

Dwumadie 6.6 Akanfoɔ awareɛ ahodoɔ

 Montena baanu baanu na momma awareɛ ahodoɔ a ɛwɔ mo nkuro mu ho 
nhwɛsoɔ. Yi Akanfoɔ awareɛ ahodoɔ no mu baako na kyerɛkyerɛ sɛdeɛ ɛsi teɛ. Ka 
wo dwumadie no ho asɛm kyerɛ w’afɛfoɔ no.

Dwumadie 6.7 Awareɛ ho ɔyɛkyerɛ tiawa

Ekuo biara nyɛ ɛkwan a yɛfa so gye awareɛ wɔ Akanman mu ho ɔyɛkyerɛ tiawa na 
mompɛnsɛmpɛnsɛm amanneɛ a wɔyɛ wom no so mfasoɔ mu.

Dwumadie 6.8 Akanfoɔ awareɛ so nsunsuansoɔ

Montena baanu baanu na montoatoa adwen mfa nsunsuansoɔ a awareɛ tumi nya 
wɔ ankorankoro, mmusuakuo ne nkuro a wɔfiri mu so. Monka deɛ motoatoaa 
adwen faa ho no nkyerɛ mo afɛfoɔ no na mo nyinaa nyɛ mu mpɛnsɛmpɛnsɛmu.

 Fa Yei Sɔ Wo ho Hwɛ - Ma yɛnhwɛ baabi a woaduru

https://youtu.be/TJtcUyodxSU

Kenkan deɛ ɛwɔ ahoma yi soɔ no na ka sɛdeɛ wosi te awareɛ ne awaregyeɛ ase 
kyerɛ wo yɔnko: https://adanwomase.com/marriage-in-ghana/

Ɛne w’afɛfoɔ no nyɛ mpɛnsɛmpɛnsɛmu mfa w’adwenkyerɛ no ho.

ƐKWAN A MMUSUAKUO AHODOƆ A WƆWƆ 
GHANA FA SO GYE AWAREƐ
Awareɛ ne sɛ ɔbarima ne ɔbaa bi kabom tena sɛ okunu ne ɔyere wɔ amammerɛ kwan 
so. Mpɛn pii no, ɔbarima ne ɔbaa na wɔware. Ghanaman mu ha no, ɛnyɛ ɔbarima ne 
ɔbaa no nko ara na wɔware na mmom, wɔn mmusuakuo a wɔfiri mu no mu nnipa 
ne wɔn nnamfonom nyinaa nso ka awareɛ no ho bi. Ɛnam yei nti, amammerɛ mu 
no, yɛhwehwɛ sɛ, nnipa a wɔwɔ ɔbarima ne ɔbaa no mmusuakuo mu no taa kɔsra 
awarefoɔ no na wɔkyekyɛ wɔn-ho-wɔn-ho adeɛ.

Awaregyeɛ
Awaregyeɛ yɛ edwa a wɔbɔ yɛ amanneɛ gye ɔbarima ne ɔbaa bi tom sɛ okunu ne 
ɔyere. Abusuakuo, ɔsom ahodoɔ ne nkuro ahodoɔ no mu biara wɔ ɛkwan a wɔfa so 
gye awareɛ ma ɛda wɔn gyidie ne wɔn amammerɛ adi.

Nnipakuo ahodoɔ bebree na wɔwɔ Ghanaman mu ha. Nnipakuo no mu biara nko ne ɛkwan 
a wɔfa fo gye awareɛ. Deɛ ɛdidi soɔ yi kasa fa ɛkwan a nnipakuo no mu bi fa so gye awareɛ 
ho. Kuro biara nso mu nnipa wɔ wɔn ɛkwan a wɔfa so gye awareɛ.

Nkranfoɔ awaregyeɛ
Nkranman mu no, sɛ mmusuakuo mmienu bi pene so sɛ wɔde wɔn babarima ne ɔbabaa 
bɛma awareɛ a, wɔka sɛ saa nnipa (ɔbarima no ne ɔbaa no) aware. Nkranfoɔ gye 
abɛɛfo awaregyeɛ ho nhyehyɛeɛ a ɛda adi wɔ Kristosom ne Nkramosom mu no tom. 
Ɔbarima a ɔpɛ sɛ ɔware anaa agya bi a ɔpɛ sɛ ɔware ma ne babarima di kan hwehwɛ 
ɔbaa a ɔpɛ no . Nkranfoɔ awareɛ ahodoɔ no mu bi na ɛdidi soɔ yi:

a.	 Musunɔtswaa (Asiwa): Sɛ ɔbaa bi nyinsɛn na sɛ ɔfiri abusua a wɔn nsam wɔ bi mu 
a, ɔbarima no abusuafoɔ soma ma wɔkɔ ɔbaa no abusuafoɔ hɔ kɔsrɛ akwadaa a 
wɔnya nwoo no no awareɛ sɛ ɔyɛ abaayewa anaasɛ abarimaa ketewa bi wɔ abusua 
no mu.

b.	 Henɔbaatsɛɛ (Ɔbaa no abusua awaresrɛ): Sɛ ɔbaa no abusuafoɔ hunu abarimaa bi 
a ɔfiri abusua a wɔwɔ subanpa mu a, ɔbaa no abusuafoɔ kɔsrɛ abusua a abarimaa 
no firi mu no sɛ, sɛ abarimaa no nyini a, wɔmma no mmɛware wɔn babaa no. Sɛ 
abarimaa no abusuafoɔ no pene so a, abarimaa no abusuafoɔ hwɛ abaayewa no 
kɔsi sɛ wɔbɛnyini na wɔawareɛ.

c.	 Yoohewiemɔ (awareɛ a wɔsrɛ ma): Yei mu no, agyanom baanu hyia di nkɔmmɔ 
sɛ wɔbɛma wɔn babarima ne wɔn babaa aware. Ɛduru berɛ bi a, ɔbarima no 
nuammaanom anaa ne maame na ɛdi saa nkitaho yi ma babarima no.

Wɔde efie Agboshimɔ (Kɔkɔɔkɔbɔ) na ɛfiti efie awaregyeɛ ase. Kɔkɔɔkɔbɔ no ne sɛ 

https://adanwomase.com/marriage-in-ghana/


77

AKANFOƆ AWAREGYEƐGyinapɛn 2 Ɔfa  6

ɔbarima no abusuafoɔ kɔbɔ ɔbaa no abusuafoɔ amanneɛ sɛ wɔn babarima no pɛ sɛ 
ɔbɛware wɔn babaa no.

Deɛ afei na aduru soɔ ne sɛ ɔbaa no abusuafoɔ bɛgye atom apene so ama wɔn 
awareɛ. Saa nnyetom mmuaeɛ a ɛfiri ɔbaa no abusuafoɔ hɔ no na wɔfrɛ no kpɛlɛmɔ 
kɛ Henɔtoobo (dabua-ma ne ne gyeɛ) wɔ Nkran kasa mu no.

Bio, wɔnoa aduankɛseɛ ma ɔbaa no ne ne nnamfonom di. Saa aduane yi na wɔfrɛ 
no Fotoliyeli wɔ Nkran kasa mu. Saa aduankɛseɛ sononko yi, wɔde aburoo, ngo ne 
mpataa a wɔahoɔ na ɛnoa.

Afei, wɔde Gbalaniihamɔ (tirinsa) taa toɔ. Wɔyi ɛda bi si hɔ de tirinsa ne akyɛdeɛ 
ahodoɔ kɔma ɔbaa no abusuafoɔ. Abusuafoɔ ne nnamfonom ba awaregyeɛ no ase 
bɛyɛ awareɛ no ho adansedifoɔ.

Amanneɛ a wɔyɛ twa toɔ koraa ne Yookpeemɔ (awaregyeɛ no ankasa). Ɔbaa a 
ɔtumi fa saa awareɛ akwanhodoɔ yi nyinaa soɔ no, wɔfrɛ no Boikpaayoo (Ntoma 
nsiabaa).

Fantefoɔ awaregyeɛ
Sɛdeɛ ɛsi teɛ wɔ Akanman mu no, Fantefoɔ mu nso, ɛyɛ agya na ɔware ma ne babarima. 
Sɛ agya bi hunu sɛ, ne babarima aduru ne mpanin mfeɛ so a, ɔtɔ etuo ma no de yɛ ha. 
Bio, ɔma no asase yɛ so afuo. Sɛ agya bi yɛ yeinom ma ne babarima a na ɛkyerɛ sɛ ɔpɛ 
sɛ ne babarima no hyɛ aseɛ bɔ ne bra. Afei, agya no hyɛ aseɛ hwehwɛ ɔbaa ma no. 
Ɛduru saa berɛ yi a, wɔma babarima no nya ɔno nko ara dan. Babarima yi awofoɔ ne 
no di awareɛ ho nkɔmmɔ. Ɛduru saa berɛ yi na sɛ babrima no adwene abaayewa bi a 
ɔbɛpɛ sɛ ɔbɛware no ho dada a, ɔtumi ka kyerɛ n’awofoɔ ma wɔhyɛ ho nkitahodie ase 
wɔ abaayewa no abusua mu ma no.

Sɛ abaayewa no abusuafoɔ gye tom a, mmusuakuo mmienu no hyɛ aseɛ yɛ nhwehwɛmu. 
Sɛ wɔyɛ nhwehwɛmu no wie na sɛ abaayewa no abusuafoɔ gye tom a, wɔbɔ abarimaa 
no abusuafoɔ amanneɛ ma wɔtoa awaregyeɛ no ho ntotoeɛ so. Abarimaa no abusuafoɔ 
de nneɛma a ɛdidi soɔ yi ne sika kɔma abaayewa no abusuafoɔ no:

1.	 Nhun enyim nsa: Ɛyɛ nsa a abarimaa no abusuafoɔ de kɔbɔ abaayewa no abusuafoɔ 
amanneɛ sɛ wɔpɛ sɛ wɔbɛware abaayewa no ma wɔn babarima no. Abaayewa 
no abusuafoɔ bisa no sɛ ɔpene awareɛ no so ma ɔbua ansa na sɛ wɔbɛgye nsa a, 
wɔagye. Sɛ abaayewa no pene so a, wɔnom nsa no de kyerɛ sɛ wɔagye awareɛ 
no atom. Na wɔtaa di saa dwuma yi Memeneda. Na wɔgye di sɛ, Memeneda yɛ 
Tweaduampɔn da nti asomdwoeɛ wom.

2.	 Pon ekyir/kɔkɔɔkɔ: Amanneɛ a ɛtɔ so mmienu a wɔyɛ ne kɔkɔɔkɔbɔ. Na ɛyɛ 
Hyenaapo pantufa ne sika ketewa bi na wɔgyeɛ.

3.	 Bɔwdo – toa: Yei yɛ sika a abarimaa no abusua de ma abaayewa no papa de pata 
no wɔ ɔberɛ ne amane a ɔfaa mu hwɛɛ abaayewa no kɔsi sɛ wanyini rebɛwareɛ no. 
Na ɛtaa yɛ sika ne Hyenaapo na wɔtaa de ma.

4.	 Tamboba: Yei yɛ sika a abarimaa no de ma abaayewa no maame de tua ntoma ne 
ntadeɛ a ɔtɔ maa abaayewa no hyɛ firi ne nkwadaaberɛm abɛsi seesei a ɔrebɛwareɛ 
no ka. Yei yɛ sika a abarimaa no abusuafoɔ dwendwene ho hwɛ sɛ ɛfata a, wɔde 

ma abaayewa no maame.

5.	 Tsinsa/dase: Yei yɛ Hyenaapo ne sika. Yei na ɛyɛ adansedideɛ amapa wɔ awaregyeɛ 
no mu. Sɛ abarimaa no ne n’abusuafoɔ yɛ amanneɛ a ɛfa awareɛ no nyinaa na sɛ 
wɔgya tsinsa, wom a, awareɛ no nnya nnwiee pɛyɛ. Tsinsa no na ɛdi awareɛ no ho 
danseɛ ɛnam saa nti wɔde sie.

6.	 Tsir adze: Yei yɛ sika a wɔgye firi ɔbarima no hɔ de bɔ abaayewa no dwetire. 
Wɔgye di sɛ, awareɛ no bɛtumi agu berɛ biara na sɛ ɛkɔba no saa a, saa dwetire 
no na abaayewa no bɛdidi ho. Bio, tete hɔ no, na ɛka da mmusuakuo bi mu nti na 
wɔtumi de saa sika no tua ɛka a ɛda abusua no mu no. Na saa sika no yɛ sikapuduo.

7.	 Akontan-sekan: Yei yɛ sika a wɔtua ma abaayewa no nuammarima. Ɛyɛ nuammarima 
no ara na wɔka sika a wɔbɛgye. Adwempɔ a ɛtaa saa amanneɛ yi akyi ne sɛ, ɛyɛ 
abaayewa no nuammarima na wɔbɔ ne ho ban firi mmarima foforɔ ho. Ne saa nti, 
ɛsɛ sɛ abarimaa no tumi tɔ akodeɛ bi de ma ne nkontagyenom no na wɔatumi de 
abɔ wɔn nuabaa no ho ban yie ama no.

8.	 Asafo nsa: Kuromma no nso gye abarimaa no nsa sɛ wɔabɔ abaayewa no ho ban 
ama no anyini a ɔrebɛwareɛ. Saa nsa yi kyerɛ sɛ, abaayewa no aware nti kuromma 
nkaeɛ no mmoa mmɔ ne ho ban mfiri mmarima foforɔ ho.

Sɛ wɔyɛ saa amanneɛ yi nyinaa wie a, wɔbɔ amanneɛ sɛ, ɛfiri saa da no rekorɔ, 
abaayewa no hyɛ saa ɔbarima no nsa wɔ n’ahobammɔ ne biribiara mu. Wɔyi nsenom 
no mu bi si hɔ sɛ awarefoɔ no afotufoɔ ne wɔn aboafoɔ wɔ wɔn awareɛ akwantuo no 
mu. Wɔyi mpaeɛ anaasɛ wɔgu nsa de dwumadie no nyinaa ba awieeɛ.

Akyire yi no, okunu no ma ɔyere no sika kɔtotɔ nneɛma a ɔbɛhia wɔ awareɛ no ase 
na afei nso ɔde bi anoa aduane a ɛdi kan wɔ n’awareɛ no mu. Saa aduane yi na wɔfrɛ 
no ‘edziban kɛse’ anaasɛ ‘nkwansɛn kɛse’. Wɔde saa aduane yi kɔ okunu no papa efie. 
Wɔto nsa frɛ abusuafoɔ, nnamfonom ne adɔfoɔ nyinaa ma wɔbɛdi aduane no bi. Ɛduru 
anadwo a, ɔyere no kɔda nkunkyire. Ɔbaapanin bi na ɔdi abɔfoɔ bi anim de ɔyere no 
kɔ okunu no efie. Ɛhɔ na awareɛ no ankasa fiti aseɛ.

Dagombafoɔ Awaregyeɛ
Akwan ahodoɔ a Dagombafoɔ a wɔwɔ Ghana Atifi Mantam mu no fa so gye awareɛ 
na ɛdidi soɔ yi:
Paɣa laɣibu: Yei yɛ mpenatwe a ɛkɔ so wɔ ɔbarima ne ɔbaa a wɔpɛ sɛ, daakye, 
wɔware no ntam. Ɛduru saa mpɛmpɛnsoɔ yi na sɛ ɔbarima no se ɔbaa no awareɛ ho pɛ 
a, ɔbarima no tua sika bi ma ɔbaa no de hyɛ n’awaresɛm no mu kena. Sɛ ɔbaa no gye 
saa sika no deɛ a, na ɛkyerɛ sɛ wagye atom sɛ ɔbɛware ɔbarima no. Ɛduru ɛberɛ bi a, 
ɔbaa no tumi gye sika no nanso ɔsrɛ ɛberɛ firi ɔbarima no hɔ sɛ ɔrekɔdwene awaresɛm 
no ho na akyire yi no ɔbarima no akɔ bio akɔbisa no sɛ, ɔbɛpene so ama wɔn aware 
anaasɛ ɔrempene so. Ne tɔfabɔ ne sɛ, saa ɛberɛ yi yɛ mpenesoɔ ɛberɛ.
Tibili yoobu: Ɛha na ɔbarima no kɔbɔ kɔkɔɔkɔ na ɔfa so da ne ho adi kyerɛ ɔbaa no 
abusuafoɔ. Ɔbarima a ɔrekɔpɛ ɔbaa no aware no no pa ne tirimpɔ no ne n’ankasa ho 
ntoma kyerɛ ɔbaa no abusuafoɔ. Ɔsan da ne tirimpɔ no adi kyerɛ n’ankasa abusuafoɔ.
Paɣapulugu: Ɔbaa no awofoɔ bobɔ wɔn abusuafoɔ bi din ma ɔbarima no kɔkyeakyea 
wɔn san bɔ wɔn pɛ a ɔpɛ sɛ ɔware wɔn dehyeɛ no ho amanneɛ. Ɔbarima no tua sika 
kakra ma nnipa no mu biara a ɔkɔkyeaa no de hyɛ n’ananteseɛ no mu kena.

Paɣa suhibu: Afei, ɔbarima no hyɛda kɔ ɔbaa no awofoɔ hɔ kɔsrɛ ɔbaa no awareɛ firi 
wɔn hɔ.
Paɣapini tibur: Ɛha yi no, ɔbaa no awofoɔ no pene so ma ɔbarima no. Saa ɛberɛ yi 
no, ɔbaa no awofoɔ ne n’abusuafoɔ no gye ɔbarima no tom san pene so sɛ wɔde wɔn 
dehyeɛ no bɛma no aware.
Paɣakpuɣibu: Ɔbarima no nnamfonom kɔbɔ ɔbaa no abommo de no kɔ ɔbarima no 
efie a wɔmmɔ ɔbaa no abusuafoɔ no amanneɛ mpo. Wɔde ɔbaa no kɔ ɔbarima no efie 
ma no kɔtena hɔ wɔ ɛberɛ ɔbaa no abusuafoɔ mpo nhunu ho hwee.

Ɛpono  6.3: Dagombani aberanteɛ a ɔrekɔsrɛ ɔbaa awareɛ.

Ɔbarima no abusuapanin ne abusua no mu mpanimfoɔ binom rekɔsrɛ ababaawa bi 
awareɛ.

Sandaani tumbu: Sɛ wɔde ɔbaa no kɔ ɔbarima no efie na adeɛ kye a, ɔbarima no kɔ 
ɔbaa no awofoɔ efie kɔpa wɔne wɔn abusuafoɔ kyɛw sɛ ɔde wɔn dehyeɛ no akɔtena ne 
efie. Ɔbarima no de bese pata ɔbaa no awofoɔ no sɛ wafa wɔn babaa no kɔ.

Saandi niŋbie: Afei, ɔbarima no hyɛda bɔ dwa dataa yɛ amanneɛ de da ɔbaa no adi 
kyerɛ n’abusuafoɔ san fa so de gye ɔbaa no ba ɔbarima no abusua mu.

Ɛpono 6.4: Dagombani ɔbaa a wɔaware no foforɔ.



80

AKANFOƆ AWAREGYEƐGyinapɛn 2 Ɔfa  6

Dwumadie 6.9

1.	 Gyina deɛ wosuaa firii sini a wohwɛeɛ no so bɔ amanneɛ ahodoɔ a Akanfoɔ ne 
Nkranfoɔ yɛ wɔ wɔn awaregyeɛ mu tɔfa.

2.	 Kenkan deɛ ɛdi soɔ yi na fa deɛ wobɛhunu afiri mu no toto Akanfoɔ awaregyeɛ 
ho.

https://www.ashigbey.com/2012/06/18/ewe-marriage-and-ceremonies/.

3.	 Ka deɛ wohunuiɛ no ho asɛm kyerɛ adesuafoɔ nkaeɛ no na mompɛnsɛmpɛnsɛm 
mu.

Dwumadie 6.10 Amanneɛ a ɛyɛ sononko ne deɛ ɛsesɛ wɔ nnipakuo 
ahodoɔ awaregyeɛ mu

Pɛnsɛmpɛnsɛm amanneɛ a ɛsesɛ ne deɛ ɛyɛ sononko wɔ Nkranfoɔ ne Dangmefoɔ 
awaregyeɛ mu mu. Ka deɛ wohunuiɛ no kyerɛ adesuafoɔ nkaeɛ no.

Dwumadie 6.11 Nzemafoɔ Efie Awareɛ

Hwɛ sini a ɛfa Nzemafoɔ efie awareɛ ho yi https://youtu.be/YlI9v53wzB0

1.	 Pɛnsɛmpɛnsɛm awarefoɔ no afadeɛ no mu.

2.	 Pɛnsɛmpɛnsɛm dwuma a mmaa mpanimfoɔ no di no mu.

Dwumadie 6.12

Pɛnsɛmpɛnsɛm mfasoɔ a ɛwɔ akyɛdeɛ a wɔde ma awarefoɔ wɔ Akanfoɔ awaregyeɛ 
mu soɔ no mu. Ka wo mmuaeɛ no kyerɛ ekuo a wɔfiri nnipakuo foforɔ mu. Ka deɛ 
wohunuiɛ no kyerɛ adesuafoɔ nkaeɛ no.

Dwumadie 6.13 Dwuma a nnipa di wɔ awaregyeɛ mu

Montena baanu baanu na montoatoa adwen mfa dwuma a ahemfo, mpanimfoɔ ne 
nnipa nkaeɛ no di wɔ awaregyeɛ mu wɔ Akanman mu. Ka w’adwenkyerɛ no kyerɛ 
adesuafoɔ no nyinaa.

https://www.ashigbey.com/2012/06/18/ewe-marriage-and-ceremonies/
https://youtu.be/YlI9v53wzB0

Dwumadie 6.14

Sɛdeɛ ɛbɛyɛ a yɛbɛtumi ayɛ mmɔakyire afa nneɛma a yɛasua bɛsi ha no ho nti, 
montena baanu baanu na montoatoa adwen mfa sɛdeɛ mosi te Akanfoɔ awaregyeɛ 
aseɛ ho na montwerɛ amanneɛ ahodoɔ enum (5) anaa deɛ ɛboro saa a wɔyɛ wɔ 
awaregyeɛ mu ne deɛ aseɛ kyerɛ. Monka mo mmuaeɛ no nkyerɛ ekuo a wɔfiri 
nnipakuo foforɔ mu na monyɛ ntotoho.

Dwumadie 6.15

Ekuo biara nhwɛ sini yi na monyɛ mpɛnsɛmpɛnsɛmu mfa wɔn afadeɛ, ahoboaboa 
ne awaregyeɛ no ankasa ho https://youtu.be/WQOjjxc_e4g . Fa tete hɔ awaregyeɛ 
toto ɛnnɛ mmerɛ yi deɛ ho. Ka deɛ wohunuiɛ kyerɛ adesuafoɔ nkaeɛ no.

AWAREƐ NE NSAKRAEƐ A ABA MU
Nsakraeɛ a aba no anya nsunsuansoɔ papa ne nsunsuansoɔ bɔne nyinaa bi wɔ awaregyeɛ 
so na yei ma ɛda adi pefee sɛ, amammerɛ nyini nnipa nso yɛtumi yɛ nsakraeɛ wɔ 
amammerɛ mu. Nneɛma a ɛde saa nsakraeɛ yi aba no mu bi ne deɛ ɛdidi soɔ yi.
1.	 Nwomasua: Nwomasua abue nnipa binom ani ne titire mmaa ama seesei sɛ ɛba 

wɔn awaresɛm mu a, wɔtumi kyerɛ deɛ wɔpɛ ne deɛ wɔmpɛ. Mpɛn pii no, awarefoɔ 
no tumi si gyinaeɛ wɔ sɛdeɛ wɔpɛ sɛ wɔn awareɛ no si yɛ ho. Wɔtumi nso kyerɛ 
deɛ wɔpɛ ne dwumadie ahodoɔ a wɔpɛ sɛ ɛkɔ so wɔ wɔn awareɛ asetena no mu.

2.	 Nnipa ahofadie ne wɔn bɔbea pɛpɛyɛ: Nnipa ahofadie ne bɔbea pɛpɛyɛ ho nsɛm ne 
ɛho nkyerɛkyerɛ ama nsakraeɛ, bi te sɛ ɔbaa tumi fa agyapadeɛ ne ɔyere adedie, 
aba awareɛ mu.

3.	 Ɛsom mu nkyerɛkyerɛ: Kristosom ne Nkramosom de amammerɛ ne amanneɛ foforɔ 
aba awaregyeɛ mu a ɛduru berɛ bi a ɛne efie awaregyeɛ ho nhyehyɛeɛ bɔ abira.

4.	 Sikasɛm mu mpontuo: Nnipa binom sikasɛm a akɔ yie ama wɔn nti no, ama wɔanya 
tumi wɔ wɔn hokafoɔ hwehwɛ so. Yei kyerɛ sɛ, wɔn ara nya tumi yi ɔbaa a wɔpɛ 
no ware no po mmaa a wɔmpɛ wɔn.

5.	 Akwantuo: Nnipa tu kwan kɔ nkuro akɛseɛ mu a, wɔkɔhunu amammerɛ ne amanneɛ 
ahodoɔ wɔ hɔ awaregyeɛ mu na ɛnam so ma wɔn nso pɛ sɛ wɔyɛ saa amanneɛ no 
bi wɔ wɔn efie awaregyeɛ mu.

6.	 Kɔmputa so nkitahodie: Kɔmputa so nkitahodie ama ɛkwan a nnipa fa so hyia 
wɔn-ho-wɔn-ho, di nkɔmmɔ, kyɛ adwen wɔ nsɛm bi ho ne subanpa ahodoɔ pii 
asesa.

7.	 Atutena ne Amanhodoɔ so abrabɔ: Akwanhodoɔ a nnipa binom tu kɔ nkuro akɛseɛ, 
nkuro ne amanhodoɔ soɔ no ama nnipa binom asua amammerɛ ne amanneɛ bi a 
ɛne wɔn deɛ bɔ abira.

8.	 Mmarasɛm mu nsakraeɛ: Nsakraeɛ a wɔayɛ wɔ ɔman mmarasɛm nhyehyɛeɛ mu 
a ɛgye efie awareɛ tom no nso anya nsunsuansoɔ wɔ amammerɛ ne amanneɛ so.

https://youtu.be/WQOjjxc_e4g

9.	 Amammerɛ ne Amanneɛ a wɔkyɛ adwen wɔ ho wɔ ewiase afanan yi mu: Amammerɛ 
ne Amanneɛ a wɔkyɛ adwen wɔ ho wɔ ewiase afanan yi mu no ama nnipa binom 
asua afoforɔ bi amammerɛ ne wɔn amanneɛ ama ɛnam so ama anya nsunsuansoɔ 
wɔ wɔn ankasa amammerɛ ne amanneɛ so.

10.	Awoɔntoatoasoɔ: Esiane sɛ nnipakuo biara nko ne wɔn gyidie ne wɔn nsusuiɛ nti 
no, nnipa a wɔwɔ asase so nam awoɔntoatoasoɔ so resesa no, na wɔn gyidie, wɔn 
amammerɛ ne amanneɛ, wɔn su ne wɔn nnipaba nyinaa nso resesa.

Ɛpono 6.5: Ɛnnɛ mmerɛ yi mu awarefoɔ

Dwumadie 6.16 Ɛnnɛ mmerɛ yi mu awaregyeɛ

Nnipa baanum anaa baasia biara nyɛ ekuo koro na monyɛ ɔyɛkyerɛ tiawa 
mfa Akanfoɔ awaregyeɛ ho nkyerɛ adesuafoɔ no nyinaa. Adesuafoɔ no nyinaa 
mpɛnsɛmpɛnsɛm dwuma a mpanimfoɔ, mmaa ne awarefoɔ no di wɔ Akanfoɔ 
awaregyeɛ mu. Mo ne adesuafoɔ no nsan mpɛnsɛmpɛnsɛm ɔhaw a ɛwɔ Akanfoɔ 
awareɛ ho na monkyerɛ ho pomasiberɛ nso.

Ɛkwan a yɛbɛfa so asi nsakraeɛ bɔne a aba awar-
egyeɛ mu no ano
Ɛsɛ sɛ yɛhwehwɛ ɛkwanpa bi a yɛbɛtumi afa so asi saa ɔhaw yi ano a ɛrenkɔfa 
abusuamanson biara mma mmusuakuo ahodoɔ no ntam na mmom ɛde nkabom 
amapa bɛba yɛn ntam ama yɛatumi abɔ yɛn amammerɛ a ɛyɛ yɛn agyapadeɛ no ho 
ban afebɔɔ. Akwanhodoɔ a yɛbɛtumi afa so no mu bi nie:

a.	 Sankɔfa: Ɛsɛ sɛ yɛsan kɔfa yɛn nnepa anaa nneɛma a yɛn ani ku ho, yɛn amammerɛ 
ne yɛn amanneɛ a ɛka yɛn mmusuakuo ne yɛn nkuro ahodoɔ bom ma wɔnya 

ahoɔden no ba na yɛhyɛ mu kena. Ɛsɛ sɛ yɛhyɛ yɛn kuromma nkuran ma wɔn ani 
ku yɛn amammerɛ mu nnepa te sɛ obuo a yɛde mpanimfoɔ, adwumaden, nsiyɛ, 
nokorɛdie, atuhoakyɛ, ahofama ne deɛ ɛkeka ho no ho na afei nso yɛnhyɛ wɔn 
nkuran mma wɔn ani nnye awareɛ ho.

b.	 Fa obuo ma afoforɔ gyinaeɛsie: Ɛha yi no, yɛhwehwɛ sɛ wode obiara pɛ bɛma no 
na gyinaeɛ biara a ankorankoro bi bɛsi wɔ n’awareɛ ho, sɛ ebia ɔpɛ ɔbaa a ɔnyɛ 
ɔkani ne deɛ ɛkeka ho a, pene so ma no na yei bɛboa ama yɛn amammerɛ a ɛfa 
awareɛ ho no atim hɔ daadaa ama yɛakɔ so de obuo ne enidie a ɛsɛ ama awareɛ.

c.	 Mpanin ne Nkyirimma nkitahodie: Ɛsɛ sɛ mpanimfoɔ taa ne mmabunu di nkitaho 
na wɔfa so kyɛ awareɛ ho nimdeɛ ma ɛboa mmabunu ma wɔnya nsɛm bi a ɛha 
wɔn wɔ awareɛ ho ano pomasiberɛ sɛdeɛ ɛbɛyɛ a wɔmfa awareɛ sɛ ɛyɛ adeɛ bi 
a ɛte sɛ kaakaamotobi na wɔntwe wɔn ho mfiri ho koraa. Ɛnam yei so bɛboa 
mmabunu no ama wɔde obuo ne enidie ama yɛn amammerɛ a ɛyɛ yɛn agyapadeɛ 
no na asan aboa wɔn ama wɔanya ɛnnɛ mmerɛ yi ɔhaw a ɛba awareɛ mu no bi ano 
pomasiberɛ. Yɛbɛtumi nso ayɛ dwumadie bi a ɛbɛma ɔmanfoɔ atumi akyɛ adwen 
ne osuahunu papa a wɔanya wɔ awareɛ mu ho na ɛnam so aboa ama wɔatumi 
atintim wɔ wɔn awareɛ mu.

d.	 Nteteeɛ ne tumi: Ɛsɛ sɛ yɛfa nteteeɛ ne akwannya ahodoɔ so ma akorankoro biara 
nya tumi wɔ n’asetena mu sikasɛm so na ɛnam so ama wɔde obuo ayɛ yɛn asɛdeɛ 
ahodoɔ ne yɛn nnepa ahodoɔ no nyinaa. Ɛsɛ sɛ yɛtumi sakra yɛn amammerɛ ne 
yɛn amanneɛ mu ma ɛne abɛɛfo deɛ yi tumi tena asomdwoeɛ mu wɔ berɛ a yɛrento 
yɛn amammerɛ ne yɛn amanneɛ so mfasopeewa no nguo.

e.	 Ɛsɛ sɛ yɛtumi si ɔhyɛ a ɛfiri yɛn abusuafoɔ hɔ ba yɛn soɔ, yɛn sikasɛm ho 
adwendwen ne nsɛm a nnamfonom nso ka fa yɛn ho ho ateetee, abooboo, ɔhaw ne 
ho adwendwene a ɛbɛtumi anya nsunsuansoɔ bɔne wɔ w’awareɛ soɔ nyinaa ano.

Dwumadie 6.17 Nsakraeɛ a aba awaregyeɛ mu so nsunsuansoɔ 
papa

Ekuo biara nkyerɛkyerɛ nsakraeɛ mmiɛnsa a anya nsunsuansoɔ papa wɔ Akanfoɔ 
awareɛ soɔ mu. Monka mo mmuaeɛ no nkyerɛ ekuo foforɔ.

Dwumadie 6.18 Kuta awaregyeɛ mu

Montena baanu baanu na mompɛnsɛmpɛnsɛm akwan ahodoɔ mmiɛnsa (3) a 
yɛbɛtumi afa so akɔ so ara akuta yɛn amammerɛ ne amanneɛ mu. Monka mo 
mmuaeɛ no nkyerɛ adesuafoɔ no nyinaa na monyɛ mu mpɛnsɛmpɛnsɛmu.

Dwumadie 6.19 Awaregyeɛ mu nsakraeɛ

Ekuo biara nyɛ mpɛnsɛmpɛnsɛm mfa akwan ahodoɔ mmiɛnsa (3) a yɛbɛtumi afa 
so ayɛ nsakraeɛ wɔ Akanfoɔ amanneɛ ahodoɔ a wɔyɛ wɔ wɔn awaregyeɛ mu mu 
na kyerɛ sɛnti a saa nsakraeɛ no ho hia.

Dwumadie 6.20 Nsakraeɛ a aba awareɛ mu ne nnipa ahofadie.

Ekuo biara nyɛ mpɛnsɛmpɛnsɛmu mfa nneɛma a ɛsesɛ anaasɛ ɛyɛ adekorɔ wɔ 
Akanfoɔ awareɛ mu, mmara foforɔ a aba ne nnipa ahofadie ho. Ekuo biara nka deɛ 
mohunuiɛ ho asɛm nkyerɛ adesuafoɔ nkaeɛ no na monnye ho mmuaeɛ.

AKENKAN NTOASOƆ
•	 Watch the suggested video for customary rites knowledge https://youtu.be/5pmEDELq4wA
•	 To read more about marriage and marriage rites in Ghana, click on the suggested links 

https://adanwomase.com/marriage-in-ghana/
•	 https://weddors.com/traditional-marriage-in-ghana/
•	 Click on the link to read on marriage list and traditions: https://weddors.com/ghanaian-

traditional-wedding-marriage-list-customs-traditions/
•	 Click on the link below to read on marriage rites in Ghana.
•	 https://greenviewsresidential.com/traditional-marriage-in-ghana/#:~:text=The%20

couple%20will%20exchange%20vows,of%20Ghanaian%20foods%20and%20drinks.
•	 To read on Akan marriage, click the link https://derorashop.com/the-asante-marriage-

list/.
•	 Watch the video on a typical Ga marriage ceremony in Ghana for further insight
•	 https://youtu.be/UtlyHjnGQA8
•	 To read on Dagomba marriage in full, click the link below
•	 https://dagbonkingdom.com/dagomba-marriage/
•	 To read more about changes in traditional marriage in Ghana, tap on the link below https://

www.modernghana.com/lifestyle/10414/4-ways-traditional-marriage-ceremony-in-
ghana-has-totally-ch.html

https://adanwomase.com/marriage-in-ghana/
https://weddors.com/traditional-marriage-in-ghana/
https://weddors.com/ghanaian-traditional-wedding-marriage-list-customs-traditions/
https://weddors.com/ghanaian-traditional-wedding-marriage-list-customs-traditions/
https://greenviewsresidential.com/traditional-marriage-in-ghana/#:~:text=The couple will exchange vows,of Ghanaian foods and drinks
https://greenviewsresidential.com/traditional-marriage-in-ghana/#:~:text=The couple will exchange vows,of Ghanaian foods and drinks
https://derorashop.com/the-asante-marriage-list/
https://derorashop.com/the-asante-marriage-list/
https://youtu.be/UtlyHjnGQA8
https://dagbonkingdom.com/dagomba-marriage/
https://www.modernghana.com/lifestyle/10414/4-ways-traditional-marriage-ceremony-in-ghana-has-totally-ch.html
https://www.modernghana.com/lifestyle/10414/4-ways-traditional-marriage-ceremony-in-ghana-has-totally-ch.html
https://www.modernghana.com/lifestyle/10414/4-ways-traditional-marriage-ceremony-in-ghana-has-totally-ch.html

1.	 Ɛdeɛn ne awareɛ? Fa w’ankasa nsɛmfua kyerɛkyerɛ mu.

2.	 Fa w’ankasa nsɛmfua kyerɛkyerɛ Akanfoɔ awaregyeɛ mu.

3.	 Twerɛ Akanfoɔ awareɛ ahodoɔ no mu mmiɛnsa (3) na kyerɛkyerɛ emu mmienu 
(2) mu.

4.	 Twerɛ awareɛ so mfasoɔ ɛnan (4) na kyerɛkyerɛ emu biara mu.

5.	 Ɛdeɛn mfasoɔ na ɛwɔ nhwehwɛmu a wɔyɛ ansa na wɔapene so ama nnipa bi 
awareɛ no soɔ?

6.	 Twerɛ nsonsonoeɛ baako (1) a ɛda Nkramofoɔ ne Akanfoɔ awareɛ ntam.

7.	 Fa w’ankasa nsɛmfua kyerɛkyerɛ awaregyeɛ mu.

8.	 Twerɛ amanneɛ mmienu a Dagombafoɔ yɛ wɔ wɔn awaregyeɛ mu.
a.	 Twerɛ nneɛma mmienu (2) a Mfantsefoɔ de kyɛ wɔ wɔn awaregyeɛ mu.
b.	 Kyerɛ mfasoɔ a ɛwɔ nneɛma a ɔbarima no abusuafoɔ de kyɛ wɔ awaregyeɛ mu 

no soɔ.

9.	 Kyerɛkyerɛ deɛ ɛdidi soɔ yi mu;
a.	 Musunɔtswaa (Asiwa).
b.	 Yoohewiemɔ
c.	 Tamboba

10.	Twerɛ na kyerɛkyerɛ nneɛma mmienu (2) a ɛsesɛ anaa ɛyɛ adekorɔ ne nneɛma 
mmienu (2) a ɛyɛ sononko wɔ Nkranfoɔ ne Mfantsefoɔ awaregyeɛ mu mu.

11.	Twerɛ nsakraeɛ enum (5) a anya nsunsuansoɔ wɔ awareɛ so.

12.	Kyerɛkyerɛ nsakraeɛ enum (5) a wotwerɛɛ wɔ asɛmmisa 12 hɔ no mu mmiɛnsa 
(3) a anya nsunsuansoɔ bɔne wɔ Akanfoɔ awareɛ so nnansa yi mu.

13.	Kyerɛkyerɛ akwan ahodoɔ mmienu (2) a wobɛtumi afa so asi nsunsuansoɔ bɔne 
a awaregyeɛ mu nsakraeɛ anya wɔ awareɛ soɔ no ano.

14.	Kyerɛkyerɛ nneɛma enum (5) a ɛho hia pa ara wɔ Akanfoɔ awaregyeɛ mu mu.

AMAMMERƐ, AMANNEƐ NE AMAMMUO
Akanfoɔ Amammuo

NNIANIMU
Saa ɔfa yi yɛ Abusua ne Akanfoɔ amammuo nhyehyɛeɛ a yɛkaa ho asɛm kyerɛɛ mo 
wɔ afe a ɛtwaa mu no mu no ntoasoɔ. Saa ɔfa yi bɛma wo ɛkwan ama woadɔ asukɔ 
wɔ Abusua ne Akanfoɔ amammuo nhyehyɛeɛ ho adesua ne kasakuo ahodoɔ no mu bi 
nso deɛ mu. Wobɛyɛ nhwehwɛmu wɔ Akanfoɔ mmusuakuo ahodoɔ no mu ahwehwɛ 
mfasoɔ a ɛwɔ Akanfoɔ mmusuakuo no soɔ na wode atoto mfasoɔ a ɛwɔ mmusuakuo 
nkaeɛ a ɛwɔ Ghanaman yi mu no deɛ ho. Nteaseɛ ne nimdeɛ a wobɛnya wɔ Abusua ne 
Akanfoɔ amammuo nhyehyɛeɛ ho no ho hia pa ara ɛfiri sɛ ɛbɛma w’adwene mu adɔ 
ama woahunu hia a ɛho hia anaa mfasoɔ a ɛwɔ so sɛ obiara sua Asante Twi ne deɛ 
ɛkeka ho bi te sɛ Religious Studies, Abakɔsɛm ne deɛ ɛkeka ho. Nimdeɛ a wobɛnya no 
bɛma w’ani agye w’abusua ne Akanfoɔ amammuo nhyehyɛeɛ ne nnipakuo ahodoɔ a 
wɔwɔ Ɔman Kronkron Ghana mu no nso deɛ ho.

ADWEMPƆ
Abusua yɛ ekuo a ne nhyehyɛeɛ no so kyɛn ekuo biara a ɛwɔ kuro bi mu. Ɛkame ayɛ 
sɛ abusua biara wɔ n’akraboa a ɛtumi yɛ adeɛ a nkwa wom anaa deɛ nkwa nni mu sɛ 
n’ahyɛnsodeɛ. Ɔmanhene na ɔda saa mmusuakuo ahodoɔ no nyinaa ano ɛnna ahemfo 
nkumaa no nso deda abusua bi a ɛwɔ nkuro ahodoɔ a ɛwɔ Ɔmanhene no mpasua soɔ 
ano. Asiahene na wɔhwɛ ma wɔsi obi ɔhene ɛnna wɔn korɔ no ara na wɔsan hwɛ ma 
wɔtu ɔhene bi adeɛ soɔ.

ABUSUA

Adesua Ahyɛaseɛ Dwumadie

Bua nsɛmmisa a ɛdidi soɔ yi na fa kaakae nneɛma bi a wosuaa wɔ ɔfa a ɛtwaa 
mu no mu no:
1.	 Awareɛ titire mmiɛnsa a ɛwɔ Ghanaman yi mu nonom ne deɛ ɛwɔ he?
2.	 Kyerɛ adeɛ baako a Akanfoɔ hwɛ ansa na wɔapene so ama nnipa baanu bi 

aware wɔn ho?
3.	 Adɛn nti na ɔbarima a ɔrewareɛ no tua akontagyesekan?
4.	 Kyerɛ nsakraeɛ ahodoɔ ɛnan (4) a anya nsunsuansoɔ wɔ Akanfoɔ awaregyeɛ 

soɔ.
Nnwennweneho Asɛmmisa: Ekuo biara nnyina nimdeɛ a monyaa faa abusua 
ho wɔ afe a ɛtwaa mu no so na monkyerɛ abusua ase. Monka mo mmuaeɛ no 
nkyerɛ mo afɛfoɔ a wɔwɔ ekuo foforɔ mu no.

Mobɛnya mmuaeɛ bi te sɛ: Abusua yɛ nnipakuo bi a emu nnipa no wɔ amammerɛ 
korɔ, agyapadeɛ korɔ, abakɔsɛm korɔ, kuro korɔ ɛnna wɔfiri ɛna (nanabaa) korɔ 
ase. Abusua tumi yɛ Agya abusuabɔ (abusua a yɛbɔ kɔ agya fam) ɛnna ɛbɛtumi 
nso ayɛ Ɛna abusuabɔ (abusua a yɛbɔ kɔ ɛna fam).
Abusua yɛ ekuo a ne nhyehyɛeɛ no so kyɛn ekuo biara a ɛwɔ kuro bi mu. 
Mmusuakuo no tumi gyina hɔ sɛ kasakuo baako a abusua nketewa bi hyehyɛ 
mu.
Amanhodoɔ a ɛwɔ Abibirem ha a mmusuakuo ahodoɔ wɔ mu no mu baako 
ne Ɔman Kronkron Ghana. Abakɔsɛm kyerɛ yɛn sɛ, mmusuakuo ahodoɔ wɔ 
amanhodoɔ a ɛwɔ ewiase afanan mu no nyinaa mu.

Abusua su
Nneɛma titire a ɛma abusua da nso no mu bi ne sɛ:

1.	 Wɔfiri ɛna korɔ: Abusuafoɔ no gye di sɛ wɔn nyinaa firi ɛna koro ase.

2.	 Abusuabɔ: Nnipa a wɔwɔ abusua no mu firi mogya korɔ na wɔnam awareɛ anaa 
nnyetom so na wɔbɛka abusua no ho .

3.	 Wɔwɔ ahyɛnsodeɛ korɔ: Nnipa a wɔfiri abusua korɔ mu wɔ din korɔ, agyinahyɛdeɛ 
ne amammerɛ korɔ.

4.	 Wɔtaa tena kuro korɔ mu: Abusuafoɔ taa ka wɔn ho bom tena kuro korɔ mu.

5.	 Abusua mu diberɛ nhyehyɛeɛ: Abusua biara wɔ akannifoɔ, mpanimfoɔ anaa 
ahemfo a wɔboa ma wɔsi gyinaeɛ wɔ abusua no mu nsɛm bi ho.

6.	 Abusua biara wɔ ahyɛnsodeɛ: Abusua biara mu nnipa no wɔ amammerɛ ne amanneɛ 
korɔ bi a ɛma wɔda nso firi afoforɔ ho. Wɔsan nso wɔ wɔn nkyea ne wɔn nnyesoɔ .

7.	 Wɔyɛ adwenkorɔ wɔ sikasɛm ntotoeɛ ho: Mmusuakuo no kyɛ akadeɛ ahodoɔ bi te 
sɛ asase ne nnyapadeɛ a ɛkeka ho no nyinaa pɛpɛɛpɛ ma wɔn mu biara de bɔ ne 
bra.

8.	 Adwabɔ ne amanneɛ ahodoɔ: Mmusuakuo no yɛ amanneɛ korɔ wɔ adwabɔ ahodoɔ 
bi te sɛ bragorɔ, awaregyeɛ, ayiyɔ ne afahyɛ ase.

Abusua so Mfasoɔ
Dwuma ahodoɔ a abusua di no bi nie:

1.	 Wɔtena akuakuo: Abusuafoɔ no kyekyɛ ɛdɔm a wɔwɔ abusua koro bi mu mu 
nketenkete sɛdeɛ ɛbɛyɛ a wɔn so die renyɛ dina na afei nso ɛbɛboa ama ɛberɛ biara 
no, wɔbɛhunu wɔn ho aka wɔn ho abom na wɔbɛyɛ adwene korɔ wɔ gyinaeɛsie bi 
ho.

2.	 Abusuabɔ: Abusuafoɔ pɛ nkabom, na yei ma wɔhunu sɛ wɔyɛ baako, di nokorɛ ma 
wɔn-ho-wɔn-ho, san boa wɔn-ho-wɔn-ho.

3.	 Wɔwɔ ahyɛnsodeɛ korɔ: Abusuafoɔ nam abakɔsɛm, amammerɛ ne amanneɛ ne 
wɔn agyapadeɛ so ma akuakuo nketewa no hunu ekuo kɛseɛ a wɔfra mu no kɔka 
wɔn ho.

4.	 Nkabom ne Mmoa: Abusuafoɔ tumi boa wɔn abusuafoɔ a wɔhia mmoa bi te sɛ 
kuayɔ anaa afuomdwuma, ahobammɔ anaa ntawantawa nsiesie.

5.	 Abusua siesie Ntawantawa: Na mmusuakuo no ara wɔ wɔn akwan ahodoɔ a wɔfa 
so di wɔn ho so, siesie ntawantawa ma asomdwoeɛ ne koroyɛ ba.

6.	 Abusua ma Amammerɛ ne Amanneɛ tim: Abusua boa ma nkyirimma sua amammerɛ 
ne amanneɛ, yɛn nnepa ne nneɛma a yɛn ani ku ho no nyinaa.

7.	 Amammuo Nhyehyɛeɛ: Nkuro no bi wɔ hɔ a na mmusuakuo no ara wɔ wɔn 
amammuo nhyehyɛeɛ a na wɔwɔ wɔn akannifoɔ a wɔhwɛ abusuafoɔ nkaeɛ no so.

8.	 Sikasɛm ho Nkitahodie: Na ɛyɛ mmusuakuo no ara na wɔhwɛ yɛ sikasɛm ho 
nhyehyɛeɛ, ɛho nkitahodie ne ho ntotoeɛ a ɛfa akadeɛ ahodoɔ, edwadie ne nnɔboa 
ho nyinaa.

9.	 Abusua boa asetena mu kankɔ: Na abusuafoɔ tumi boa wɔn-ho-wɔn-ho ma wɔtumi 
kɔ ɛkan anaa wɔn anim wɔ wɔn abrabɔ mu ma ɛnam so ma wɔnya animuonyam 
wɔ wɔn kurom.

10.	Abusua ma nkabom ne koroyɛ: Abusua ma emu nnipa no hunu sɛ wɔyɛ nnipa 
baako nti wɔka wɔn ho bom boa wɔn-ho-wɔn-ho ma koroyɛ ba wɔn ntam.

11.	Baakoyɛ: Abusuafoɔ no hunu sɛ wɔyɛ nnipa baako nti wɔboa wɔn-ho-wɔn-ho wɔ 
akwannuasa so.

Nsakraeɛ pii na aba abusua dwumadie ahodoɔ no mu na ama ɛso mfasoɔ no nso asesa 
wɔ mmusuakuo ahodoɔ ne abakɔsɛm mu nanso nsunsuansoɔ a ɛnya wɔ yɛn asetena 
mu nhyehyɛeɛ, yɛn nnipaban ne yɛn nkuro soɔ deɛ, ɛda so ara tim deɛ ɛtim.

Mmusuakuo Nkyekyɛmu
Nnipa a wɔwɔ Anlo/Aŋlɔ, Avenor, Ave, Tongu, Agave ne Mafi frɛ abusua sɛ hlɔ ̃nanso 
Ewedome a wɔyɛ Hofoɔ, Adaklufoɔ, Kpandofoɔ, Hohoefoɔ ne Pekifoɔ no nso frɛ abusua 
sɛ Ve ɛnna afoforɔ bi nso frɛ abusua sɛ sã.

Mmusuakuo bɛyɛ dunum (15) na ɛwɔ Anloman mu, dumiɛnsa (13) wɔ Avenor ɛnna 
nkron (9) nso wɔ Agave a wɔn mu biara wɔ n’akraboa. Mfantse ne Asante nso mu 
biara wɔ mmusuakuo ahodoɔ nwɔtwe.

Abusua ahodoɔ nwɔtwe (8) ne wɔn akraboa
Kasakuo ahodoɔ a ɛwɔ ɛserɛm amantam a ɛwɔ Ghanaman mu ha no mu no mu biara 
yɛ abusua a wɔn mu biara wɔ n’akraboa. Wɔn akraboa no tumi yɛ adeɛ a nkwa wom 
anaa adeɛ a nkwa nni mu sɛdeɛ yɛakyekyɛ wɔn mu wɔ ɛpono a ɛwɔ aseɛ hɔ no soɔ no:

Ɛpono 7.1: Mmusuakuo bi ne wɔn akraboa

Abusuakuo Abusua no din Akraboa

 Ewe

Bamee Alĕ ‘odwan’

Likε

Lӑƒe Ve ‘ɔkotepomponini’

Adzᴐvia Adzᴐvia ‘koobi’

Ɣetsoƒe Alĕ ‘odwan’

Amlada Atsutsrᴐe ‘aserewa’

Ʋiƒεme Klo, ‘akyekyedeɛ’

Agave tsiӑ, ‘cashew’

Dzevie Kp˜ɔ ‘ɔsebɔ’

Amε Avu ‘kraman’

Klevie Se ‘ɔtwe’

Bate  Kp˜ɔ, ‘ɔsebɔ’

Tsiame Atsiӑ, ‘cashew’

Tovie To ‘ɛkoɔ’

Blu Klo ‘akyekyedeɛ’

Asante

Asakyiri Ɔpɛtɛ/Kɔkɔsakyi

Ɔyoko Akorɔma

Agona Ako

Asona Asonawɔ/ Kwaakwaadabi

Aduana Ɔkraman

 Biretuo Ɔsebɔ

Asante Ɛkoᴐna Ɛkoɔ

Asene Apan

Mfantse Adwenadze Eburowtuw

Aboradze  Borԑdze

Nsᴐna Ͻsᴐ

Anᴐna Ekoo

Twidan Twi(sebᴐ)

 Ntwea Ͻtwea(bᴐdᴐm)

Mamprusi Nayiri Ɔdɛnkyɛm

Tensung Ɔsebɔ

Kunguri Ɔkotepomponini

Gonja (Savanna) Mankpan Gyata

Kpembewura Ɔdɛnkyɛm

Bolewura Ɛsono

Frafra (Gurunsi) Nabdam Ɔkraman

Tongo Enini

Bolga Ɔdɛnkyɛm

Kusasi (Bawku) Bawku Ɔdɛnkyɛm

Zebila Akyekyedeɛ

Ga Mashie Asεrε

Sempe

Gbese

Ga Mashie Ngleshi Alata

Akuŋmadzi

Otublohum

Abola

Akraboa no bi mfoni;

                            
Figa 7.1: Lafefoɔ Ɔkotepomponini (Ewe)                        Figa 7.2: Ayokofoɔ Akorɔma

Figa 7.3: Agavefoɔ ne Tsiamefoɔ Cashew.

Dwumadie 7.1 Abusua

Monnwennwene abusua ho. Monnwene ne nhyehyɛeɛ, ɛso mfasoɔ/dwuma a ɛdie, 
baabi a wɔfiri/wɔn abɔseɛ ne deɛ ɛkeka ho ho. Monka deɛ modwendwenee ho no 
ho asɛm nkyerɛ mo afɛfoɔ na montie wɔn nso deɛ mfa nka mo adwenkyerɛ no ho.

Dwumadie 7.2 Abusua ntotoho

1.	 Twerɛ Akanfoɔ mmusuakuo ahodoɔ enum ne wɔn akraboa din na san twerɛ 
mmusuakuo a wɔnyɛ Akanfoɔ mmienu (2) anaa deɛ ɛboro saa ne wɔn akraboa 
ho nhwɛsoɔ.

2.	 Ka wo mmuaeɛ a ɛwɔ asɛmmisa (1) no ho asɛm kyerɛ adesuafoɔ nkaeɛ no na 
monnyina so nyɛ nneɛma a ɛyɛ adekorɔ ne deɛ ɛnyɛ adekorɔ wɔ mmusuakuo a 
mobobɔɔ din no ho mu mpɛnsɛmpɛnsɛmu.

Dwumadie 7.3 Abusua so mfasoɔ

Ekuo biara mpɛnsɛmpɛnsɛm dwuma a mmusuakuo a wɔwɔ Akanman mu no di wɔ 
wɔn daadaa asetena mu mu.

Dwumadie 7.4 Dwuma a abusua die

Montena baanu baanu na mompɛnsɛmpɛnsɛm nneɛma ahodoɔ mmiɛnsa (3) 
a w’abusua no kyiri (abusua akyiwadeɛ) mu na monkyerɛ nsunsuansoɔ a saa 
akyiwadeɛ nya wɔ mo so.

Dwumadie 7.5

Yɛ nhwehwɛmu wɔ abɛɛfo ntontanfidie so fa mmusuakuo a yɛabobɔ wɔn din wɔ 
ɛpono a ɛwɔ soro hɔ no so no mu baako biara a wopɛ ho. Hwehwɛ mfoni a ɛkyerɛ 
abusua no mu nnipa a wɔafa/wɔasiesie wɔn ho,ne sini a abusua no mu nnipa 
wom a wɔrekyerɛkyerɛ wɔn amammerɛ ne wɔn suahunu ahodoɔ mu kyerɛ wɔn 
nkurɔfoɔ.

Dwumadie 7.6 Abusua dwumadie/Asɛdeɛ

Wɔde wo adi abusuapanin. Kyerɛkyerɛ nneɛma ahodoɔ mmiɛnsa (3) a wobɛyɛ 
ama nkabom aba abusua no mu. Ka w’adwenkyerɛ no kyerɛ adesuafoɔ nkaeɛ no 
na monyɛ mu mpɛnsɛmpɛnsɛmu.

AKANFOƆ AMAMMUO NHYEHYƐEƐ
Akanfoɔ Amammuo Nhyehyɛeɛ yɛ nnidisoɔ nnidisoɔ kwan wɔfa so hyehyɛ mpaninnie 
wɔ adwadie mu, amammuo ne nnwumakuo ahodoɔ mu.

Akanfoɔ Amammuo Nhyehyɛeɛ Su
Su a ɛda adi wɔ Akanfoɔ Amammuo Nhyehyɛeɛ ho no mu bi na ɛdidi soɔ yi:

1.	 Tumidie ho nhyehyɛeɛ: Tumi no firi soro na asiane aba fam wɔ ɛberɛ a ɔfa biara 
wɔ ne dwumadie ne n’asodie.

2.	 Agyinaeɛsie ho nhyɛhyɛeɛ: Mpanimfoɔ anaa akannifoɔ a wɔwɔ ɛsoro no na wɔsi 
gyinaeɛ titire no.

3.	 Dwumadie nkyekyɛmu: Wɔakyekyɛ nnwuma no mu akuakuo a emu biara wɔ ne 
dwumadie ahodoɔ sononko a ɔyɛ.

4.	 Dwumadie nkyekyɛmu: Wɔakyekyɛ nnwuma no mu akuakuo a emu biara wɔ ne 
dwumadie ahodoɔ sononko a ɔyɛ. Mpanimfoɔ anaa akannifoɔ a wɔwɔ ɛsoro no na 
wɔsi gyinaeɛ titire no.

5.	 Nnipa ahodoɔ a wɔhwɛ wɔn so: Mpanimfoɔ a wɔdeda akuakuo no ano no wɔ nnipa 
kakra a wɔhwɛ wɔn so anaa wɔhyɛ n’ase.

6.	 Nkitahodie ho nhyehyɛeɛ: Wɔwɔ ɛkwan sononko a wɔfa so di nkutahodie wɔ ekuo 
no mu.

7.	 Dwumadie ne asodie sononko: Ekuo biara wɔ ne dwumadie ne n’anisoadehunu.

8.	 Dwumadie ho tumidie nhyehyɛeɛ: Saa nnidisoɔ nnidisoɔ nhyehyɛeɛ akwan ahodoɔ 
yi boa ma dwumadie gyina pintinn, kɔ so frenkyem a akontabuo amapa tae akyire 
na mmom, ɛbɛtumi nso ama nneɛma bi te sɛ agyinaeɛsie aka akyire.

Akanfoɔ Amammuo Nhyehyɛeɛ Ɛpono
Mfitiaseɛ Dwumadie
1.	 Ekuo biara nhyehyɛ Akanfoɔ amammuo nhyehyɛeɛ a ɛdidi soɔ yi mfiri soro nkɔ 

fam;

Ahemfo nkumaa	-	 mpanimfoɔ	 -	 amanhene		  -	 asiahene

2.	 Nhyehyɛeɛ no bɛtumi ayɛ te sɛ yei: Amanhene→ ahemfo nkumaa→ asiahene→ 
mpanimfoɔ

3.	 Nhyehyɛeɛ a woayɛ no na yɛfrɛ no amammuo nhyehyɛeɛ no.

Amammuo nhyehyɛeɛ yɛ mfoni a ɛda adwumakuo bi mu dwumadie ahodoɔ no 
nhyehyɛeɛ adi. Ɛkyerɛ nnidisoɔ nnidisoɔ nkutahodie kwan a ɛda adwuma no mu 
mpanimfoɔ ne wɔn adwumayɛfoɔ no ntam.

Momma yɛnhwɛ Akanfoɔ amammuo nhyehyɛeɛ ɛpono ho nhwɛsoɔ a ɛwɔ aseɛ hɔ no



95

ABUSUA NE AKANFOƆ AMAMMUOGyinapɛn 2 Ɔfa  7

Figa 7.4: Akan amammuo nhyehyɛeɛ

Amammuo nhyehyɛeɛ a ɛwɔ soro hɔ no ma ɛda adi pefee sɛ, Otumfoɔ na ne diberɛ so 
pa ara wɔ Akanfoɔ amammuo nhyehyɛeɛ no mu ɛnna Ɔmanhene, Asiahene, Ahemfo 
nkumaa (a Akyeamehene ne Abusuapanin hyɛ wɔn ase), Asafohene, Ahemmaa, 
Akɔmfoɔ toatoa soɔ.

Ahemfo ahodoɔ a wɔwɔ amammuo nhyehyɛeɛ ɛpono no soɔ no mu biara wɔ ne dwuma 
pɔtee a ɔdi. Ahemfo no ne wɔn dwuma a wɔdi no mu bi na ɛdidi soɔ yi.

Otumfoɔ
Otumfoɔ na ɔyɛ tumi nyinaa wura (tumiwura) wɔ Asanteman mu. Ɔno na ɔyɛ 
Asanteman kasamafoɔ wɔ aban mu sɛdeɛ ɛsi teɛ wɔ mmusuakuo ahodoɔ mu no.

Otumfoɔ dwumadie
1. Ɔno na ɔda ɔman mu no ne ahemfo nkaeɛ no nyinaa ano.

2. Ɔno na ɔhyɛ mmara san fa n’ahemfo nkaeɛ no nyinaa so hwɛ sɛ obiara redi mmara 
no so.

3. Ɔno na ɔtumi suae ɛko wɔ kuro anaa ɔman foforɔ bi so.

4. Ɔsiesie ne manmma ntam ntawantawa

Ɔmanhene
Ɔmanhene yɛ ɔkannifoɔ ma nnipakuo anaa mmusuakuo bi. Ɔno na ne tumi so pa ara 
wɔ Akanfoɔ amammuo nhyehyɛeɛ no mu. Nkuro bi so no, saa diberɛ yi gyina adedie a 
ɛfiri ɛna anaa agya fam so. Yɛtumi ka sɛ Ɔmanhene yɛ Abusuahene ɛfiri sɛ yɛyi no firi 
adehyebusua mu na ɛde no bɛdi akonnwa no. Wɔyɛ amanneɛ ahodoɔ ma Ɔmanhene 
ansa na wɔde no adi adeɛ. Abusua a wɔdi adeɛ kɔ ɛna fam no, ɔmanhene no tumi yɛ 
ɔbaa (ɔhemmaa).

Ɔmanhene dwumadie ahodoɔ
Ɔmanhene di dwuma ahodoɔ a ɛdidi soɔ yi;

1. Ɔmanhene na ɔda nnipakuo a wɔwɔ ne mpɔtam anaa ne mansini mu ano.

2. Ɔno na ɔhwɛ si gyinaeɛ ahodoɔ a ɛbɛma ne manfoɔ adi yie.

3. Ɔmanhene na ɔyɛ ntamgyinafoɔ ma ne manfoɔ ne nananom.

4. Ɔmanhene hwɛ ma ne manfoɔ di mmara so na ɔsan nso siesie ne manfoɔ ntam 
ntawantawa.

5. Ɔmanhene na ɔhwɛ asase ne nnyapadeɛ ahodoɔ a ɛwɔ ne mpasua soɔ no nyinaa soɔ.

6. Ɔmanhene na ɔhwɛ ma amammerɛ ne amanneɛ tu mpɔn wɔ ne mpasua soɔ.

7. Ɔmanhene hwɛ de mpontunnwuma ba ne mpasua so ma ne manfoɔ nya bi yɛ ma 
wɔn ho tɔ wɔn wɔ wɔn asetena mu.

8. Ɔmanhene hwehwɛ mpontunnwuma ahodoɔ a ne manfoɔ hia de ho asɛm kɔto aban 
krakyepanin a ɔwɔ ne mpasua soɔ no anim.

9. Ɔmanhene na ɔhwɛ yɛ ntotoeɛ amapa wɔ ne mpasua soɔ.

10. Ɔno na ɔhyɛ mmara ma ne mpasua sofoɔ san hwɛ ma wɔdi soɔ.

Ahemfo nkumaa
Ahemfo nkumaa yɛ ahemfo a wɔhyɛ ɔmanhene ase pɛɛ. Wɔdi wɔn hene anaa tumi wɔ 
nkuro nkumaa anaa nkuro mmaako mmaako so. Wɔnam awoɔ ntoatoasoɔ so na ɛdi 
saa diberɛ yi. Wɔn nso fa ahensie akwan ahodoɔ no nyinaa so te sɛ ɔmanhene ansa na 
wɔatumi abɛtena akonnwa so sɛ ɔhene.

Ahemfo nkumaa dwumadie ahodoɔ
1. Wɔyɛ amanhene ananmusifoɔ.

2. Wɔhwɛ ma wɔn manfoɔ nya ahobammɔ san di mmara so.

3. Wɔhwɛ siesie ntawantawa a ɛwɔ wɔn mpɔtam.

4. Wɔhwɛ ma asomdwoeɛ ba ɔman no mu.

5. Wɔhwɛ nkonnwafie so san yi mmusuo wɔ ɛberɛ ɛsɛ mu.

6. Wɔhwɛ si awudie ano wɔ wɔn mpɔtamu.

7. Wɔbɔ nsase a ɛwɔ wɔn mpɔtamu ho ban.

8. Wɔdi tumi wɔ mmeaeɛ pɔtee bi, mmusua ne akuhodoɔ mu.

9. Wɔboa ma wɔtumi de nhyehyɛeɛ ahodoɔ yɛ adwuma wɔ wɔn mpɔtamu na wɔde ɛho 
amanneɛ akɔbɔ ɔmanhene.

Wɔakyekyɛ Ahemfo Nkumaa no mu sɛdeɛ yɛaka wɔn ho asɛm wɔ aseɛ ha yi:

Benkumhene
Ewefoɔ frɛ Benkumhene sɛ Miafi ɛnna Akanfoɔ nso frɛ no Benkumhene. Benkumhene 
na ɔda nnipakuo a wɔtena Otumfoɔ anaasɛ Ɔmanhene nsa benkum so wɔ adwabɔ ase, 
asɛnniiɛ anaa ɛko berɛ mu no nyinaa ano.

Nifahene
Ewefoɔ frɛ Nifahene sɛ ‘Đusifia’ ɛnna Akanfoɔ nso frɛ no Nifahene. Nifahene na ɔda 
nnipakuo a wɔtena Otumfoɔ anaasɛ Ɔmanhene nsa nifa so wɔ adwabɔ ase, asɛnniiɛ 
anaa ɛko berɛ mu no nyinaa ano.

Ahemfo (Benkumhene ne Nifahene) baanu yi di dwuma sono wɔ Akanfoɔ amammuo 
mu wɔn mpɔtam. Dwuma ahodoɔ a ahemfo baanu yi die no mu bi na ɛdidi soɔ yi:

1. Benkumhene ne Nifahene boa Ɔmanhene wɔ ne gyinaeɛsie wɔ nsɛm bi ho san boa 
no ma ɔyɛ nnwuma ahodoɔ ho ntotoeɛ amapa wɔ wɔn mpasua so.

2. Wɔn na wɔda Otumfoɔ anaa Ɔmanhene benkum ne wɔn nifa so atenafoɔ nyinaa 
ano.

3. Benkumhene ne Nifahene na wɔtu Ɔmanhene fo san ma no akwankyerɛ.

4. Wɔsiesie nnipa a wɔwɔ wɔn mpasua soɔ no ntam ntawantawa san hwɛ ma asomdwoeɛ 
ne abotɔyam ba wɔn mpasua so.

5. Wɔdi akoten wɔ ahensie ne ahentuo mu.

6. Wɔyɛ asase ho ntotoeɛfoɔ ɛnna wɔsan nso siesie asase ho mansosɛm ne nsɛm ahodoɔ 
a ɛfa asase ho nyinaa.

Ɔsahene/Tufohene
Akanfoɔ frɛ wɔn Ɔsahene ɛnna Ewefoɔ nso frɛ wɔn sɛ “Aʋadada / Aʋafia”.

Ɔsahene dwumadie
1. Ɔsahene na ɔda asraadɔm a wɔwɔ wɔn mpasua soɔ no ano na ɔno na ɔdi asraadɔm 

no anim wɔ ɛko berɛ mu.

2. Ɔhwɛ ma ɔmanmma di mmara so san bɔ wɔn ho ban firi atamfo nsam.

3. Ɔtumi si Ɔmanhene anan wɔ dwumadie ahodoɔ mu.

Ahemmaa
Wɔhunu ahemmaa sɛ wɔyɛ honhom mu akannifoɔ ma mmaa a wɔwɔ wɔn mpɔtam 
ɛnna wɔsan nso kura ɔman abakɔsɛm. Wɔn dwumadie titire pa ara ne sɛ, wɔhwɛ 
mmaa a wɔwɔ wɔn kurom no so. Mmusuakuo a wɔdi ɛnadeɛ no, ɛyɛ Ahemmaa no na 
wɔyi obi ma ɔdi hene. Wɔtumi yi obi ma ɔno nso bɛyɛ ɔhemmaa hyɛ wɔn ase.

Ahemmaa dwumadie ahodoɔ
1. Wɔyɛ nnwuma ahodoɔ de boa ahemfo no wɔ Akanfoɔ amammuo nhyehyɛeɛ no mu.

2. Wɔhwɛ siesie ntawantawa a ɛda mmaa ntam.

3. Wɔbɔ mmaa yiedie ho ban.

4. Wɔbɔ wɔn kuro no abakɔsɛm ho ban.

5. Wɔhwɛ goro mmaayewa bra.

Ɔman Kɔmfoɔ
Ɔman Kɔmfoɔ na ɔda ahonhom a wɔwɔ ne mpasua soɔ no nyinaa ano. Ɔno na ɔhunu 
sunsum mu nsɛm bɔ Ɔmanhene ne ahemfo nkaeɛ no amanneɛ. Ɔno na ɔyɛ ɔyaresafoɔ 
na ɔsan nso yɛ ntamgyinafoɔ ma nnipa ne nananom nsamanfoɔ.

Ɔman Kɔmfoɔ dwumadie
1. Nkuro bi mu no, sɛ ɔhene tia ne nan akyi a, ɔno na ɔsi n’ananmu hwɛ akyire kɔsi 

sɛ ɔbɛsan aba.

2. Ɔman Kɔmfoɔ na ɔma ɔmanmma a wɔwɔ ne mpasua soɔ no sunsum mu akwankyerɛ.

3. Ɔman Kɔmfoɔ na ɔyɛ amanneɛ ahodoɔ a yɛde tu ɔhene bi adeɛ so anaa wɔ ɛberɛ a 
yɛde ɔhene bi redi adeɛ.

4. Ɔman Kɔmfoɔ kyerɛ daeɛ anaa anisoadehunu ase san ma kyerɛ ɔman no tiri mmusuo.

5. Ɔbɔ ɔman no amammerɛ ne amanneɛ ho ban.

6. Ɔgye obi a ahonhommɔne ne no di asie firi ahonhommɔne no nsam.

Asiahene: Asiahene yɛ nnipa anaa nnipakuo bi a wɔhwɛ yi obi wɔ adehyebusua mu 
ma no di ɔhene wɔ berɛ a wɔn mu biara ntumi nni ɔhene. Saa nnipakuo yi hyia fa 
adwene wɔ onipa a adedie aduru ne so no ho.

Asiahene dwumadie ahodoɔ
1. Wɔn na wɔyi onipa a adedie aduru ne so.

2. Wɔn na wɔhwɛ yɛ amanneɛ wɔ berɛ a ɔhene bi kɔ akuraa.

3. Wɔn na wɔhwɛ ma wɔtu ɔhene bi adeɛ so.

4. Wɔn na wɔda ɔhene foforɔ adi kyerɛ atenankonnwa ne ɔmanfoɔ.

5. Wɔyɛ afotufoɔ ma ɔmanhene ne ahemfo nkumaa no.

6. Wɔhwɛ siesie ntawantawa.

7. Wɔhwɛ yɛ adedie ho nhyehyɛeɛ ma ɛkɔ so kamakama.

8. Wɔdosodoso onipa bi hwɛ sɛ ɔyɛ ɔdehyeɛ kann na ahennie nso fata no.

Ɔkyeame
Ɔkyeame na ɔtɔ so mmienu wɔ adehyeɛ a wɔtumi tu ɔhene fo no mu. Yei nti ɔdi 
dwuma ahodoɔ pii wɔ ɔman no mu. Esiane sɛ nkuro ahodoɔ so amammerɛ ne wɔn 
amanneɛ nyɛ adekorɔ nti no, ɛma dwuma a Ɔkyeame tumi die no nso sesa wɔ nkuro 
ahodoɔ so. Ɔkyeame dwumadie ahodoɔ no mu bi na ɛdidi soɔ yi:

1. Ɔno na ɔde ɔhene ano asɛm to ɔmanfoɔ no anim.

2. Sɛ ɔhene di santene bi mu rekɔ adwabɔ bi ase a, Ɔkyeame na ɔdi ɔhene no anim pɛɛ.

3. Ɔkyeame na ɔyɛ ɔhene kasamafoɔ.

4. Ɔkyeame na ɔkura ɔhene poma (akyeampoma).

5. Ɔkyeame na ɔde ɔmanfoɔ ne nsrahwɛfoɔ anodisɛm to ɔhene anim na wasan agye 
ɔmanfoɔ asɛm no ho mmuaeɛ afiri ɔhene hɔ de abrɛ wɔn.

 Dwumadie 7.7 Akanfoɔ amammuo nhyehyɛeɛ ɛpono

Yɛ Akanfoɔ amammuo nhyehyɛeɛ ɛpono no. Fa deɛ woayɛ no toto w’afɛfoɔ 
adesuafoɔ a wɔn nso yɛɛ amammuo nhyehyɛeɛ ɛpono faa nnipakuo foforɔ bi 
amammuo ho no ho.

Dwumadie 7.8 Ahemfo dwumadie

a. Montena baanu baanu na monkenkan abasɛm tiawa a ɛwɔ aseɛ hɔ no na monhyɛ 
dwuma ahodoɔ a ahemfo ne mpanimfoɔ a wɔdidi soɔ yi di wɔ ntawantawa ho 
pomasiberɛ mu wɔ abusua mu.

i. Ɔmanhene ii. Ahemfo nkumaa iii. Abusuapanin iv. Abusua mu mpanimfoɔ

b. Ka wo mmuaeɛ no ho asɛm kyerɛ adesuafoɔ nkaeɛ no na monyɛ mu 
mpɛnsɛmpɛnsɛmu.

Kuro kumaa bi wɔ Aŋlᴐman a wɔsan frɛ no Firaw Mantam a ɛwɔ Ɔman kronkron 
Ghana mu no, ntawantawa bi maa ne homene so wɔ Okuani Kofitse ne ne nuapanin 
babarima a wɔfrɛ no Agbeko ntam. Kofitse bɔɔ Agbeko soboɔ sɛ wafa ne nananom 
asase no kyɛfa a ɔnyaeɛ no asi so ɛdan. Agbeko nso kyerɛ sɛ, ne nanabarima a 

wanya ne baabi korɔ na ɔde asase no maa no. Kofitse ne Agbeko abusuapanin 
hyia wɔn wɔ asɛm yi ho pɛ mu nkyerɛkyerɛmu yie. Abusuapanin antumi ansiesie 
asɛm yi nti ɛmaa Ɔmanhene a ɔhwɛ saa mpasua no soɔ frɛɛ Kofitse, Agbeko, wɔn 
abusuapanin ne abusua no mu mpanimfoɔ tenaa ase hwɛ pɛɛ asɛm no pomasiberɛ. 
Ɔmanhene de too abusua no mu mpanimfoɔ no anim sɛ wɔnkɔyɛ nhwehwɛmu a 
emu dɔ wɔ asɛm no ho na wɔnhunu mmeranteɛ yi mu pɔtee a asase no wɔ no na 
wɔmfa n’adeɛ mma no mma etuo nkɔtwere deɛ ɛtwere. Ahemfo nkumaa a wɔwɔ 
mpasua no soɔ yii agyinatukuo ma wɔdii saa dwuma yi hwɛ maa asomdwoeɛ baeɛ.

Dwumadie 7.9 Ahemfo dwumadie

Nnipa binom ka sɛ, tete hɔ no na wɔnya ɔhaw, ntawantawa anaa mente-me-ho-ase 
ho pomasiberɛ firi Nananom anaa Akanfoɔ amammuo mu ntɛm sene ɛnnɛ mmerɛ 
yi anaa abɛɛfo kɔɔto asɛnnie no mu.

Montena baanu baanu na montwerɛ mo adwenkyerɛ mfa saa asɛntire yi ho. Monka 
mo adwenkyerɛ no nkyerɛ mo afɛfoɔ na momfa nyɛ akyinnyegyeɛ anaa kɔtwatwe.

Dwumadie 7.10 Akanfoɔ amammuo

“Akanfoɔ amammuo no yɛ amammuo a atwam anaasɛ ɛso nni mfasoɔ”. Ekuo 
biara ntwerɛ akyinnyegyeɛ/kɔtwatwe susutwerɛ mfoa anaa ntia saa asɛntire yi. 
Monkenkan mo mmuaeɛ nkyerɛ mo afɛfoɔ na monyɛ mu mpɛnsɛmpɛnsɛmu.

Dwumadie 7.11 Amammuo nhyehyɛeɛ mmienu no ntotoho

Ekuo biara nkasa mfa mfasoɔ a ɛwɔ Akanfoɔ amammuo nhyehyɛeɛ no soɔ ho na 
monsan nkyerɛ ɔhaw a ɛwɔ ho na afei momfa ntoto mfasoɔ ne ɔhaw a ɛwɔ ɛnnɛ 
mmerɛ yi kɔɔto asɛnnie ho. Momfa asɛnnie ho adeɛ a mosuaa wɔ dwumadie 7.9 
faa ahobammɔ, kuayɔ ne deɛ ɛkeka ho ho no nyɛ nhwɛsoɔ.

MMƆAKYIRE NSƐMMISA 7.1
1.	 Gyina w’ankasa nteaseɛ so kyerɛ abusua ase.

2.	 Twerɛ mmusuakuo enum a ɛwɔ Akanman mu ne wɔn akraboa din.

3.	 Kyerɛkyerɛ mmoa/mfasoɔ a wonya firi w’abusua mu mu.

MMƆAKYIRE NSƐMMISA 7.2
1.	 Fa w’ankasa nsɛmfua kyerɛkyerɛ Akanfoɔ amammuo nhyehyɛeɛ no mu.

2.	 Yɛ Akan amammuo nhyehyɛeɛ ɛpono no.

3.	 Hwɛ Akan amammuo nhyehyɛeɛ ɛpono a woayɛ no so na yi ahemfo ahodoɔ 
enum (5) na kyerɛkyerɛ dwuma a wɔdie mu.

4.	 Twerɛ Akanfoɔ amammuo mu nnipa yi mu biara dwumadie mmienu (2):
 i. Ɔhemmaa ii. Ɔkyeame iii. Ɔkɔmfoɔ

AMAMMERƐ NE AMANNEƐ NE AKANFOƆ 
AMAMMUO
Akanfoɔ Amammuo

NNIANIMU
Saa ɔfa yi bɛkasa afa Akanfoɔ amammuo ne abɛɛfo asɛnnie nhyehyɛeɛ ho. 
Ɛbɛpɛnsɛmpɛnsɛm asɛnnie nhyehyɛeɛ ahodoɔ mmienu no ne wɔn dwumadie mu. 
Wobɛyɛ ntotoeɛ afa asɛnnie nhyehyɛeɛ mmienu no ho sɛdeɛ ɛbɛyɛ a w’ankasa de wo 
nimdeɛ a wowɔ fa ho no bɛto dwa. Wo nimdeɛ ne wo nteaseɛ a wowɔ fa Akanfoɔ 
asɛnnie ne abɛɛfo asɛnnie nhyehyɛeɛ ho no bɛboa wo ama woatumi akyerɛ w’adwene 
wɔ Kabimamenkabi nhyehyɛeɛ ho ne ɛkwan a wobɛfa so ada w’ahofadie adi. Ɛbɛtumi 
asan aboa wo ama woatumi adwene akɔ akyiri na woasan ayɛ mpɛnsɛmpɛnsɛm a emu 
dɔ pa ara ama woatumi asi gyinaeɛ bi na ama woayɛ ɔmanbapa wɔ berɛ a woresua 
biribi afa w’ahofadie ne w’asodie ahodoɔ ho.
Bio, saa ɔfa yi bɛboa ama woanya nimdeɛ a ɛho hia pa ara na asan ama woanya 
anigyeɛ de atoa so asua mmara, amanyɔsɛm mu adesua ama woahunu deɛ ɛrekɔ so 
wɔ wo man ne amannɔne aman ahodoɔ so esiane sɛ, twaka bi da ɛne adesua ahodoɔ 
nkaeɛ bi te sɛ Amannyɔsɛm ne Abakɔsɛm ntam.

ADWEMPƆ AHODOƆ

•	 Abɛɛfo asɛnnie nhyehyɛeɛ kyerɛkyerɛ ɔmanmmara baatan mu san de di dwuma. 
Abɛɛfo asɛnnie nhyehyɛeɛ a ɛwɔ Ghanaman mu no yɛ nnidisoɔ nnidisoɔ a Supreme 
kɔɔto na ɛyɛ emu kɛseɛ pa ara wɔ saa kwan no so.

•	 Akanfoɔ asɛnnie nhyehyɛeɛ no gyina amammerɛ mu mmara ahodoɔ so na ɛdi ne 
dwuma wɔ pɛpɛɛpɛyɛ kwan so.

•	 Nnipa a wɔdi asɛm na wɔyɛ ntotoeɛ wɔ abɛɛfo kɔɔto nhyehyɛeɛ mu no yɛ wɔn a aban 
ayi wɔn (atemmufoɔ).

•	 Nnipa a wɔdi asɛm na wɔyɛ ntotoeɛ wɔ Akanfoɔ asɛnnie mu no yɛ ahemfo anaa 
atenankonnwafoɔ/mpanimfoɔ.

ABƐƐFO ASƐNNIE NHYEHYƐEƐ
Nwennweneho Asɛmmisa
Twerɛ mmara mmiɛnsa a w’awofoɔ ahyehyɛ ato hɔ wɔ efie a mode di dwuma. Afei, 
twerɛ akwan ahodoɔ mmiɛsa a wɔfa so siesie nsɛm wɔ wo ne wo nnuanom ntam wɔ 
efie. Wo ne wo mfɛfoɔ nkyɛ adwene mfa wo ne wɔn mmuaeɛ no ho.

Abɛɛfo Asɛnnie Nhyehyɛeɛ
Abɛɛfo asɛnnie nhyehyɛeɛ no yɛ adwumakuo a wɔayi wɔn sɛ wɔnni nsɛm wɔ kɔɔto 
ahodoɔ nhyehyɛeɛ mu anaa ɛyɛ aban adwumakuo fa bi a ɛkyerɛkyerɛ amanmmara mu 
na ɛsan de di dwuma.

Abɛɛfo Asɛnnie Dwumadie
Abɛɛfo asɛnnie nhyehyɛeɛ di dwuma ahodoɔ a ɛdidi soɔ yi:

1.	 Ɛkyerɛkyerɛ ɔman no mmara ahodoɔ no mu na ɛsan de adi dwuma sɛdeɛ ɛfata.

2.	 Ɛhwɛ ma akontabuo amapa ne pɛpɛɛpɛyɛ da adi wɔ ɔman no mu

3.	 Ɛhwɛ bɔ afoforɔ ahofadie ho ban ne titire ne deɛ ɔman no amammara da no adi no.

4.	 Ɛhwɛ ma atɛntenenee da adi na ɛyi ntɛnkyea firi mmara sodie mu.

5.	 Ɛhwɛ siesie ntawantawa ahodoɔ: ɛsiesie ntawantawa/mansotwe a ɛwɔ nnipa ntam, 
nnwuma ahodoɔ mu ne aban nnwumakuo mu.

6.	 Ɛda ne ho adi sɛ ntamgyinafoɔ na ɛnam so de siesie nsɛm wɔ ɛberɛ a wɔnhyɛda nni 
asɛm no wɔ kɔɔto/asɛnnibea hɔ.

7.	 Ɛma obiara yɛ hwɛsofoɔ ma ne yɔnko: Ɛhwan aban no ne mmarahyɛbadwafoɔ tumi 
so sɛdeɛ ɛbɛyɛ a obiara bɛdi ne dwuma sɛdeɛ amammara no ma no tumi.

8.	 Ɛgyina ɔman no anan mu bu abɔnefoɔ atɛn.

9.	 Ɛtumi gyina hɔ ma wɔn a wɔrebɔ wɔn kwaadu no.

Abɛɛfo Atemmuo/kɔɔto asɛnnie ho nhyehyɛeɛ
Ghanaman atemmuo no wɔ nnidisoɔ nnidisoɔ nhyehyɛeɛ

1.	 Supirim kɔɔto ne kɔɔto no mu deɛ ɛso pa ara

2.	 Apii kɔɔto ne adantam kɔɔto a ɛdi supirim kɔɔto akyi

3.	 Haee kɔɔto ne asɛnnibea a ɛwɔ tumi sɛ ɛdi asɛm biara a wɔde bɛba hɔ

4.	 Sɛɛkit kɔɔto ne Mansini kɔɔto ne kɔɔto mu nketewa a ɛhwɛ abusua mmara ne nsɛm 
nketenkete so.

5.	 Nkwadaa kɔɔto anaa Trabunaa nso ka kɔɔto nketewa no ho a ɛdi mmɔfra a wɔnnii 
mfeɛ dunwɔtwe asɛm.

Kɔɔto/asɛnnibea Dwumadie
Kɔɔto kyerɛkyerɛ mmara mu na ɛsan hwɛ ma yɛdi mmara so sɛ ebia mmara nhyehyɛeɛ 
kunin a ɛbɔ yɛn ho ban, abɔnefosɛm ho mmara ne nnwumakuo ho mmara ahodoɔ 
ɛnna afei, ɛkyerɛ tumi a ɛtae mmara sodie akyiri.

Ghanaman mu ha, Chief Justice (CJ) na ɔda dwumadie a ɛwɔ Supirim kɔɔto ano na 
ɛno ne tumidie kɛseɛ pa ara ɛwɔ atemmuo anaa kɔɔto nhyehyɛeɛ dwumadie mu. 
Nnipakuo a aka a wɔdi dwuma wɔ kɔɔto no bi ne; adwɔɔgyefoɔ, magyiseratefoɔ ɛnna 
nnipa bi a wɔwɔ nimdeɛ fa atemmuo ho a wɔboa siesie nsɛm, kyerɛkyerɛ Ghana 
mmara ahodoɔ no mu na wɔsan nso kyerɛ mmara a ɛtae dwumadie bi akyi.

Abɛɛfo asɛnnie/kɔɔto ho nhyehyɛeɛ wɔ asɛnnie mu.
1.	 Otemmufoɔ baako pɛ tie nsɛm na wasi ho gyinaeɛ wɔ kɔɔto/asɛnnibea kɛseɛ, Apii 

kɔɔto ne Ɔman no mu kɔɔto Baatan (Supirim kɔɔto) mu.

2.	  Atemmufoɔ mmiɛnsa de kɔsi enum agyinatukuo tumi tena asɛm so wɔ Apii kɔɔto 
ne Ɔman no mu kɔɔto/asɛnnibea Baatan no mu.

3.	 Nsɛm bi mu no, otemmufoɔ ne nhwehwɛmufoɔ (a ɔwɔ ho nimdeɛ pa ara anaa 
ɔnhyɛda nni ho nimdeɛ) tena asɛm bi so da nhunumu bi adi de boa asɛnnie no.

4.	 Magyiserate no tie nsɛm bua ho atɛn wɔ Magyiserate Kɔɔto/asɛnnibea.

5.	  Asomdwoeɛ-temmufoɔ nso tie nsɛm nkumaa na wabua ho atɛn wɔ mansini 
asɛnnibea/kɔɔto.

Mfoni 8.1 : Mfoni no da abɛɛfo kɔɔto nhyehyɛeɛ ne emu adwomayɛfoɔ ahodoɔ adi.

Abɛɛfo Atemmuo/kɔɔto asɛnnie ho nhyehyɛeɛ 
nnidisoɔ
Asɛnnie nhyehyɛeɛ no nte boɔ korɔ so na mmom, ɛgyina kɔɔto/asɛnnibea korɔ, asɛm 
korɔ ne tebea korɔ no so. Ɛho nhyehyɛeɛ no na ɛdidi soɔ no:
1.	 Nnipa a wɔanya asɛm no de wɔn asɛm kɔto kɔtoo anim.

2.	 Kɔɔto no di kan ne wɔn hyia hwehwɛ asɛm no mu nam so de nneɛma gugu akwan 
mu.

3.	 Wɔde wɔn adansedeɛ to kɔtoo no anim na wɔabisabisa adansefoɔ no nsɛm bi.

4.	 Otemmufoɔ anaa agyinatukuo no de wɔn atemmuo no to dwa.

5.	  Nnipa no mu biara tumi san de asɛm to kɔ kɔɔto/asɛnnibea kɛseɛ mu.

Hyɛ no nso: Asɛnnie no bi mu no, nnipa a wɔretwe manso no tumi serɛ yi asɛm no firi 
kɔɔto kɔdi no wɔ efie.

 Dwumadie 8.1 Abɛɛfo asɛnnie nhyehyɛeɛ

Montena akuakuo na monhwehwɛ mmeaeɛ ahodoɔ mmienu a wɔsiesie ntawantawa 
ne mente-me-ho-ase a ɛwɔ nnipa atam no. Monkyɛ adwene mfa ekuo biara mmuaeɛ 
ahodoɔ ho.

Dwumadie 8.2 Ghana Asɛnnie nhyehyɛeɛ

Montena akuakuo a ekuo biara mu nnipa yɛ mmiɛnsa anaa nnan na emu biara 
nyi atifiasɛm no mu baako mpɛnsɛmpɛnsɛm mu sɛdeɛ ɛfata mfa mpɛ emu nimdeɛ. 
Momfa mo mmuaeɛ no nto dwa na montie afoforɔ nso deɛ bi mfa mpɛ nimdeɛ mfa 
atifiasɛm nkaeɛ no ho.

1.	 Kyerɛkyerɛ abɛɛfo ne Akanfoɔ asɛnnie nhyehyɛeɛ no mu.

2.	 Pɛnsɛmpɛnsɛm mfasoɔ a ɛwɔ adwumayɛfoɔ ahodoɔ a wɔwɔ abɛɛfo asɛnnie 
nhyehyɛeɛ no mu dwumadie so.

3.	 Pɛnsɛmpɛnsɛm akwan ahodoɔ wɔfa so siesie nsɛm wɔ Ghana abɛɛfo asɛnnie 
nhyehyɛeɛ mu.

Dwumadie 8.3 Asɛnnie nhyehyɛeɛ ahodoɔ

1.	 Montena akuakuo na monnyina akwan ahodoɔ a wɔfa so siesie nsɛm a mokaeɛ 
no mu mmiɛnsa so mfa nyɛ oyikyerɛ bi nkyerɛ sɛdeɛ mode bɛsiesie ntawantawa 
a ɛda asukuufoɔ mmienu ntam no:

Barima Kyei ne Ɔpɔn kɔ sukuu baako na wɔn nyinaa bɔ bɔɔlo ma wɔn sukuu 
no. Naanoo yi a sukuu ahodoɔ hyiaa mu sii agodie mu akan no, wɔn sukuu 
ne sukuu foforɔ bi sii bɔɔlobɔ ho akan maa Ɔpɔn yɛɛ mfomsoɔ hyɛɛ n’ankasa 
ho goo na ɛnam so maa wɔdii nkoguo. Abufuo mu no, Barima Kyei kaa Ɔpɔn 
anim wɔ nnipa no nyinaa anim sɛ ɔnnim bɔɔlobɔ na ɔnsan nyɛ ɔkannifoɔ 
papa. Ɔpɔn hunuu sɛ wamfa enidie amma no na wasan agu n’anim ase. Ne 
saa nti, Ɔpɔn bɔɔ Barima Kyei ani so mprenu. Yei kɔfaa akasakasa bɛtoo wɔn 
ntam. Saa tebea yi hia ntamgyinafoɔ ne nsiesie sɛdeɛ ɛbɛyɛ a ɛmma asɛm no 
mmɛyɛ kɛseɛ.

2.	 Kyerɛ sɛnti a woafa saa akwan ahodoɔ no so resiesie asɛm no.

Dwumadie 8.4 Asɛnnie Nhyehyɛeɛ ahodoɔ

1.	 Montena akuakuo na monkyerɛ akwan a wɔfa so di asɛm wɔ abɛɛfo asɛnnibea 
no mu deɛ mohwehwɛ sɛ mmarahyɛbadwafoɔ no nsakra mu na kyerɛ ɛkwan a 
wobɛfa so asakra mu.

2.	 Kyerɛ sɛnti a woyɛɛ saa nsusuiɛ no wɔ (4a) a ɛwɔ ɛsoro hɔ no na yɛ krado sɛ 
wode wo mmuaeɛ no bɛto afoforɔ anim wɔ akyinnyegyeɛ akansie mu.

AKANFOƆ ASƐNNIE NHYEHYƐEƐ NE 
ABƐƐFO ASƐNNIE NHYEHYƐEƐ
Akanfoɔ asɛnnie nhyehyɛeɛ
Akanfoɔ asɛnnie nhyehyɛeɛ no kyerɛ amammerɛ kwan a wɔfa so da atentenenee adi 
firi mmerɛ tenten wɔ nkuro ahodoɔ ansa na abɛɛfo asɛnnie nhyehyɛeɛ reba so wɔ ɛnnɛ 
mmerɛ yi mu. Wɔnam anom nsɛm so na ɛde Akanfoɔ mmara ne asɛnnie nhyehyɛeɛ 
ahodoɔ no gya nkyirimma. Wɔn a wɔtae tena asɛm so anaa wɔsiesie nsɛm no bi ne 
Ahenfo, atenankonnwafoɔ, Abusuampanimfoɔ ne ankorɛankorɛ binom a ɔmanfoɔ no 
bu wɔn wɔ wɔn mpɔtam hɔ.

Mfoni 8.2: mfoni no rekyerɛ sedeɛ Akanfoɔ asɛnnie nhyehyɛeɛ a ɛyɛ ahenfo ne atenankonnwafoɔ.

Akanfoɔ Asɛnnie Nhyehyɛeɛ
Yei yɛ ɛkwan a wɔfa so siesie ntawantawa anaa nsɛm bi a ɛgyina mpɔtam hɔ amammerɛ, 
amanneɛ ne nhyehyɛeɛ ahodoɔ so. Ɛkwan a wɔfa so di nsɛm no binom da nso kakra 
firi abɛɛfo deɛ no ho esiane sɛ, emu nhyehyɛeɛ ahodoɔ no gyina mpɔtam no so na ne 
botaeɛ ne sɛ asomdwoeɛ bɛba nnipa ntam. Nsɛm a wɔnam amammerɛ kwan so die no 
bi ne afisɛm, nsasesɛm, ntam so buo ne atorɔ anaa nnaadaa.

Akwan ahodoɔ a Akanfoɔ fa so siesie nsɛm
Akwan ahodoɔ a wɔfa so siesie nsɛm wɔ Akanfoɔ asɛnnie nhyehyɛeɛ no mu bi ne;

1.	 Ntamgyinafoɔ:Yei yɛ berɛ a onipa bi a ne ho nni asɛm no mu firi ne pɛ mu bɛsiesie 
asɛm a ɛda nnipa baanu ntam no ɔhare so berɛ a ɔnni mmara bi a wɔahyehyɛ ato 
hɔ no so.

2.	 Atɛmmuo: Saa ɛkwan a wɔfa so siesie nsɛm yi gyina amammerɛ mu mmara 

ahodoɔ so na wɔde atemmuo to dwa.Wɔn a wɔboa siesie nsɛm yi ne ahenfo, 
abusuampanimfoɔ, mpanimfoɔ a wɔwɔ mpɔtam hɔ ne nnipa bi a wɔwɔ nimdeɛ fa 
asɛnnie ho.

3.	 Nsiesie: Saa ɛkwan a wɔfa so siesie nsɛm no botaeɛ titire ne sɛ, ɛde asomdwoeɛ, 
nkabom ne koroyɛ nam wɔn abusuampanimfoɔ ne abadwafoɔ no so bɛba nnipa 
baanu a wɔreko no ntam.

4.	 Nkutahodie: Yei yɛ nkutahodie sononko a wɔn akannifoɔ, mpanimfoɔ anaa oibara 
ɔsiesie nsɛm boa ma ɛkɔ so wɔ nnipa baanu a wɔretwe manson no ntam sɛdeɛ 
ɛbɛyɛ a wɔn nyinaa bɛte wɔn ho ase ama manson no to atwa.

Ntotoho a ɛfa Akanfoɔ asɛnnie nhyehyɛeɛ ne abɛɛfo 
asɛnnie nhyehyɛeɛ ho
Nneɛma titire a ɛsesɛ ne deɛ ɛda nso wɔ Akanfoɔ asɛnnie nhyehyɛeɛ ne abɛɛfo asɛnnie 
nhyehyɛeɛmntam na yɛahyehyɛ no wɔ ɛfam hɔ no:

Ɛpono 8.1

Akanfoɔ asɛnnie nhyehyɛeɛ Abɛɛfo asɛnnie/kɔɔto nhyehyɛeɛ

1. Asɛnnie-abadwafoɔ no ne ɔhene, 
mpanimfoɔ ne akannifoɔ a wɔhwɛ si 
gyianaeɛ wɔ asɛm no so.

1. Nnipa a Aban ayi wɔn (Adwɔɔgyefoɔ), 
na wɔgyina amammara no so si gyinaeɛ 
wɔ nsɛm ahodoɔ so.

2. Kɔɔto dan mu dwumadie anaa 
nhyehyɛeɛ biara nnim.

2. Wɔde kɔɔto dan mu dwumadie ne 
nhyehyɛeɛ a wɔatwerɛ ato hɔ na ɛdi 
dwuma.

3.Wɔgyina mpɔtam hɔ mmara, amammerɛ 
ne amanneɛ ahodoɔ ne nhyehyɛeɛ 
ahodoɔ so na ɛsi gyinaeɛ.

3.Wɔgyina mmara ne nhyehyɛeɛ ahodoɔ a 
wɔahyeda ayɛ so na ɛsi gyinaeɛ.

4.. Asɛnnie no kɔ so wɔ ahenfie anaa 
abusuafie ahodoɔ mu.

4.Asɛnnie no kɔ so wɔ kɔɔto dan mu 
ahodoɔ mu

5.Asɛnnie no botaeɛ ne sɛ, wɔbɛsiesie 
ɔhaw na ɛde nkabom ne atɛntenenee 
aba.

5. Kɔɔto asɛnnie botaeɛ ne sɛ, ɛde 
atɛntenee ne asotwe bɛba

6. Wɔgo asɛnnie nhyehyɛeɛ no mu sɛdeɛ 
ɛbɛyɛ a ɛde asomdwoeɛ ne nkabom 
bɛba mpɔtam hɔ.

6. Kɔɔto asɛnnie nhyehyɛeɛ mu dwumadie 
no di mmara ne nhyehyɛeɛ ketee so.

7. Mansontwefoɔ (onipa a wasaman obi 
ne kwaadubɔfoɔ) no wɔ ho kwan sɛ 
wɔbisabisa wɔn ho wɔn ho nsɛm fa 
asɛnnie no ho.

7. Alɔyafoɔ na ɛwɔ ho kwan sɛ wɔgyina ne 
nipa anan mu bisabisa ɔfoforɔ no nsɛm

8. Adansefoɔ ba asɛnnie no mu. 8. Adansefoɔ ba asɛnnie no mu.

9. Ɛwɔ onipa a wasaman obi ne 
kwaadubɔfoɔ.

9. Ɛwɔ onipa a wasaman obi ne 
kwaadubɔfoɔ.

10. Wɔn a wɔredi wɔn ntam asɛm no ka 
ntam

10. Wɔn a wɔredi wɔn ntam asɛm no ka 
ntam

Dwumadie 8.5 Ntotoho a ɛfa asɛnnie mmienu no ho

Montena akuakuo na momfa mo ankasa nsɛmfua nkyerɛkyerɛ nsonsonoeɛ a ɛda 
Akanfoɔ asɛnnie nhyehyɛeɛ ne Abɛɛfo asɛnnie nhyehyɛeɛ ntam no mu enum mu. 
Ekuo no mu biara mfa ne mmuaeɛ nto dwa mma nkaeɛ no mpɛnsɛmpɛnsɛm mu.

Dwumadie 8.6 Asɛnnie nhyehyɛeɛ ahodoɔ

 Ɔkyeree okuani bi a ɔwiaa bankye firii ne yɔnko bi afuom wɔ berɛ a ɛreba efie. 
Ɔne okuani a owiaa ne bankye no nyinaa firi abusua baako mu.

 Montena akuakuo na mompɛnsɛmpɛnsɛm ɛkwan sononko a wɔbɛfa so asiesie 
asɛm no wɔ Akanfoɔ asɛnnie ne abɛɛfo asɛnnie nhyehyɛeɛ kwan so.

Dwumadie 8.7

Montena akuakuo na monkyerɛ ɛkwan a wɔfaa so siesiee asɛm no wɔ 8.3 sononko 
a ɛbɛyɛ wɔ Akanfoɔ asɛnnie ne abɛɛfo asɛnnie nhyehyɛeɛ mu.

Dwumadie 8.8

Sɛn na Akanfoɔ asɛnnie nhyehyɛeɛ no fa so di dwumadi wɔ yɛn daadaa asetena 
mu.

Ma wo kyerɛkyerɛni anaa onipa bi a ɔwɔ wo mpɔtam mmoa wo na wo ne wo 
mpɔtam kannifoɔ anaa obi ɔnim amammerɛ ne amanneɛ nni nkutaho mfa Akanfoɔ 
asɛnnie nhyehyɛeɛ no ho.

1.	 Montena akuakuo na montwerɛ nsɛmmisa ahodoɔ a anka mobɛbisa mo mpɔtam 
kannifoɔ anaa onipa ɔnim amammerɛ ne amanneɛ no. Mnnwene nsɛmmisa 
dodoɔ biara a mobɛtumi ho na monyiyi deɛ ɛyɛ ani ka pa ara a mobɛbisa no.

2.	 Wo ne mpɔtam kannifoɔ no nhyia nyɛ mpɛnsɛmpɛnsɛm – bɔ mmɔden twerɛ 
asɛnhia biara a ɛbɛpue afiri nkutadie no mu.

3.	 Ɛno akyi no, wo ne wo mfɛfoɔ mpɛnsɛmpɛnsɛm nnipa a wɔdi akotene wɔ 
Akanfoɔ aɛnnie nhyehyɛeɛ no dwumadie mu.

4.	 Yɛ ntotoho fa Akanfoɔ asɛnnie ne abɛɛfo asɛnnie nhyehyɛeɛ ho kyerɛ wo mfɛfoɔ 
no.

EXTENDED READING
•	 Acquah, G. K. (2006). The judicial role of the chief in democratic governance. In I. K. 

Odotei and A.K. Awedoba (eds), Chieftaincy in Ghana: Culture, Governance and Development, 
pp. 65-79. Sub-Saharan Publishers.

•	 Jannie, M. O. (1997). Conflict resolution wisdom from Africa: African centre for the 
constructive resolution of disputes. Natal Witness Printing and Publishing (Ltd.)

1.	 Kyerɛ abɛɛfo kɔɔto asɛnnie nhyehyɛeɛ nnidisoɔ nnidisoɔ firi akɛseɛ mu kɔ 
nketewa mu.

2.	 Fa w’ankasa nsɛmfua kyerɛ nkwadaa kɔɔto asɛnnie nhyehyɛeɛ dwumadie 
mmienu.

3.	 Kyerɛkyerɛ abɛɛfo kɔɔto asɛnnie nhyehyɛeɛ dwumadie mmiɛnsa mu.

4.	 Fa w’ankasa nsɛmfua kyerɛkyerɛ abɛɛfo asɛnnie ne Akanfoɔ asɛnnie nhyehyɛeɛ 
mu.

5.	 Kyerɛ akwan ahodoɔ mmiɛnsa (3) a wɔfa so siesie nsɛm wɔ abɛɛfo kɔɔto asɛnnie 
nhyehyɛeɛ mu.

6.	 Twerɛ akwan ahodoɔ mmiɛnsa (3) a wɔfa so siesie nsɛm wɔ Akanfoɔ asɛnnie 
nhyehyɛeɛ mu a ɛnya nsunsuansoɔ papa wɔ wɔn a wɔretwe manson no so sene 
abɛɛfo kɔɔto asɛnnie nhyehyɛeɛ no.

7.	 Twerɛ na san kyerɛkyerɛ Akanfoɔ asɛnnie nhyehyɛeɛ akwan ahodoɔ mmiɛnsa a 
wɔfa so di asɛm wɔ wo mpɔtam.

8.	 Twerɛ deɛ ɛsesɛ ne nsonsonoeɛ ahodoɔ mmiɛnsa a ɛda Akaknfoɔ asɛnnie 
nhyenyɛeɛ ne abɛɛfo kɔɔto asɛnnie nhyehyɛeɛ ntam.

ASANTE TWI KASADWINI
Ano Kasadwini

NNIANIMU
Saa ɔfa yi mu, yɛbɛkyerɛ wo biribi afa agya rekɔ ne nyansapɔ ho a wɔn nyinaa hyɛ 
Akanfoɔ ano kasadwini ase. Yɛadi kan akyerɛ wo biribi afa nsaguo/apaeɛ ne nsuiɛ ho 
wɔ gyinapɛn baako (1) mu. Agya rekɔ ne nyansapɔ sua mu no, yɛbɛkyerɛ wo sɛdeɛ 
wobɛsi akyerɛ w’adwene afa agya rekɔ nhyehyɛeɛ ne n’ahodoɔ ntam. Saa ɔfa yi ho 
bɛhia ama wo pa ara ɛfiri sɛ, ɛnyɛ sɛ ɛyɛ Asante Twi nko ara nti na mmom, sɛ ɛne 
adesuadeɛ ahodoɔ bi te sɛ Borɔfo kasadwini bɛnya ayɔnkofa. Saa ɔfa yi bɛboa wo ama 
woanya nimdeɛ a ɛbɛma wo kasasua atu mpɔn ne sɛdeɛ wobɛsi asɔ ɔhaw bi ano afa. 
Agya rekɔ ne nyansapɔ yɛ anigyeɛ kwan a ɛboa ma wode w’adwene di dwuma, hunu 
sɛdeɛ wobɛsi ayɛ ade foforɔ bi na asan ama woatumi adwene akɔ akyiri.

ADWEMPƆ TITIRE

•	 Agya rekɔ yɛ asɛmmisa, asɛnka anaa asɛmfua ɛkyere adwene a ɛhia sɛ wodwene kɔ 
akyiri ansa na woanya anoyie no. Agya rekɔ taa kyere adwene, yi adwene si nkyɛn 
anaa ma adwene yɛ ntanta na ne mmuaeɛ nso yɛ nwanwa anaa anigyeɛ.

•	 Yɛtumi de agya rekɔ ne nyansapɔ gyegye yɛn ani, bue adwenem anaa sua adeɛ.
•	 Agya rekɔ tumi boa ma wo kasasua tu mpɔn, dwene kɔ akyiri, bue adwenem ma 

wotumi nya nimdeɛ ahodoɔ de yɛ nneɛma foforɔ.

AGYA REKƆ
Agya rekɔ yɛ nyansapɔ fa bi anaa adwenem dwumadie bi a ɛde ɔkasa, nsɛmfua ne 
nsɛngorɔ a emu dɔ na ɛde mmuaeɛ anaa anoyie bi sie. Ɛtae yɛ nsɛmmisa, asɛnka anaa 
kasasin bi a ɛhia adwene a emu dɔ ne nnwennweneho pa ara ansa na woatumi ate 
aseɛ. Agya rekorɔ ma anigyeɛ.

Agya rekɔ tae nya:

1. Nsɛmfua agodie: Nsɛngorɔ, nsɛm a ne nteaseɛ boro baako, nsɛmfua a yɛbɔ edin pɛ 
nanso wɔn nteaseɛ ne wɔn atwerɛ yɛ sononko, ɛnna nsɛmfua a wɔn atwerɛ yɛ pɛ 
nanso wɔn din bɔ ne wɔn nteaseɛ yɛ sononko.

2. Nnyinahɔma ne mfatoho ahodoɔ.

3. Nsɛngorɔ ahodoɔ.

4. nnwennweneho ntrasoɔ.

5. Mmuaeɛ a ɛyɛ anika.

Dwumadie 9.1 Agya rekɔ nkyeraseɛ

Montena baanu baanu na momfa mo ankasa nsɛmfua nkyerɛ agya rekɔ ase na 
momfa mo mmuaeɛ no nto nto dwa.

Agya rekɔ ahodoɔ:

Yɛtumi gyina agya rekɔ tenten so kyɛ mu mmienu. Yeinom ne:

1. Agya rekɔ a ɛware

2. Agya rekɔ a ɛyɛ tiatia.

Nkranfoɔ frɛ no ajenu, Asantefoɔ nso frɛ no Agya rekɔ, Dagbambafoɔ frɛ no 
salinlɔha, Ewefoɔ nso frɛ no adzo.

Agya rekɔ ho nhwɛsoɔ ahodoɔ
1.	 "Ɛdeɛn na ɛkwan nna baabiara nanso nsuo gyinam?" (Mmuaeɛ: kube!)

2.	 "Ɛdeɛn na wosoma no a ɔbɛkɔ nanso ɔkɔ a, ɔmma bio?" (Mmuaeɛ: ɛboɔ!)

3.	 "Ɛdeɛn na ɛreba nanso ɛmmɛduru da?" (Mmuaeɛ: ɔkyena!)

Dwumadie 9.2 Agya rekɔ ho nhwɛsoɔ

Mia saa lenke a ɛwɔ fam hɔ no so fa hwɛ sini a ɛfa agya rekɔ hon a wo ne wo 
mfɛfoɔ mpɛnsɛmpɛnsɛm mu.

The Benefits of Riddles in Education -

https://www.smileandlearn.com/en/the-benefits-of-riddles-in-education/

Agya rekɔ so wɔ mfasoɔ
Agya rekɔ dwumadie titire pa ara ne sɛ, yɛde gyegye yɛn ani wɔ yɛn mpɔtam. Agya 
rekɔ ma anigyeɛ nanso ne dwumadie wɔ adesua mu no boa adesuafoɔ pa ara.

Deɛ ɛdidi soɔ yi nyinaa yɛ agya rekɔ so mfasoɔ

1. Ɛboa ma yɛtumi dwene kɔ akyiri san sɔ ɔhaw ahodoɔ ano.

2. Agya rekɔ tumi ma yɛsere na sereɛ nso yɛ ma yɛn adwenem apɔmuden.

3. Yɛtaa de agya rekɔ di dwuma a, ɛboa ma adesuafoɔ adenem da hɔ fann ma wɔtumi 
de wɔn ani si biribi pɔtee a wɔreyɛ no so.

4. Agya rekɔ tumi hyɛ adesuafoɔ nkurane ma wɔkɔ so sua adeɛ.

5. Agya rekɔ boa ma adesuafoɔ nteaseɛ wɔ adesua mu no tu mpɔm na wɔtumi gyina 
so yɛ nneɛma foforɔ.

https://www.smileandlearn.com/en/the-benefits-of-riddles-in-education/
https://www.smileandlearn.com/en/the-benefits-of-riddles-in-education/

6. Agya rekɔ dwumadie mu no, adesuafoɔ tumi sua foforɔ ne ɛkwan foforɔ a wɔbɛfa 
so de adi dwuma.

7. Bio, adesuafoɔ sua biribi fa nnyegyeeɛ-korɔ ho.

Dwumadie 9.3 Agya rekɔ so mfasoɔ

Mia lenke a ɛwɔ fam hɔ no so fa nya nimdeɛ pii fa agya rekɔ so mfasoɔ ho:

https://www.smileandlearn.com/en/the-benefits-of-riddles-in-education/How 
and why are they significant in our general mental well-being?

Agya rekɔ nhyehyɛeɛ
Ghanaman mu kasa ahodoɔ no wɔ agya rekɔ ho nhyehyɛeɛ ahodoɔ nanso, agya rekɔ 
nhyehyɛeɛ ankasa ne:

1. Nnianimu: Yɛka nsɛm bi di kan de twe otiefoɔ/atiefoɔ adwene ba dwumadie no so.

2. Nkyerɛkyerɛmu: Yɛkyerɛkyerɛ biribi a yɛreka ho asɛm no mu yie na ɛtɔ da bi nso 
a, yɛka no sɛdeɛ ɛbɛma otiefoɔ no adwenem ayɛ no kɛsenenee.

3. Asɛmmisa: Yɛbisa asɛm fa nkyerɛkyerɛmu no ho ma oteifoɔ no yi ano.

4. Nsɛngorɔ: Yɛde nsɛm bi di agorɔ de hwehwɛ mmuaeɛ no.

5. Mmuaeɛ: Agya rekɔ no mmuaeɛ tumi yɛ nsɛngorɔ, nteaseɛ a ɛboro baako anaa deɛ 
emu dɔ.

Saa nhyehyɛeɛ yi ho nhwɛso na ɛwɔ fam hɔ no.

Nnianimu: Yiyi w’asom na tie deɛ merebɛka no yie. Agya rekɔ ɔgyaa me adeɛ bi …

Nkyerɛkyerɛmu: Wowura mu a, na woabɔ dam.

Asɛmmisa: Ɛyɛ ɛdeɛbɛn?

Nsɛngorɔ: Dwene biribi anaa baabi a wowura hɔ a na woayi ho nneɛma nyinaa ho.

Mmuaeɛ: Ɛyɛ adwareɛ.

Dwumadie 9.4 Agya rekɔ ho nhyehyɛeɛ

Montena baanu baanu na monnyina agya rekɔ nhyehyɛeɛ ahodoɔ no so 
mpɛnsɛmpɛnsɛm agya rekɔ a ɛwɔ fam hɔ no sɛdeɛ yɛakyekyɛ nhyehyɛeɛ no mu wɔ 
ɛsoro hɔ no pɛpɛɛpɛ -- mobɛhia sɛ mobɛyɛ nsusuiɛ afa mmuaeɛ no ho nso! momfa 
mo mmuaeɛ no nto dwa:

"Agya adeɛ bi wɔ hɔ, wosoma no a ɔnkɔ nso, worekɔ na ɔdi w’akyi. Ɛyɛ ɛdeɛn?"

Agya rekɔ nhyehyɛeɛ ho mpɛnsɛmpɛnsɛm.
Agya rekɔ ho mpɛnsɛmpɛnsɛm yɛ ɛkwan a yɛfa so baabae ɔkasa no, ne nhyehyɛeɛ 
mu de hwehwɛ ɛho asɛmmisa no mmuaeɛ. Deɛ ɛdidi soɔ yi ne ɛkwan a yɛbɛfa so 
apɛnsɛmpɛnsɛm Agya rekɔ mu:

1. Kenkan no yie: Kenkan agya rekɔ brɛoo mpɛn pii sɛdeɛ wobɛte emu nsɛmfua ne 
kasasini ahodoɔ no ase.

2. Hwehwɛ nsɛmfua foforɔ: Hyɛ nsɛmfua, kasasin anaa nneɛma bi a yɛatim a ɛho hia 
no nso.

3. Hwehwɛ nteaseɛ hodoɔ: Agya rekɔ tae de nsɛnkwaa, nsɛngorɔ anaa nteaseɛ ahodoɔ 
di dwuma. Ma w’adwene nkɔ nsɛmfua asekyerɛ ne nkyerɛkyerɛmu ahodoɔ no so.

4. Pɛnsɛmpɛnsɛm nhyehyɛeɛ mu: Ma w’ani nkɔ Agya rekɔ nhyehyɛeɛ no so, ne titire 
ne nnianimu, nkyerɛkyerɛmu, asɛmmisa ne nsɛngorɔ.

5. Hwehwɛ twaka a ɛwowom: Hwehwɛ twaka anaa ayɔnkofa a ɛdeda nsɛmfua, 
adwempɔ anaa nimdeɛ ahodoɔ ntam.

6. Ma w’adwene nkɔ nteaseɛ ahodoɔ so: Dwene nsɛm no ho yie na ma w’ani nkɔ 
nteaseɛ ahodoɔ so.

7. Yi w’adwene firi mmuaeɛ traa so: Agya rekɔ tumi de nsɛm bi a ɛyera adwene to 
dwa. Ne saa nti, bu w’ani gu mmuaeɛ traa ahodoɔ so.

8. Yɛ nsusuiɛ amapa: Yɛ nsusuiɛ ahodoɔ a emu dɔ pa ara fa agya rekɔ no ho.

9. Hwɛ wo mmuaeɛ no: Si gyinaeɛ wɔ wo mmuaeɛ no ho wɔ ɛberɛ a worekenkan agya 
rekɔ no mu bio de ahwɛ sɛ wo mmuaeɛ no tɔ asom.

10. Fa Agya rekɔ di dwuma na sua ɛho nimdeɛ: Mpɛn dodoɔ a worepɛnsɛmpɛnsɛm 
Agya rekɔ mu no, na worenya ne nhyehyɛeɛ ne deɛ ɛkeka ho ho nimdeɛ.

Bio, hyɛ deɛ ɛdidi soɔ yi nso fa Agya rekɔ ho:

1.	 Fa aboterɛ ne nwetasoɔ honhom di dwuma.

2.	 Dwene kɔ akyiri pa ara tra agya rekɔ no so.

3.	 Fa nsɛnhini, nsianimu ne nsiakyire yɛ adwuma ma no mmoa wo.

4.	 Bue w’adwenem na yi nsusuiɛ hunu si nkyɛn.

Dwumadie 9.5 Agya rekɔ agodie

Montena baanu baanu, afei hyɛ aseɛ yɛ w’ankasa agya rekɔ ma wo yɔnko no. Sɛ 
wɔtumi yiyi agya rekɔ no ano a, ma wɔn nso nhyehyɛ wɔn agya rekɔ na no nso 
nyiyi ano. Deɛ ɔbɛdi nkonim no ne deɛ ɔbɛbisa na wayiyi agya rekɔ dodoɔ no ara 
ano.

NYANSAPƆ
Ɛyɛ agorɔ a ɛde dwumadie bi to dwa a ɛhia adwene a emu dɔ ne nnwennweneho 
amapa ansa na woatumi ayi ano. Ɛyɛ ano ne ano agodie.

Yɛtae de Nyansapɔ gyegye yɛn ani, sua nimdeɛ ɛnna ɛsan nso bue yɛn adwene mu. 
Ɛma yɛtumi dwene kɔ akyiri, sua sɛdeɛ yɛbɛsi asɔ ɔhaw bi ano na ɛma yɛtumi kaekae 
nsɛm ɔhare so.

Nyansapɔ dwumadie ahodoɔ
Nyansapɔ tumi di dwuma bebree wɔ tebea ahodoɔ mu:

1. Ɛbue adwenem: Ɛboa ma yɛnya ɔhaw ano poma siberɛ, adwene a emu dɔ ne 
ankorɛankorɛ nnwennweneho nimdeɛ ne titire wɔ mmɔfra mu.

2. Anigyeɛ: Ɛboa ma nnipa ahodoɔ nyinaa anigyeɛ sononko wɔ asetena mu.

3. Nwomasua: Ɛboa ma yɛnya nimdeɛ, adwenemu-dɔ ne nteaseɛ amapa fa adesuadeɛ 
bi a wɔn aseteɛ mu yɛ den bi te sɛ nkontabuo, abɔdeɛmunyansapɛ ne kasasua.

4. Ayaresa: Ɛsiesie adwene mu, ɛma akoma tɔ yam wɔ akwannuasa so.

5. Nkabom: Ɛde nkabom sononko, nnɔboa ɛnna nkitahodie amapa ba wɔ ɛberɛ a 
yɛabom rehwehwɛ nyansapɔ bi anoyie.

6. Ɛbue adwene mu: Ɛboa ma yɛn adwene mu da hɔ fann na ɛnam so ma nneɛma nka 
akyi wɔ abrabɔ mu.

7. Nnwennweneho amapa: ɛboa ma yɛtumi dwene, yɛ nsusuiɛ pa ne deɛ ɛkeka ho.

8. Nkariiɛ ne mmɔakyire: Ɛboa ma yɛtumi yɛ nkariiɛ amapa fa agyinasie bi ho, da 
nimdeɛ a emu dɔ adi wɔ akwan ahodoɔ bebree so.

9. Anansesɛmtoɔ ne amanebɔ: Ɛboa ma yɛnya nimdeɛ fa ɛkwan a yɛbɛfa so de punetoɔ 
ne polɔɔto bɛdi dwuma wɔ kasadwini dwumadie ahodoɔ mu.

10. Nhwehwɛmuyɛ ne Abɔdeɛmunyansapɛ: Ɛboa ma yɛsua biribi fa ɛkwan a nnipa fa 
so da wɔn atenka, suban ne adwene mu nsusuiɛ ahodoɔ adi ɛnna sɛdeɛ wɔsi si nsɛm 
binom ho gyinaeɛ fa.

11. Ankorɛankoro nnyini: Ɛboa ma yɛnya akokoɔduro, nnwetaasoɔ, nkoden ne gyidie 
wɔ yɛn ankasa mu wɔ ɛberɛ a yɛrepɛ nyansapɔ bi ho.

12. Ɛkwati nnipa mu nyiyimu: Ɛboa ma nnipa a wɔwɔ tebea ahodoɔ mu nya kwan 
hyia di dwuma bom.

Nyansapɔ da mfasoɔ bebree adi na ɛma no som bo wɔ nnipa asetena/suahunu mu.

Dwumadie 9.6 Nyansapɔ nkyeraseɛ ho nimdeɛ

Montena baanu baanu na mompɛnsɛmpɛnsɛm nyansapɔ nkyeraseɛ no mu na 
momfa mo mmuaeɛ no nto dwa.

Nyansapɔ Nhyehyɛeɛ
Nhyehyɛeɛ ahodoɔ no na ɛdidi soɔ no:

1. Botaeɛ: Ɛda botaeɛ titire bi adi sɛ ebia, ɛrepɛ ɔhaw bi ano aduro.

2. Mmara: Ɛhyehyɛ mmara ahodoɔ a ɛsɛ sɛ obiara di so.

3. Ahyɛaseɛ: tebea ahodoɔ a wɔnam so de hyɛ agorɔ no ase.

4. Akwansideɛ ahodoɔ: akwansideɛ a ɛbrɛ mpontuo ase.

5. Anoyie kwan: Anoyie kwan anaa gyinasie ahodoɔ a ɛde yɛn kɔpue botaeɛ no ho.

6. Asɛm no pomasiberɛ: Mmuaeɛ/anoyie amapa a ɛtwa toɔ.

Nyansapɔ ho nhwɛsoɔ
Nyansapɔ: Asɛm nwanwasoɔ a ɛwɔ Nwoma a ayera no ho.

Nyansapɔ no ankasa:

Aaaa

Nwoma bi a ɛho yɛ na ayera wɔ akurase bi nwomakorabea. Nwomakorabea hɔ 
hwɛsofoɔ no bisaa nwoma no ho firii mmɔfra nnan bi hɔ: Kukua, Nana, Clara, ne 
David. Wɔn mu biara de nánodisɛm to dwa:

1.	 Kukua: "Mamfa nwoma no. Mehunuu no wɔ Nana nkyɛn nnora."

2.	 Nana "Mamfa nwoma no. Mennim sɛdeɛ nwoma no si teɛ mpo."

3.	 Clara: "Mehunuu sɛ David afa nwoma no afiri ɛpono no so."

4.	 David: "Clara retwa atorɔ. Na mewɔ efie wɔ ɛberɛ a nwoma yeraeɛ."

Nwomakorabea so hwɛsofoɔ no nim pefee sɛ wɔn mu baako na ɔreka nokorɛ. Hwan 
na ɔfaa nwoma no?

Anoyie ho nhyehyɛeɛ
1.	 Kukua na ɔreka nokorɛ deɛ a, ɛnneɛ na nwoma no wɔ Nana hɔ. Ɛkɔba no saa a, na 

ɛkyerɛ sɛ, Clara ne David nyinaa retwa atorɔ na yei bɛma nnipa a ɛboro baako na 
wɔreka nokorɛ. Ne saa nti, Kukua retwa atorɔ.

2.	 Nana na ɔreka nokorɛ a, na ɛkyerɛ sɛ, ɔnnim sɛdeɛ nwoma no si teɛ. Yei bɛkyerɛ 
sɛ, Kukua, Clara ne David nyinaa retwa atorɔ na yei bɛma Clara anodisɛm no ayɛ 
atorɔ, na asan ne Nana asɛm a ɔkaeɛ sɛ, ɔnnim ho hwee no abɔ abira. Ne saa nti, 
Nana retwa nso retwa atorɔ.

3.	 Clara nso na ɔreka nokorɛ a, na ɛkyerɛ sɛ, ɔhunuu David sɛ ɔrefa nwoma no. Yei 
bɛkyerɛ sɛ, Kukua, Nana ne David nyinaa retwa atorɔ. Esiane sɛ, onipa baako 
anodisɛm na ɛbɛtumi ayɛ nokorɛ nti, saa nsusuiɛ no yɛ adwuma.

4.	 David na ɔreka nokorɛ deɛ a, na Clara retwa atorɔ ɛfiri sɛ, Clara anhunu sɛ David 
refa nwoma no. Yei kyerɛ sɛ, Kukua ne Nana nyinaa nso retwa atorɔ a ɛne nokorɛ 
ahodoɔ no bɛbɔ abira. Ne saa nti, David nso retwa atorɔ.

Esiane sɛ onipa baako na ɔreka nokorɛ nti, ɛsɛ sɛ Clara mmom na n’anodisɛm no yɛ 
nokorɛ. Ne saa nti, David na ɔfaa nwoma no.

Anoyie: David na ɔfaa nwoma no.

Nhwɛsoɔ 2: Sɛ gyata wɔ ani mmienu, adoe nso wɔ ani mmienu na ɛsono wɔ ani 
mmienu a, ani dodoɔ sɛn na yɛwɔ?

A.	 3 B. 4 C. 1 D. 2

Nkyerɛkyerɛmu
Asɛmmisa kɔ sɛ, ani dodoɔ sɛn na yɛwɔ no kyerɛ sɛ, onipa a ɔbisaa asɛm no de deɛ 
ɔbɛyi asɛm no ano nso deɛ aka ho. Yei kyerɛ sɛ, ani nnan (4) na ɛwɔ hɔ.

Mmuaeɛ: B) 4

Dwumadie 9.7 Nyansapɔ agodie

Montena baanu baanu, hyɛ aseɛ hyehyɛ nyansapɔ tiatia bi wo yɔnko no. Sɛ wɔtumi 
yiyi nyansapɔ no ano a, ma wɔn nso nyɛ wɔn nyansapɔ na mo nso nyiyi ano. Deɛ 
ɔbɛdi nkonim no ne deɛ ɔbɛbisa na wayiyi nyansapɔ dodoɔ no ara ano.

Hyɛ no nso* Mobɛpɛ sɛ, mobɛfa berɛ de ahwehwɛ nyansapɔ no foforɔ afiri nwoma 
ne ntentanfidie so ansa na moasan ahyɛ agodie no ase bio.

EXTENDED READING
Prempeh, A. A. (2023). Akanfoɔ amammerɛ ne Akan kasadwin. Premsco Publications

1.	 Wo nteaseɛ ne sɛn fa adeɛ a agya rekɔ yɛ ho?

2.	 Gyina wo nteaseɛ no so na pɛnsɛmpɛnsɛm agya rekɔ no mu wɔ berɛ a worema 
w’aadwene akɔ ne nhyehyɛeɛ no so.

3.	 “Ɛdeɛn na wosoma no a, ɔbɛkɔ nanso sɛ ɔkɔ a ɔremma bio?” (Mmuaeɛ: Ɛboɔ!)

4.	 Hyehyɛ w’aakasa wo agya rekɔ na ma ɛho mmuaeɛ.

5.	 Agya rekɔ so mfasoɔ ne sɛn wɔ yɛn daadaa asetena mu?

6.	  Yi agya rekɔ yi ano: Adanko baako hunuu asono nsia berɛ a na ɔrekɔ asuo no 
ho. Asono no mu biara nso hunuu nnoe mmienu berɛ na wɔrekɔ asuo no ho no. 
Adoe no biara kura akyekyedeɛ baako. Mmoa dodoɔ sɛn na wɔrekɔ asuo no ho 
no?
 A. 14

 B. 11

 C. 8

 D. 5

7.	 Nyansapɔ botaeɛ ne sɛn?

8.	 Kyerɛ nyansapɔ nhyehyɛeɛ ahodoɔ no.

9.	 Yɛ nyansapɔ a nteaseɛ wom na kyerɛ ɛkwan a wobɛfa so ahunu mmuaeɛ no.

ASANTE TWI KASADWINI
Atwerɛ Kasadwini

NNIANIMU
Saa ɔfa yi mu no, yɛbɛkyerɛ wo biribi afa Asante Twi kasadwini ho. Ne titire no, ɔfa yi 
pɛnsɛmpɛnsɛm anwonsɛm mu. Yɛbɛkyerɛ wo sɛdeɛ wobɛsi akyerɛkyerɛ manwonsɛm 
mu, anwonsɛm ahodoɔ, anwonsɛm su ne ne ɛso mfasoɔ. Wobɛsan asua ɛkwan a yɛfa 
so pɛnsɛmpɛnsɛm anwonsɛm mu. Wo nimdeɛ a wowɔ fa anwonsɛm ne ɛkwan a yɛfa 
so pɛnsɛmpɛnsɛm anwonsɛm mu no bɛboa wo ama nimdeɛ afa nsɛmfua ahodoɔ ne 
kasasua ho. Saa ɔfa yi bɛma woatwa adwene-mu-mfoni, adwene kɔ akyiri na w’ankasa 
atumi akyerɛkyerɛ nneɛma bi mu. Ɛbɛsan aboa wo ama woatumi ate nkatedeɛ ahodoɔ 
ase ama woaahyɛ wo ho so wɔ tebea biara mu na ɛbɛma woahunu nyansa pa ara. 
Ɔfa yi ne adesuadeɛ ahodoɔ bi te sɛ abakɔsɛm, Borɔfo kasadwini ɛnna nnwontoɔ wɔ 
twaka bi, and music. Ɔfa yi boa ma yɛ ne afoforɔ dwene bom na ɛsan da nsɛnnahɔ 
bi adi fa abakɔsɛm dwumadie, amammerɛ ne amanneɛ ne asetena mu nsɛm bi adi. 
Worewe anwonsɛm agu wo tirim na wode ato dwa no boa ma adwene no tu mpɔn, 
nya akokoɔduru san hunu badwam kasa mu nimdeɛ.

ADWEMPƆ TITIRE

•	 Anwonsɛm yɛ kasadwini fa bi a yɛtwerɛ no wɔ nsensanneɛ kwan so wɔ nkyekyɛmu 
ahodoɔ mu a ɛnam mfoniyɛ so de adwempɔ, osuahunu, atenka ne deɛ ɛkeka ho to 
dwa.

•	 Onipa a ɔka anwonsɛm no, yɛfrɛ no anwonsɛmkafoɔ. Anwonsɛmkafoɔ yi de kasasu 
ahodoɔ bi te sɛ nnyegyeeɛkorɔ, mita, adwenem-deɛ ne mfoniyɛ di dwuma nam so de 
nsɛm ahodoɔ ne atifiasɛm to dwa.

•	 Anwonsɛm kasa aseteɛ nyɛ mmrɛ te sɛ nsɛm nkaeɛ no a onipa biara ntumi nkyerɛ 
aseɛ.

ANWONSƐM

Anwonsɛm asekyerɛ
Anwonsɛm yɛ ano dwumadie bi a wɔahyehyɛ de osuahunu, adwempɔ anaa nkatedeɛ 
a emu da hɔ to dwa. Anwonsɛm taa de ɔkasa mu nnyegyeeɛ ahodoɔ a tumi wom na 
ɛsan de kasasu bi te mita, nnyinahɔma ne nnyegyeeɛ-korɔ di dwuma. Anwonsɛm yɛ 
kasadwini fa bi a yɛtwerɛ no wɔ nsensanneɛ kwan so wɔ nkyekyɛemu ahodoɔ mu a 
ɛnam mfoniyɛ so de adwempɔ, osuahunu, atenka ne deɛ ɛkeka ho to dwa.

Dwumadie 10.1 Anwonsɛm asekyerɛ

Fa w’ankasa nsɛmfua kyerɛ deɛ anwonsɛm a ɛyɛ kasadwini fa bi no yɛ.

Anwonsɛm ahodoɔ ne wɔn su
Ɛpono 10.1: Anwonsɛm ahodoɔ ne wɔn su

Anwonsɛm 
ahodoɔ

Ne su Nhwɛsoɔ

Abasɛm 
anwonsɛm

Ɛka abasɛm a ɛkura polɔɔto/nhyehyɛeɛ, 
agorɔmma, ne sibeaberɛ. Ɛtaa wɔ 
ɔtofoɔ.

Ballade, ɛpeke

Lereke 
anwonsɛm

Ɛda ankorɛankoro atenka anaa adwene 
adi na ɛkura nnwomtoɔ su. Anwonsɛm 
no yɛ tia na ɛkasa fa biribi pɔtee/baako 
ho.

Sonɛte, ode, ɛlɛgyi/nsuiɛ.

Ɛpeke 
anwonsɛm

Ɛkura nkyekyɛmu ahodoɔ a ɛsɛ sɛ wɔde 
ano na ɛda no adi; ɛte sɛ ahwɛgorɔ a 
wɔahyehyɛ no anwonsɛm kwan so, ɛwɔ 
nkɔmmɔbɔ ne agorɔmma.

Ahwɛgorɔ a ɔbaakofoɔ kasa 
kyerɛ ne ho, anwonsɛm a 
ɛhyɛ ahwɛgorɔ mu (verse 
drama)

Sonɛte Ɛyɛ anwonsɛm a ɛkura nsensaneeɛ 
dunan na ɛkura nnyegyeeɛ-korɔ ne 
mita sononko bi. Ɛtaa kasa fa ɔdɔ ho, 
anwuda-tebea ne abɔdeɛ nkaeɛ ho.

Shakespeare sonɛte, 
Petrarchan sonɛte.

Firii Vɛɛse Ɛnni mita ne nnyegyeeɛ-korɔ nhyehyɛeɛ 
pɔtee no so. Ɛma kwan ma ɔtofoɔ no 
tumi danedane mu sɛdeɛ ɔpɛ no.

Walt Whitman, T.S. Eliot 
anwonsɛm a ɛyɛ, Abɛɛfo 
anwonsɛm (Modern 
poetry)

Blanke Vɛɛse N’atwerɛ nhyehyɛeɛ no nnyina 
nnyegyeeɛ-korɔ so. Ɛwɔ mita a ɛnsesa 
na n’awieeɛ no nso nni nnyegyeeɛ-korɔ 
na yei ma kwan ma ne ka no kɔ brɛɛ a 
ɛma no nnyegyeeɛ bi.

“Paradise Lost” a 
ɔtwerɛfoɔ no ne John 
Milton.

Ode Yei yɛ anwonsɛm a wɔhyɛda twerɛ no 
tenten de moma anaa hyɛ dwumadie, 
ankorɛankorɛ anaa adwempɔ bi 
animuonyam. Emu tumi danedane nanso 
ɛwɔ nhyehyɛeɛ pɔtee bi a ɛdi so.

“Ode on a Grecian Urn” 
a ɔtwerɛfoɔ no ne John 
Keats.

Ɛlɛgyi Ɛyɛ anwonsɛm a wɔto no sɛ kwadwom 
de kyerɛ yeadie fa biribi anaa onipa bi 
a wɔahwere no no ho. Emu nsɛm no da 
awerɛhoɔ, adehwereɛ ne akaakaeɛ bi 
adi.

“In Memoriam A.H.H.” a 
ɔtwerɛfoɔ no ne Alfred, 
Lord Tennyson.

Balade Ɛyɛ anwonsɛm a wɔtwerɛ no sɛ abasɛm 
na wɔto sɛ dwom. Balade mita ne ne 
nnyegyeeɛ-korɔ nhyehyɛeɛ no nyɛ 
kuntann na wɔtumi gyina so de to 
anansesɛm anaa ka ɔdɔ ho asɛm.

Tete anansesɛm balade, 
“The Rime of the Ancient 
Mariner” a ɔtwerɛfoɔ no ne 
Samuel Taylor Coleridge.

Dwumadie 10.2 Anwonsɛm ahodoɔ ho adesua

Montena akuakuo mfa nhwehwɛ anwonsɛm ahodoɔ mmiɛnsa na monkyerɛkyerɛ 
mu nkyerɛ mo afɛfoɔ. Ma w’ankasa nhwɛsoɔ sɛ wobɛtumi a.

Anwonsɛm su
1.	 Adwenem mfoniyɛ: Ɛgyina nsɛmfua ahodoɔ so twa mfoni fa biribi ho kyerɛ wɔ 

akenkanfoɔ adwenem a ɛbɛnya nsunsuansoɔ wɔ wɔn atenka so.

2.	 Nnyegyeeɛ: Yei yɛ nnyegyeeɛ-korɔ, nnyegyeeɛ sononko, alitirehyin, asonanse ne 
nnyegyeeɛ-sɛ-aadwene a ɛboa ma anwonsɛm no tie yɛ anika.

3.	 Bɔbea ne nhyehyɛeɛ: Yei yɛ sɛdeɛ wɔsi hyehyɛ anwonsɛm no te sɛ nkyekyɛmu 
ahodoɔ ne nsensaneɛ no tenten a ɛwɔ nsunsuansoɔ wɔ anwonsɛm no nteaseɛ ne 
emu duru so.

4.	 Mita ne Ɛnne-mu-nsakraeɛ: Yei yɛ nhyehyɛeɛ a ɛfa ɛnne mu nsakraeɛ ho: sɛ 
ɛbɛkɔ soro anaa ɛbɛkɔ fam ɛsiane nsɛnsini a ɛwɔ nsensaneɛ bi mu a ɛma ngyegyeeɛ 
sononko bi.

5.	 Nnyegyeeɛ-korɔ: Yei nso yɛ nnyegyeeɛ-korɔ ho nhyehyɛeɛ a ɛwɔ nsensaneɛ biara 
awieeɛ a ɛda dwom su ne nkaeɛ bi adi wɔ anwonsɛm no mu.

6.	 Nsensaneeɛ ne Nkyekyɛmu: Nsensaneɛ ne anwonsɛm biara nnyinasoɔ na 
nsensaneɛ ahodoɔ na ɛkeka bom bɛyɛ nkyekyɛmu a ɛwɔ nsunsuansoɔ fa sɛdeɛ ne 
ka no bɛsi akɔ ne ne nsɛntitire a ɛde to dwa no so.

7.	 Kasasu: Ɛde nnyinahɔma, asesɛsɛm, sɛ-nipa, ne anihanehane di dwuma nam so de 
nteaseɛ a emu dɔ pa ara to dwa na ɛma nkyerɛkyerɛ mu amapa bi kɔ so.

8.	 Asɛntitire: Yei yɛ adwempɔ pɔtee anaa asɛm pɔtee a a anwonsɛm bi de to dwa ne 
titire, deɛ ɛfa nnipa suahunu ne wɔn atenka ahodoɔ ho.

9.	 Tebea ne Atenka: Nneyɛeɛ a ɔkasafoɔ no da no adi fa biribi a ɔreka ho asɛm 
anaasɛ, ɔda no adi kyerɛ ɔkenkanfoɔ no (tebea) ɛnna nsunsuansoɔ a anwonsɛm no 
nya no wɔ akenkanfoɔ so (atenka).

10.	Mfoniyɛ: Nneɛma a yɛtumi de gyina hɔ ma adwempɔ anaa nimdeɛ bi ma ɛda 
nteaseɛ sononko bi adi.

11.	Nsɛmfua Dwumadie: Nsɛmfua ahodoɔ a kasadwumfoɔ no de di dwuma ne ne 
nteaseɛ ahodoɔ a ɛnya nsunsuansoɔ wɔ anwonsɛm no tebea, atenka ne mfoniyɛ 
no so.

Dwumadie 10.3 Adesuafoɔ no nyinaa ka anwonsɛm bi bom

Ma wo kyerɛkyerɛfoɔ nka anwonsɛm fa bi na bɔ mmɔden sɛ, wobɛkenkan adi 
n’akyi sɛ wobɛtumi a.

Anwonsɛm so mfasoɔ
1.	 Ɛma kasasua ho nimdeɛ: Anwonsɛm boa ma ɔkenkanfoɔ no nya nsɛmfua foforɔ, 

nnyinahɔma, ne ɔkasa no ka ho nimdeɛ ahodoɔ.

2.	 Ɛboa adebɔ: Anwonsɛm boa ma yɛtumi de yɛn ankasa nimdeɛ bɔ anaa nwono 
nsɛm bi de kyerɛkyerɛ yɛn adwempɔ ahodoɔ mu.

3.	 Ɛma yɛdwene kɔ akyiri: Anwonsɛm mpɛnsɛmpɛnsɛm boa ma yɛn adwene mu bue, 
tumi kyerɛkyerɛ nsɛm mu san nya mpɛnsɛmpɛnsɛm ho nimdeɛ ahodoɔ.

4.	 Ɛma yɛnya tema: Anwonsɛm boa da nnipa nkatedeɛ, osuahunu ne nhunumu adi 
na ɛnam so ma yɛnya tema ne nteaseɛ wɔ yɛn asetena mu.

5.	 Ɛde abakɔsɛm ne amammerɛ to dwa: Anwonsɛm da nsɛm bi adi fa yɛn abakɔsɛm, 
amammerɛ ne asetena mu nsɛm adi.

6.	 Ɛboa akaakaeɛ ne kasa no ka ho nimdeɛ: Yɛrekaakae na yɛaka anwonsɛm bue yɛn 
adwene mu, ma yɛn akokoɔduro ne badwam kasasua ho nimdeɛ.

7.	 Ɛboa nkɔmpɔbuo: Anwonsɛm boa adesuafoɔ ma wɔda wɔn adwene, wɔn atenka 
ne wɔn suahunu adi.

8.	 Ɛboa ahohyɛsoɔ: Anwonsɛm boa adesuafoɔ ma wɔte nsɛm bi ase sane hyɛ wɔn 
nkatedeɛ so na yei ma wɔtumi hyɛ wɔn nnipadua so wɔ nneɛma bebree ho. 
Adesuafoɔ no bɛtumi de anwonsɛm no mu asɛntitire ne nsɛm ahodoɔ no adi 
dwuma.

9.	 Ɛboa ma yɛte kasasu ahodoɔ ase: Anwonsɛm kyerɛkyerɛ adesuafoɔ no biribi fa 
kasasu ahodoɔ bi te sɛ, mfoniyɛ, nsɛnkyerɛnne a ɛkasa ne deɛ ɛkeka ho ho. Saa 
kasasu ahodoɔ yi boa ma yɛn kasa mu yɛ dɛ anaa kama.

Dwumadie 10.4 Anwonsɛm so mfasoɔ

Wo ne wo nnamfonom mmienu (2) anaa deɛ ɛboro saa nyɛ ekuo na 
mompɛnsɛmpɛnsɛm anwonsɛm so mfasoɔ mu sɛ kasadwini fa bi. Fa adwempɔ 
ahodoɔ a yɛde ato dwa wɔ ɛsoro hɔ no ne w’ankasa wo nimdeɛ ahodoɔ ka ho.

Anwonsɛm nhyehyɛeɛ
Anwonsɛm wɔ esu ahodoɔ yi nyina a ɛka bom yɛ ne nhyehyɛeɛ

1. Nsensaneeɛ: Anwonsɛm biara wɔ nsensaneeɛ ahodoɔ a ɛde di dwuma wɔ mu.

2. Nsensaneeɛ no tenten: Nsensaneeɛ biara tenten anaa ne tiatia no gyina nsɛmfua 
anaa kasasin dodoɔ a ɛkura.

3. Nkyekyɛmu/Ɔfa: Nsensaneeɛ ahodoɔ na ɛkeka bom bɛyɛ ɛkuo baako ma yɛnya 
nkyekyɛmu/ɔfa.

4. Nnyegyeeɛ Ntimu: Ɛyɛ nnyegyeeɛ pɔtee bi a ɛtumi ti ne ho mu wɔ nsensaneeɛ 
binom awieeɛ.

5. Mita: Yei nso yɛ nsɛnsini a yɛtwem ne deɛ yɛntwem ho nhyehyɛeɛ wɔ anwonsɛm.

6. Fiiti: Yei yɛ mita ahodoɔ a ɛyɛ nsɛnsini ahodoɔ a yɛakeka abom.

7. Ɛngyamɛnte: Ɛyɛ ɛkwan a yɛfa so kyekyɛ ɔkasamu anaa kasasini mu wɔ nsensaneeɛ 
ahodoɔ mu wɔ ɛberɛ a yɛmfa atwerɛ mu agyinahyɛdeɛ biara nni dwuma.

8. Kaesura: Yei yɛ nsensaneeɛ mu ahomegyeɛ/agyinaeɛ ahodoɔ.

9.Atwerɛdeɛ kɛseɛ: Nsensaneeɛ ahodoɔ no mu biara de atwerɛdeɛ kɛseɛ na ɛhyɛaseɛ.

Yɛnam anwonsɛm nhyehyɛeɛ ahodoɔ no so di dwuma a ɛdidi soɔ yi;

•	 Ɛma anwonsɛn no nhyehyɛeɛ kɔ yɛ sɛ nnwom.

•	 Ɛboa ma anwonsɛm no mu nteaseɛ da hɔ fann.

•	 Ɛda atenka ne tebea a ɛwɔ anwonsɛm no mu adi.

•	 Ɛboa ma akenkanfoɔ no hunu sɛdeɛ anwonsɛm no akenkan bɛkɔ so afa.

•	 Ɛde adwene mu mfoni-twa bi ka anwonsɛm no dwumadie ho.

ANWONSƐM MPƐNSƐMPƐNSƐMU
Nneɛma a ɛsɛ sɛ yɛhyɛ no nso wɔ ɛberɛ a yɛrepɛnsɛmpɛnsɛm 
anwonsɛm mu
1.	  Hwɛ twaka a ɛda atifiasɛm no ne anwonsɛm no mu nsɛm ntam.

2.	  Hwɛ asɛm a anwonsɛm no de reto dwa anaa ɔtwerɛfoɔ no botaeɛ a ɔgyinaa so 
twerɛɛ anwonsɛm no.

3.	 Hwɛ sɛ ɔkasa a ɔde dii dwuma no aseteɛ yɛ den anaa mmrɛ na hwɛ sɛnti a ɔde saa 
nhyehyɛeɛ no yɛɛ adwuma.

4.	 Hwɛ tebea a ɔtwerɛfoɔ no wom fa adeɛ ɔreka ho asɛm no ho ne ɛkwan a ɔrefa so 
de nsɛm no ato dwa.

5.	 Pɛnsɛmpɛnsɛm atenka a anwonsɛm no de to dwa.

6.	 Kasa fa kasasu ahodoɔ a ɔde dii dwuma no ho. Kyerɛ kasasu ahodoɔ no so 
nsunsuansoɔ.

7.	 Kasa fa anwonsɛm no nhyehyɛeɛ no ho.

Hwɛ oniiko a ɔreka anwonsɛm no ɛnna anwonsɛm no fa hwan ho.

Dwumadie 10.5 Anwonsɛm su ne ne nhyehyɛeɛ akaakaeɛ.

Worete anwonsɛm su ne ne nhyehyɛeɛ ase no yɛ adeɛ a ɛho hia pa ara wɔ anwonsɛm 
mpɛnsɛmpɛnsɛm dwumadie mu.

1.	 Montena baanu baanu na monkaakae mo ho anwonsɛm su ahodoɔ no. Monnyina 
anwonsɛm a mokaa no wɔ dwumadie 10.3 a ɛwɔ ɛsoro hɔ no so mma nhwɛsoɔ.

2.	 Mompɛnsɛmpɛnsɛm nhyehyɛeɛ a ɛwɔ anwonsɛm a ɛwɔ dwumadie 10.3 no mu. 
Nnyegyeeɛ-korɔ su bɛn na wohunu wɔ nhyehyɛeɛ no mu? Nsensaneɛ sɛn na 
ɛwɔ nkyekyɛmu biara mu? Nsakraeɛ bi wɔ nsensaneɛ ahodoɔ no tenten mu 
anaa ne nyinaa tenten yɛ pɛ?

Dwumadie 10.6 Anwonsɛm mpɛnsɛmpɛnsɛmu

Kenkan anwonsɛm no ne ne mpɛnsɛmpɛnsɛm a ɛwɔ fam hɔ no. W’ankasa twerɛ 
wo nsɛm gu gu hɔ sɛdeɛ ɛbɛboa wo wɔ berɛ a wobɛpɛ sɛ, wobɛpɛnsɛmpɛnsɛm 
anwonsɛm bi mu no.

Mpɛnsɛmpɛnsɛm ho nhwɛsoɔ fa anwonsɛm Daddy a ɔtwerɛfoɔ no ne Sylvia 
Plath

(Nkyekyɛmu mmienu a ɛdi kan na yɛde ato hɔ reyɛ mu mpɛnsɛmpɛnsɛm no)

 DADDY

You do not do, you do not do

Any more, black shoe

In which I have lived like a foot

For thirty years, poor and white,

Barely daring to breathe or Achoo.

Daddy, I have had to kill you.

You died before I had time _____

Marble-heavy, a bag full of God,

Ghastly statue with one gray toe

Big as a Frisco seal

Source: https://www.matrix.edu.au/beginners-guide-poetry/how-analyse-
rhyme/#analyse

Akwan ahodoɔ a yɛfa so yɛ mpɛnsɛmpɛnsɛm
Step 1: Kenkan anwonsɛm no nyinaa den
Worekenkan anwonsɛm Daddy den no yɛ osuahunu foforɔ koraa; emu nsɛm no ano yɛ 
den na ɛte akoma nso.

Ɛnhyɛda nni nnyegyeeɛ-korɔ a ɛtene . Nkyekyɛmu ahodoɔ no mu biara da nso firi 
afoforɔ ho, yei ma no yɛ den sɛ wobɛyɛ nsusuiɛ bi afa ho.

Wosan hunu no ntɛm so sɛ, Plath de nnyegyeeɛ-korɔ dii dwuma maa no boroo so, ne 
titire ne ‘oo’ nnyegyeeɛ no.

Yei ma anwonsɛm no kenkan yɛ ɔhyɛ na ɛma no ka akenkanfoɔ tirim kyɛ.

Step 2: Anwonsɛm no asekyerɛ
Yɛbɛkyerɛ anwonsɛm Daddy mu nkyekyɛmu mmienu pɛ ase wɔ saa nhwɛsoɔ yi mu. 
Nanso, ɛsɛ sɛ bere biara wokyerɛ anwonsɛm no nkyekyɛmu no nyinaa ase sɛdeɛ ɛbɛyɛ 
a wobɛtumi ahunu ɛsu ahodoɔ a wɔde dii dwuma ne wɔn nsunsuansoɔ wɔ mu yie.

Nneɛma ahodoɔ a ɛda adi wɔ anwonsɛm no mu:
Yɛhunuu ‘oo’ nnyegyeeɛ no wɔ nkyekyɛmu mmienu no nyinaa mu wɔ anim, mfinimfini 
ne nsensanneɛ ahodoɔ akyi.

Nkyekyɛmu 1: Nnyegyeeɛ-korɔ no yɛ AAABA

Yɛhunu asɛmfua ‘foot’ sɛ ɛyɛ A ɛfiri sɛ, ɛnhyɛda nsɛ nnyegyeeɛ a ɛdi kan no

Nsensanneɛ nnum no mu nnan kura nnyegyeeɛ-korɔ.

Nkyekyɛmu 2: Nnyegyeeɛ-korɔ no yɛ ADEFG

Nnyegyeeɛ-korɔ nhyehyɛeɛ ‘A’ a ɛwɔ nkyekyɛmu baako (1) mu no tene kɔ nsensanneɛ 
a ɛdi kan wɔ nkyekyɛmu mmienu (2) no so.

Nsensaneeɛ no mu biara nni hɔ a wɔkura nnyegyeeɛ-korɔ. Yei kyerɛ sɛ, nnyegyeeɛ-
korɔ a ɛwɔ nsensaneeɛ no mu biara yɛ sononko wɔ saa nkyekyɛmu mmienu (2) no mu.

Step 3: Hwehwɛ nsunsuansoɔ a anwonsɛm no da no adi
Seesei a, woahunu Plath nnyegyeeɛ-korɔ nhyehyɛeɛ no, ma yɛnhwɛ nsunsuansoɔ a 
anwonsɛm no da no adi wɔ berɛ a yɛremmua nsɛmmisa a ɛdidi soɔ yi:

1.	Nnyegyeeɛ-korɔ nhyehyɛeɛ a ɛwɔ anwonsɛm no mu sesa anaa? Adɛn nti a?

Anwonsɛm no nkyekyɛmu no mu biara ne ne nnyegyeeɛ-korɔ nhyehyɛeɛ; nnyegyeeɛ-
korɔ a ɛwɔ anwonsɛm no mu nyɛ adekorɔ (nte bo-korɔ so).

https://www.matrix.edu.au/beginners-guide-poetry/how-analyse-rhyme/#analyse
https://www.matrix.edu.au/beginners-guide-poetry/how-analyse-rhyme/#analyse

Nkyekyɛmu no mu bi nsensanneɛ awieeɛ kura nnyegyeeɛ-korɔ nhyehyɛeɛ ɛnna ɛbi 
nso nhyɛda nni bi.

Nnyegyeeɛ-korɔ nhyehyɛeɛ ka anwonsɛm no nyinaa bom, ne saa nti, nkyekyɛmu a 
nnyegyeeɛ-korɔ nhyehyɛeɛ nnim no sɛe anwonsɛm no nhyehyɛeɛ na ɛmma wontumi 
nyɛ nsusuiɛ papa biara mfa ho. Yei ma anwonsɛm no kenkan ne ɛmu dwumadie 
nwie mudie.

2.	 Ne nhyehyɛeɛ no da fam anaa ɛmu yɛ den? Adɛn nti a?

Nsɛmfua a ɛde nnyegyeeɛ-korɔ no ba ne nnyegyeeɛ-korɔ no nhyehyɛeɛ no mu yɛ 
den.

Plath de nnyegyeeɛ ‘oo’ no dii dwuma maa no boroo so wɔ anwonsɛm no mu. Yei 
ma anwonsɛm no kenkan ne ne sua yɛ den, na ɛnya nsunsuansoɔ wɔ nsɛntitire a 
ɛwɔ anwonsɛm no mu so te sɛ: nhyɛsoɔ, abufuo ne owuo.

3.	 Tebea bɛn na anwonsɛm no da no adi?

Anwonsɛm no wɔ dwontoɔ su a ɛma no da adi sɛ mmofra anwonsɛm nhyehyɛeɛ. 
Ne saa nti, anka ɛsɛ sɛ ɛmu nsɛm no yɛ agodie na ɛda fam no nanso, anwonsɛm no 
mu nsɛm no yɛ awerɛhoɔ ne ɔhaw.

4.	 Ɛda nnyegyeeɛ-korɔ nhyehyɛeɛ bi adi?

Nsɛmfua a ɛde nnyegyeeɛ-korɔ ba (‘oo’ nnyegyeeɛ) no boa ma yɛnya nnyegyeeɛ-
korɔ, ɛwom sɛ ne nhyehyɛeɛ no nyɛ adekorɔ wɔ wɔ anwonsɛm no mu. Nnyegyeeɛ 
no da adi prɛkopɛ; na ɛma anwonsɛm no dwontoɔ su no da fam na ɛkɔ pɛpɛɛpɛ. 
Bio, ‘oo’ nnyegyeeɛ a na ɛti ne ho mu no ma anwonsɛm no nnyegyeeɛ nhyehyɛeɛ 
da adi te sɛ keteke nnyegyeeɛ : “choo choo, choo choo” pɛpɛɛpɛ.

Step 4: Nteaseɛ bɛn na ɛda no adi?
Saa berɛ a yɛahwɛ anwonsɛm no nnyegyeeɛ-korɔ nhyehyɛeɛ nsunsuansoɔ no, ɛberɛ 
aso sɛ yɛhwɛ ne nteaseɛ nso!

1.	 Ɛkasa fa adeɛ pɔtee bi ho?

Dwene anwonsɛm no nsɛntitire bo ho.

Anwonsɛm Daddy yɛ ɔbaakofoɔ nkutahodie a Plath nam so daa n’atenka ne 
n’adwene fa ayɔnkofa bɔne a ɛda ɔne ne papa ntam.

Nsɛntitire a anwonsɛm no da no adi no mu bi nie:

Ahokyerɛ, abufuo, owuo, bɔbea ne tumi

Afei, ma yɛnkaakae yɛn adwene mfa deɛ yɛhunu faa nnyegyeeɛ-korɔ ho wɔ atrapɔeɛ 
a atwam no mu ho.

Plath de nnyegyeeɛ-korɔ (ne titire ne ‘oo’ nnyegyeeɛ) dii dwuma maa ɛboroo so na 
ɛnam so ma anwonsɛm no kenkan ne ne dwumadie yɛ yea.

	 Nnyegyeeɛ -korɔ nhyehyɛeɛ no nyɛ adekorɔ, na ne saa nti, ɛmma wontumi nyɛ 
nsusuiɛ papa biara wɔ ho.

	 Anwonsɛm yi dwontoɔ su no te sɛ mmofra anwonsɛm pɛpɛɛpɛ.

Ne saa nti, ma yɛmfa deɛ yɛhunuiɛ no ntoto Plath nsɛntitire no ho

	 Nnyegyeeɛ ‘oo’ a ɔde dii dwuma maa no boroo so no kyerɛ tebea na Plath 
wom; ɛduru berɛ bi a na abufuo ne ɔtan a ɔwɔ ma ne papa ne ne kunu kɔ soro 
pa ara.

	 Nsɛm a ɛyɛ hu na ɛka akoma ne anwonsɛm no nhyehyɛeɛ su a ɛsɛ mmofra 
anwonsɛm no ma yɛn nhunum bi fa Plath mmofra-berɛm ho a anka ɛsɛ sɛ ɛyɛ 
anigyeɛ ne agodie nko ara, nanso na wanya adwene mu haw ɛsiane ne papa 
nneyɛeɛ ahodoɔ no nti.

2.	 Ɔtwerɛfoɔ no botaeɛ ne sɛn?
Nnyegyeeɛ-korɔ nhyehyɛeɛ no da Plath tebea ne n’adwene adi. Yei boa ma yɛhunu 
nsɛntitire ne adeɛ anwonsɛm no rekasa afa ho pɔtee na ɛma yɛ akwanya ma yɛn ho 
hyɛ Plath tebea a na ɔwom no mu bi.

Step 5: Bɔ deɛ wohunuiɛ no nyinaa tɔfa wɔ kasapɛn baako 
mu
Seesei, ɛberɛ aso sɛ woka deɛ wohunuiɛ no nyinaa bom wɔ kasapɛn baako mu

Plath da aniayea ne nhyɛsoɔ tumi a na ɔhyɛ aseɛ adi wɔ anwonsɛm Daddy mu. 
Nnyegyeeɛ ‘oo’ a ɔde dii dwuma boroo soɔ wɔ anwonsɛm no mu te sɛ, “You”, “Jew”, 
ne “Achoo”, no ma anwonsɛm no da ahomteɛ mfoniyɛ bi adi fa nnipa a wɔwɔ nhyɛsoɔ 
tumi bi ase no refa mu. Plath twii ne papa ne ne kunu anim wɔ anwonsɛm no mu ɛnna 
ɔsan kasa tiaa wɔn fa ateetee a na wɔde no refam no ho. Ne saa nti, nnyegyeeɛ-korɔ 
nhyehyɛeɛ a ɛnyɛ adekorɔ wɔ anwonsɛm no mu no da n’abufuo ne n’atenka a na ɔwom 
fa mmarima a wɔrehyɛ ne soɔ no ho. Anwonsɛm nkyekyɛmu no mu bi nsensanneɛ 
nnum no mu nnan na ɛwɔ nnyegyeeɛ-korɔ (nsɛmfua a ɛtwa nsensanneɛ ahodoɔ a 
ɛwɔ nkyekyɛmu baako (1) to: ‘do’, ‘shoe’, ‘foot’, ne ‘achoo’) wɔ berɛ a nkyekyɛmu a 
ɛtoa so no nso mu nsensanneɛ baako pɛ na ɛne nkyekyɛmu ɛdi kan kura nnyegyeeɛ-
korɔ (nsɛmfua a ɛtwa nsensanneɛ no biara to wɔ nkyekyɛmu mmienu (2) mu: ‘you’, 
‘time’, ‘god’, ‘toe’, ne ‘seal’). Ɛsiane sɛ ‘oo’ nnyegyeeɛ no gyina brane no, nkyekyɛmu 
a ɛkura nnyegyeeɛ-korɔ no twe adwene si tebea bi so na ɛyɛ ahomete nso, na ɛreda 
n’abufuhyeɛ adi. Ne saa nti, Plath ka n’atiefoɔ no anim fa nhyɛsoɔ ne ateetee ho ne 
nsunsuansoɔ a ɛde ba nnipa so.

Extended Reading
Wainwright, J. (2004). The basic poetry. London: Routledge.

1.	 Fa w’ankasa nsɛmfua kyerɛkyerɛ anwonsɛm ase sɛ kasadwini fa bi.

2.	 Kyerɛkyerɛ anwonsɛm su a ɛdidi soɔ yi mu: adwempɔ, adwene mu mfoniyɛ, 
tebea/atenka ne nsɛmfua dwumadie.

3.	 Kyerɛ nsunsuansoɔ ahodoɔ a esu ahodoɔ no nya wɔ akenkanfoɔ no so.

4.	 Pɛnsɛmpɛnsɛm anwonsɛm so mfasoɔ wɔ yɛn daadaa asetena mu.

5.	 Gyina anwonsɛm nhyehyɛeɛ ahodoɔ no so twerɛ w’ankasa anwonsɛm na 
pɛnsɛmpɛnsɛm mu kakra.

6.	 Twerɛ anwonsɛm su ahodoɔ no.

7.	 Twerɛ akwan ahodoɔ wobɛfa so apɛnsɛmpɛnsɛm anwonsɛm mu ne sɛnti a woka 
no saa.

8.	 Twerɛ w’ankasa anwonsɛm na kyerɛ n’adwempɔ, nnyegyeeɛ-korɔ ne ne 
nsunsuansoɔ.

9.	 Kyerɛ anwonsɛm su ahodoɔ no so mfasoɔ wɔ anwonsɛm twerɛ mu.

GLOSSARY
Affix A grammatical form that is attached to a word at either the beginning.

Affixation The process of adding affixes to roots or stems to form new words.

Ballad A narrative poem meant to be sung, with simple meter and rhyme, 
often telling folklore or romantic stories.

Borrowing The process of acquiring new words from another language.

Clipping The process of shortening an existing word to form a new one.

Coda The final consonant of a syllable.

Comma A punctuation mark (,) indicating a pause or separating items in a list.

Compounding The process of putting two or more existing words together to form a 
new one.

Conjunction A word that joins two or more words, phrases, or clauses in a sentence.

Coordination 
conjunctions

Conjunctions that link equal parts of a sentence.

Correlative 
conjunctions

Paired conjunctions generally used at two points in a sentence.

Culture The ideas, customs, and social behavior of a particular group or society.

Customary Traditional practices passed down through generations.

Derivational 
affix

An affix that changes the class of a word it is attached to.

Dramatic 
Poetry

A poem written in verse to be spoken, involving dialogue among 
characters.

Elegy A reflective poem that laments loss, often exploring mourning and 
reflection.

Epic Poetry A lengthy narrative poem recounting heroic deeds or adventures.

Free Verse Poetry free from regular meter or rhyme scheme.

https://www.worldatlas.com/articles/the-culture-of-ghana.html
https://www.worldatlas.com/articles/the-culture-of-ghana.html

Goal A clearly defined objective or desired outcome.

Head word The central element in a phrase.

Human rights Principles concerned with equality and fairness, ensuring freedom and 
protection.

Indigenous Original occupants of a land or region.

Infix An affix placed between two parts of a word.

Inflectional 
affix

An affix that maintains the class of the word it is attached to.

Intonation Pitch changes that occur across a sentence.

Lexicon An inventory of sounds, words, etc. in a language.

Litigant A party involved in a lawsuit, either the accused or defendant.

Lyric Poetry A short poem expressing personal emotions or thoughts, often musical.

Meter and 
Rhythm

The pattern of stressed and unstressed syllables in a line.

Monogamy The practice of marrying one person at a time.

Obstacles Challenges or barriers that hinder progress.

Ode A lengthy poem that praises an event, individual, or idea.

Pitch The rate of vibration of vocal cords during speech.

Poem A verbal composition conveying experiences, ideas, or emotions.

Polygamy The practice of having multiple spouses at the same time.

Prefix An affix attached at the beginning of a root/stem.

Puzzle A game or problem requiring logical or strategic thinking to solve.

Relative adverb An adverb that heads an adjective clause.

Rhyme Scheme The ordered pattern of rhymes at the ends of lines.

Riddle A puzzle or brain teaser using clever language to conceal an answer.

Rules Constraints or guidelines that must be followed.

Slash A diagonal line used to show options, dates, or fractions.

Solution The final answer or outcome.

Solution Path A sequence of steps or decisions leading to the goal.

Sonnet A 14-line poem with a specific rhyme scheme and meter.

Source 
language

The language from which a text is translated.

Starting Point The initial situation or setup.

Subordinating 
conjunction

Conjunctions that link a dependent clause to an independent one.

Suffix An affix attached at the end of a root/stem.

Summary A condensed version of an original text.

Syllabic 
consonant

A consonant that functions as the nucleus of a syllable.

Syllabification The process of dividing a word into syllables.

Target language The language into which a text is translated.

Text A piece of written work.

Transitive verb A verb that uses a direct object to show who or what receives the action.

